
እሁድ ብዕራችን ለኢትዮጵያ ህዳሴ ይተጋል!

ሀገራዊ ምክክሩ ... ወደ ገጽ 5 ዞሯል «በዓሉ አንድነትና ... ወደ ገጽ 5 ዞሯል

«ኢሬቻ የአንድነት፣  ... ወደ ገጽ 5 ዞሯል

የብሔር ብሔረሰቦች የጋራ እሴት 
የተንጸባረቀበት - ሆራ ፊንፊኔ

ገጽ  5

«በዓሉ አንድነትና ወንድማማችነትን ለማጎልበት 
ትልቅ ድርሻ እንዳለው ያየንበት ነው»

 - የአዲስ አበባ ከንቲባ አዳነች አቤቤ 

ልጅዓለም ፍቅሬ

አዲስ አበባ፡ በአዲስ አበባ ከተማ የተከበረው ሆራ 
ፊንፊኔ የኢሬቻ በዓል አንድነትና ወንድማማችነትን 
በማጎልበት ረገድ ትልቅ ድርሻ እንዳለው ያየንበት ነው 
ሲሉ የአዲስ አበባ ከተማ አስተዳደር ከንቲባ አዳነች አቤቤ 
ገለጹ።

ከንቲባ አዳነች አቤቤ ሆራ ፊንፊኔ የኢሬቻ በዓል 
በሰላም ተከብሮ መጠናቀቁን አስመልክቶ ትናንት 
ለጋዜጠኞች በሰጡት መግለጫ፤ በከተማው የተከበረው 
የሆራ ፊንፊኔ የኢሬቻ በዓል ለአንድነትና ለአብሮነት ትልቅ 
ድርሻ እንዳለው በጉልህ ታይቷል።

መዓዛ ማሞ

አዲስ አበባ፡- ሀገራዊ ምክክሩ ችግሮች በጠረጴዛ 
ዙሪያ እንዲፈቱ በማድረግ ለሰላም በር ከፋች ይሆናል 
ሲሉ የአዲስ አበባ ደረጃ የምክክሩ ተሳታፊዎች ተናገሩ።

በአዲስ አበባ የካ ክፍለ ከተማ የሴቶች ተወካይ 
ወይዘሮ ክብነሽ ኡርጌ ለኢትዮጵያ ፕሬስ ድርጅት 
እንደገለጹት፤ ኢትዮጵያ የብሔር ብሔረሰቦች ሀገር 
በመሆኗ ለዘመናት ሕዝቦቿ በአብሮነት የኖሩ ናቸው። 
የተጀመረው ሀገራዊ ምክክርም ያሉትን ችግሮች በጠረጴዛ 
ዙሪያ ፈተን አንድነታችንን እንዲጠናከር የሚያደርግ 
ነው። 

ሀገራዊ ምክክሩ  
ችግሮች በጠረጴዛ ዙሪያ እንዲፈቱ 
በማድረግ ለሰላም በር ይከፍታል

«ኢሬቻ የአንድነት፣ የፍቅርና የውበት መገለጫ ነው» 
- ወጣቶች 

ሳሙኤል ወንደሰን

አዲስ አበባ፦  ኢሬቻ የአንድነት፣ የፍቅርና የውበት መገለጫ  እና  
በባህላዊ አልባሳቶች ደምቀን የምንታይበት በዓላችን ነው ሲሉ የበዓሉ 
ተሳታፊ ወጣቶች ገለጹ።

የሆራ ፊንፊኔ ኢሬቻ በዓል በአዲስ አበባ ልዩ ልዩ ባህላዊ 
አልባሳትን በመልበስ፣ የኅብረት ዝማሬዎችን በማሰማትና በመጨፈር  
በዓሉ በድምቀት ተከብሮ በትናንትናው ዕለት ተጠናቋል። 

ዜና

በአንድ ነጥብ ዘጠኝ ቢሊዮን ብር የተገነባው የካይዘን 
የልህቀት ማዕከል ዛሬ ይመረቃል

ታደሠ ብናልፈው

አዲስ አበባ፡- በኢትዮጵያና በጃፓን መንግሥት 
ትብብር በአንድ ነጥብ ዘጠኝ ቢሊዮን ብር ወጪ 
የተገነባው የካይዘን የልህቀት ማዕከል ሕንፃ ተጠናቆ 
ዛሬ እንደሚመረቅ የኢትዮጵያ ኢንዱስትሪ ልማት 
ኢንስቲትዩት አስታወቀ። 

የኢትጵያ ኢንዱስትሪ  ልማት ኢንስቲትዩት፣ የጃይካና  
የካይዘን ልህቀት ማዕከል  በጋራ በሰጡት ጋዜጣዊ 
መግለጫ፤  በኢትዮጵያና በጃፓን መንግሥት ትብብር 
አንድ ነጥብ ዘጠኝ ቢሊዮን ብር ወጪ የተደረገበት  
የካይዘን የልህቀት ማዕከል ግንባታ ተጠናቋል። ዛሬ 
ከፍተኛ የመንግሥት አካላት በተገኙበት ምርቃቱ 
ይካሄዳል።

የኢትዮጵያ ኢንዱስትሪ ልማት ኢንስቲትዩት 
ዋና ዳይሬክተር  ሚሊኬሳ ጃገማ (ዶ/ር)፤  የካይዘን 
የልህቀት ማዕከል ግንባታ መጠናቀቁ  በኢንዱስትሪ ዘርፍ 
የሚገጥሙ  ችግሮችን  በጥናትና በምርምር ለመፍታት 
የሚያስችል ትልቅ ግብዓት ይሰጣል። ይህም ኢንዱስትሪ 
ምርትና ምርታማነትን ለማሳደግ ከፍተኛ የሆነ ጥቅም 
አለው ብለዋል።

ማዕከሉ  የሀገሪቱ  የኢንዱስትሪ ምርትን  በጥራት 
በማምረት ኢኮኖሚያዊ  እድገትን ለማስመዝገብና 
በዓለም አቀፍ ገበያ ተወዳዳሪ ለመሆን  ያስችላልም  ሲሉ 
ተናግረዋል።

ኢንዱስትሪው  ምርቶች ምርታቸውን ለማሳደግ 
ማዕከሉ  ችግር ፈች የሆኑ ምርምርና ጥናቶችን ይሰራል፤ 
የምርት ጥራትን በማረጋገጥ ምርትና ምርታማነትን 

ለማሳደግ አቅጣጫ ያስቀምጣል ብለዋል።
ተቋሙ ሀገሪቱ ያላትን የሰው ሀብት ተጠቅማ 

ኢኮኖሚያዊ እድገት እንድታመጣ የሚያስችሉ የተለያዩ 
የክህሎት ማሳዳጊያ ስልጠና እንደሚሰጥ ያነሱት  ኃላፊው፤ 
ይህም በኢንዱስትሪው ዘርፍ ያለውን የአመራርነት 
ጉድለት ይፈታል ሲሉ ገልጸዋል።

የካይዘን የልቀት ማዕከል ዋና ሥራ አስኪያጅ አቶ 
ምንዳዬ ይርጋ በበኩላቸው፤ ማዕከሉ  የኢንዱስትሪ 
ምርትና ምርታማነትን ለማሳደግ የተለያዩ  ምርምሮችንና 
ጥናቶችን በመስራት ጉልህ ሚና ይጫወታል ብለዋል።

ማዕከሉ ከፈጀው አንድ ነጥብ  ዘጠኝ ቢሊዮን ብር  
ውስጥ አንድ ነጥብ  አምስት ቢሊዮን ብር  የሚሆነው 
በጃፓን መንግሥትና  ሕዝብ የተሸፈነ ነው ያሉት ኃላፊው፤ 
በተያዘው በጀት ዓመት ከ10 ሺህ በላይ ሰልጣኞችን 
ተቀብሎ ለማስልጠን እየሰራ ነው ሲሉ አመላክተዋል።

ማዕከሉ ተጀምሮ እስከሚጠናቀቅ አንድ ነጥብ ዘጠኝ  

ቢሊዮን ብር የፈጀ መሆኑን በመጥቀስ፤  ደረጃቸውን 
የጠበቁ 60 የመኝታ ክፍሎች፣ ለቢሮ አገልግሎት የሚውሉ 
ምቹ ክፍሎች፣ ስልጠና የሚሰጥባቸው አዳራሾች፣ መኪና 
ማቆሚያና ሌሎች አገልግሎት የሚሰጡ ክፍሎች አሉት 
ሲሉ አብራርተዋል።

የካይዘን ማዕከል ተመርቆ አግልግሎት  መስጠጥ 
ሲጀምር የሀገሪቱን የኢንዱስትሪ ምርት ጥራትንና 
ምርታማነትን ከማሳደግ ባለፈ ከሰሃራ በታቸው ላሉ 
አፍሪካ ሀገራት በኢንዱስትሪ ምርት ተጠቃሚ እንዲሆኑ 
ከፍተኛ የሆነ ጥቅም ይሰጣል ሲሉ የተናገሩት ደግሞ 
የጃፓን ዓለም አቀፍ የትብብር ኤጀንሲ ዋና ሥራ አስኪያጅ 
ካሱኬ ሞሪሀራ ናቸው።

በሀገሪቱ እየተገነቡ ያሉ የተለያዩ ፕሮጀክቶች 
ተጠናቀው ለአገልግሎት ክፍት እንዲሆኑ የጃፓን 
መንግሥት አስፈላጊውን ድጋፍ ያደርጋል ሲሉ 
አመላክተዋል።

መዓዛ ማሞ

አዲስ አበባ፡- በሸገር ከተማ ኢሬቻ በዓል ለማክበር 
ከተማዋን አቋርጠው የሚያልፉ እንግዶችን ተቀብሎ 
እያስተናገደ መሆኑን የከተማዋ ኮሙኒኬሽን ጽህፈት 
ቤት ገለጸ።

የሸገር ከተማ ኮሙኒኬሽን ጽህፈት ቤት ኃላፊ አቶ 
ናስር ሁሴን ለኢትዮጵያ ፕሬስ ድርጅት እንደገለጹት፤ 
ከተለያዩ አካባቢዎች በዓሉን ለማክበር ከተማዋን 
አቋርጠው የሚያልፉ እንግዶችን ባህላዊ በሆነ መልኩ 
በመቀበል እንግዶችን እያስተናገደ  ይገኛል። 

ከዚህ በፊት ያጋጥም የነበረው የማደሪያ ቦታ እጥረት 
በዚህ ዓመት እንዳያጋጥም በከተማዋ የሚገኙ ሆቴሎች 
ዝግጅት ማድረጋቸውን  ኃላፊው አውስተው፤ ከፍተኛ 
ቁጥር ያላቸው እንግዶች የመጡ በመሆኑ ከሆቴሎች 
የመቀበል አቅም በላይ የሆነውን ኅብረተሰቡ ማደሪያ 
ቦታዎችን በማዘጋጀት ጭምር  ተቀብሎ እያስተናገደ 
መሆኑን ተናግረዋል። 

ለእንግዶቹ የማረፊያ ድንኳኖች መዘጋጀታቸውን 
የገለጹት አቶ ናስር፤ እንግዶቹ አርፈው በባህላዊ 
ምግቦችና መጠጦች ተስተናግደው እንዲያልፉ  ሥራዎች 
ሲሠሩ እንደነበር  ተናግረዋል። 

በከተማዋ የሚኖሩ አባገዳዎች፣ሀዳ ስንቄዎችና 
ወጣቶች ጊዜያቸውን በሙሉ ለዚህ ሥራ እያዋሉ 
መሆናቸውን ገልጸው፤ በዓሉ የተሳካ እንዲሆን መላው 
የከተማው ማኅበረሰብም ርብርብ እያረገ መሆኑን 
ጠቁመዋል። 

የከተማዋን ጸጥታ ለማስጠበቅ ኅብረተሰቡ በየጎጡ 
ተከፋፍሎ በዓሉ በሰላም እንዲከበር ከፀጥታ አካላት ጋር 
በመቀናጀት እየሰራ እንደሚገኝ የጠቆሙት አቶ ናስር፤  
የመጡት  እንግዶች ከስጋት ነጻ ሆነው በዓሉን  በሰላም 
አክብረው እንዲመለሱ የፀጥታ አካሉ ቀን ከሌት በትጋት 
እየሰራ መሆኑን ገልጸዋል። 

ኢሬቻ ያለውን ማኅበራዊ፣ፖለቲካዊና 
ኢኮኖሚያዊ ጥቅሞች ማኅበረሰቡ እንዲረዳ መደረጉን 
ጠቁመው፤  የከተማው ማኅበረሰብ የተለያዩ ባሕላዊ 

አልባሳቶችን፣ምግቦችን እና መጠጦችን እንዲያዘጋጁ 
በማድረግ እንግዶቹ በሚያርፉባቸው አካባቢዎች 
የሚፈልጓቸውን መስተንግዶዎች እንዲያገኙ ባዛሮች 
እየተዘጋጁ መሆኑንና ኅብረተሰቡ ከበዓሉ ተጠቃሚ 
እንዲሆን ጭምር እየተሰራ መሆኑን አብራርተዋል።

ከከፍተኛ አመራር ጀምሮ ትልቅ ተሳትፎ ተደርጎበት 
ለኢሬቻ በዓል የሚደረገው ዝግጅት ታስቦበት የተደረገ 
መሆኑን የገለጹት ኃላፊው፤ ዝግጅቱ የተሳለጠ እንዲሆን 
ከአዲስ አበባ ከተማ ጋርም በቅንጅት እየተሰራ መሆኑን 
አመልክተዋል።

በሸገር ከተማ የኢሬቻ በዓል መልካ አቴቴ እና መልካ 
ሰበታ ላይ ሆራ አርሰዲና ሆራ ፊኒፊኔ ላይ በተከበረ 
በሳምንቱ እንደሚከበር የጠቆሙት ኃላፊው፤ ለዚህም 
ዝግጅቶች እየተደረጉ ነው ብለዋል። ሆራ ሀርሰዲና 
ሆራ ፊኒፊኔ እንዲሁም መልካ አቴቴ እና መልካ ሰበታ 
በተሳካ መልኩ እንዲጠናቀቅ ኅብረተሰቡ የጀመረውን 
እንቅስቃሴ አጠናክሮ እንዲቀጥል ጥሪያቸውን 
አስተላልፈዋል።  

ሸገር ከተማ የኢሬቻ በዓል ተሳታፊ እንግዶቹን እያስተናገደ ነው

ፋንታነሽ ክንዴ

አዲስ አበባ፡- በ2016 የትምህርት ዘመን 240 
ሺህ የሚደርሱ ተማሪዎችን ለመመዝገብ እየሠራ 
መሆኑን የአፋር ክልል ትምህርት ቢሮ አስታወቀ። 
ከሚቀጥለው ዓመት ጀምሮ የተማሪ መጽሐፍ 
ጥምርታን አንድ ለአንድ ለማዳረስ እየተሠራ 
መሆኑም ተገልጿል።

የአፋር ክልል ትምህርት ቢሮ ምክትል ኃላፊ 
አቶ ሙሳ አደም ለኢትዮጵያ ፕሬስ ድርጅት 
እንደገለጹት፤ በበጀት ዓመቱ 240 ሺህ የሚደርሱ 
ተማሪዎችን ለመመዝገብ ታቅዶ እስካሁን ድረስ 
ግማሽ ያህሉን መመዝገብ ተችሏል። ምዝገባውን 
በቅርቡ ሙሉ በሙሉ ለማጠናቀቅ እየተሠራ 
መሆኑንም ገልጸዋል።

የአካባቢው  ማኅበረሰሰብ  በአብዛኛው 
አርብቶ አደር እንደመሆኑ ከቦታ ቦታ የሚደረጉ 
እንቅስቃሴዎች ተማሪዎችን ወደ ትምህርት ቤት 
ለመመለስ እንቅፋት እንደሚፈጥር ገልጸው፤ 
ከክልል እስከ ቀበሌ ባሉ ተዋረዶች ተማሪዎች 
እንዲመዘገቡና ከተመዘገቡም በኋላ እንዳያቋርጡ 
ለማድረግም በዘመቻ የቅስቀሳ ሥራዎች እየተሠሩ 
መሆኑን አብራርተዋል።

መጻሕፍትን ጨምሮ አስፈላጊ የትምህርት 
ግብአቶችን የማሟላት ሥራ እየተከናወነ መሆኑን 
ያስታወሱት ምክትል ቢሮ ኃላፊው፤  መጻሕፍቱ 
ታትመው መጓጓዝ ብቻ የሚቀራቸው እንዲሁም 
ገና በሕትመት ሂደት ላይ ያሉም አሉ። ከዚህ 
ዓመት አጋማሽ አልያም ከሚቀጥለው ትምህርት 
ዘመን ጀምሮ የተማሪ መጽሐፍ ጥምርታውን አንድ 
ለአንድ ለማድረስ እየተሠራ ነውም ብለዋል።

በሰሜን ኢትዮጵያ በነበረው ጦርነት በክልሉ 
በርካታ ትምህርት ቤቶች ወድመው እንደነበር 
ያስታወሱት አቶ ሙሳ አደም፤ ትምህርት ቤቶቹ 
ሙሉ በሙሉ ተጠግነው አለመጠናቀቃቸውና 
ፕላዝማና ወንበሮችን ጨምሮ የወደሙ የትምህርት 
ግብዓቶችም በአግባቡ አለመሟላታቸው ቢሮው 
ካጋጠሙት ችግሮች መካከል ይጠቀሳል። 

እነዚህን ትምህርት ቤቶች መልሶ ለመጠገንና 
የትምህርት ግብአቶችንም ለማሟላት ጥረት 
እየተደረገ ነው። ይሁን እንጂ የደረሰው ጉዳት 
ከፍተኛ በመሆኑ  ትምህርት ቤቶችን ወደ ነበሩበት 
ለመመለስ አሁንም የሁሉንም ባለድርሻ አካላት 
ትብብር የሚጠይቅ መሆኑን ጠቁመዋል።

የትምህርት ጉዳይ ለአንድ ሴክተር ብቻ 
የሚተው እንዳልሆነ ያመላከቱት ምክትል ቢሮ 
ኃላፊው፤ በትምህርት ላይ የሚፈጠር ችግር በአንድ 
ሀገር ላይ ከፍተኛ ኦኮኖሚያዊና ፖለቲካዊ ችግር 
የሚፈጥር፣ ማኅበራዊ ስብራት የሚያስከትልና 
ትውልድን የሚያመክን መሆኑን አስገንዝበዋል። 

  በዘርፉ የሚስተዋለውን ክፍተት ለመሙላት 
መንግሥት፣ መንግሥታዊ ያልሆኑ ድርጅቶች፣ 
የዘርፉ ባለሙያዎችና ሌሎችም ባለድርሻ አካላት 
የየበኩላቸውን ድርሻ እንዲወጡ ጥሪ አቅርበዋል።  

በአፋር ክልል  
በ2016 ከ200 ሺህ በላይ 

ተማሪዎች በትምህርት  
ገበታ ላይ ይሆናሉ

- ከ2017 ጀምሮ የተማሪ መጽሐፍ 
ጥምርታ አንድ ለአንድ ይሆናል

አቶ ሙሳ አደም

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

ማከፋፈያ :- ስልክ ቁጥር - 011-157-02-70

በኦሮሞ ሕዝብ ዘንድ በየዓመቱ በወርሃ መስከረም ከሚከበሩ በዓላት መካከል አንዱ 
የኢሬቻ በዓል ነው፡፡ ኢሬቻ ደግሞ የምስጋና በዓል ነው፡፡ ይሄም ዘመንን በዘመን ለለወጠለት፤ 
ጨለማውን ጊዜ በብርሃን ለተካለት፤ ከባዱን የክረምት ወር አሳልፎ ለጸደዩ ላሸጋገረው፤ 
የደፈረሰውን ወንዝ አጥርቶ፣ ጉልበተኛውን ወንዝ ገርቶና አጉድሎ ከወዳጅ ዘመን የሚገናኝበትን 
ወቅት ስላመጣለት ለፈጣሪው ምስጋናን የሚያቀርብበት በዓል ነው፤ኢሬቻ፡፡

ማኅበራዊ ደረጃ እና የእድሜ ልዩነት ሳይፈጠር የኦሮሞ ሕዝብ  ለዘመናት በጋራ ሲያከብር 
የኖረው ይሄ የምስጋና ማቅረቢያው የኢሬቻ በዓል፤ የማኅበረሰቡ ባህል እና  ፍልስፍና፣ 
ወግና ሥርዓት  በሚንጸባረቅባቸው ከፍያሉ ትውፊቶች የዳበረ ነው። የሰላም፣ የመተሳሰብ፣ 
የመደጋገፍ፣ የፍቅር፣ የአብሮነት፣ የወንድማማችነት፣ የእኩልነት፣ የአመስጋኝነት፣ ስለ ፈጣሪ 
ክብር በአንድ ቆሞ ምስጋናን የማቅረብ ልዕልና መገለጫ አውድም ነው፡፡

የኦሮሞ ሕዝብ ለዴሞክራሲ ሥርዓት ባይተዋር አለመሆኑን፤ ከቀደምቶቹ ቀድሞ 
ዴሞክራሲን በራሱ አውድ ሲተገብረው መኖሩን ለዓለም ያሳየበት፣ እንዲሁም የማይዳሰስ ቅርስ 
ተደርጎ በተባበሩት መንግሥታት የትምህርት፣ ሳይንስና ባህል ድርጅት /ዩኔስኮ/  የተመዘገበው 
የገዳ ሥርዓት አንዱ አካል የሆነው የኢሬቻ በዓል፤ በዚሁ ልክ በዘመናት ሂደት ውስጥ እሴቱን 
ጠብቆ ከትውልድ ትውልድ ሲወራረስ፣ ዛሬም ይሄንኑ ልዕልናውን እንደጠበቀ ከፍ ባለ ድምቀት 
እየተከበረ ይገኛል፡፡

የኢሬቻ በዓል ዛሬ ላይ የኦሮሞ ሕዝብ ብቻ ሳይሆን የኢትዮጵያውያን  የወል ሀብት 
ወደመሆን እየተሸጋገረ ያለ፤ በዚህም ትልቅ የሀገርና የዓለም ሀብት መሆን የሚችልና፣ ራሱን 
ችሎም  በዓለም አቀፍ ቅርስነት መመዝገብ የሚገባው ሀብት መሆኑ እየተገለጠ ነው፡፡ ይሄንኑ 
ታሳቢ በማድረግም የዓለም ቅርስ ሆኖ እንዲመዘገብም  ሰፋፊ ሥራዎች እየተሰሩ ይገኛሉ፡፡

ኢሬቻ የዓለም ቅርስ ሆኖ ሊታወቅ ይገባል የሚባለውም ያለምክንያት አይደለም። 
ምክንያቱም ኢሬቻ - በዓሉ የተጣላ የሚታረቅበት፣ ቂሙን ትቶ በነጻ ልቦና ፈጣሪ ንጹህ 
ወዳደረገው የውሃ አካል ሄዱ ንጽህናውን የሚያጸናበት እሴት ያለው ሀብት  ነው።  ከዚህም ባለፈ 
የኦሮሞ ሕዝብ ከራሱ አልፎ ለመላው የሰው ልጅ ሰላምና ደኅንነት ፈጣሪውን የሚለምንበት፤ 
የሚያመሰግንበት በዓል በመሆኑ ነው። 

ኢሬቻ ፈጣሪን ከማመስገንና ከእርቅ ባለፈም፤ እንደ ሀገር የኢትዮጵያዊነት  አንድ ትልቅ 
እሴት  በመሆን ሀገራዊ  አንድነትን በማጽናት  የሚኖረው ፋይዳ የላቀ  ነው። በተለይም  
በሀገራዊ የማንነት ግንባታ ሂደት ውስጥ  ሊኖረው የሚችለውም አስተዋጽኦ  የጎላ ነው።

በዓሉ በሚሊዮኖች በሚቆጠሩ የሚታደሙት፤ ሴቶች፣ ወንዶች፣ ህጻናት፣ ወጣቶች፣ 
ሽማግሌዎች፣ አባገዳዎች እና ሃደ ሲንቄዎች በውብ አለባበስ ደምቀው፤ ልብን በሚሰርቅ ዜማ 
ታጅበው የሚያከብሩት የውበት ሰገነት የሆነ በዓልም ጭምር ነው፡፡

አደይ አበባ እና ርጥብ ሳር ተይዞ በአባ ገዳዎች እና ሃደ ሲንቄዎች ‘መሬሆ’ እየተባለ ውብ 
ዝማሬ የሚሰማበት፤ ወጣቶች ባህላዊ ጭፈራ እና ዘፈን የምስጋና ቀናቸውን የሚያደምቁበት፤ 
ባህላዊ የጥበብ መድረክ መሆኑም  የቱሪዝም መስህብ በመሆን በኢኮኖሚ ፋይዳው፤ መልካም 
ገጽታን በመገንባትም ዲፕሎማሲያዊ አበርክቶው ሲታይ እንደ ሀገር የሚኖረው ፋይዳም  የጎላ 
ነው፡፡

በዚህ መልኩ የአብሮነት፣ የሰላምና ወንድማማችነት ድባብን ተላብሶ የሚከበረው፤ ባህላዊ 
እና የውበት መገለጫ እሴት ምንጭ የሆነው የኢሬቻ በዓል ከሀገር አልፎ ዓለም አቀፍ እውቅና 
እንዲያገኝ እየተደረገ ካለው ጥረት መልካም የሚባል ቢሆንም፤ በዓሉ የቱሪዝም ምንጭ፣ የሀገር 
ገጽታ መገንቢያ አውድ ሆኖ እንዲያገለግል ሁሉም የድርሻውን ሊወጣ ያስፈልጋል፡፡

ከሁሉም በላይ ደግሞ የቀደመ ባህል እና ሥርዓቱን   ጠብቆ እንዲከበር  ትኩረት 
ሊሰጠው ይገባል ፡፡ ለዚህም  መላው ሕዝባችን፤ በተለይ  ደግሞ የኦሮሞ ማኅበረሰብ  የበዓሉ 
እሴት ሳይበረዝ እንዲቀጥል በዓሉን  በፍቅር፣ በሰላምና በአንድነት ሊያከብረው ይገባል። 
ለኅብረብሔራዊ አንድነት ግንባታና አብሮነት ካለው አስተዋጽኦም  አኳያ፤ ባህላዊ እሴቶቹ 
ተጠብቀው ለትውልድ እንዲተላለፍ ሁሉም የበኩሉን ድርሻ መወጣት አለበት! መልካም 
የኢሬቻ በዓል!

ክፍለዮሐንስ አንበርብር

የኦሮሞ ሕዝብ ፍቅር፣ ወንድማማችነት እና ዕርቅን 
በሚገነቡ ባህላዊ ዕሴቶች እጅጉን የበለጸገ ሕዝብ   
ነው፡፡ ከእነዚህ ድንቅ ባህላዊ ዕሴቶች መካከል አንዱ 
የኢሬቻ በዓል ነው ፡፡  ኢሬቻ - የምስጋና፣ የዕርቅ 
እና የሰላም ፣ የፍቅር፣ የይቅርታ እና የአንድነት በዓል 
ነው። ሁሉን አስተካክሎና ውብ አድርጎ የፈጠረ ፈጣሪ 
የሚመሰገንበት ፣ ቀጣዩ ጊዜ ብሩህ እንዲሆን መልካም 
ምኞት የሚቀርብበት ፤ ትናንትን የማመስገኛ እና ነገን 
ሰላም የማድረጊያ በዓል ነው።  

ክረምት መውጣቱን ተከትሎ በበርካታ የኦሮሞ 
ሕዝብ የሚከበረው የኢሬቻ በዓል የራሱ የሆኑ 
ምስጢራዊ ይዘቶች እንዳሉት ይነገራል፡፡ ይኼም 
ኢሬቻ የተፈጥሮ (የፍጥረታት ሕግና ሥርዓት) በዓል 
እንደሆነ ይገለጻል ፡፡ በመሆኑም "መልካና ቱሉ 
"የራሳቸው ክብር፣ ሕግ እንዳላቸው ስለሚታመን 
ኢሬቻ የፈጣሪ 'ዋቀ" ሥርዓት ሕግና ትዕዛዝ 
የሚሞላበት እንዲሁም ቀጣይነት እንዲኖረው 
የሚከበር በዓል ነው ፡፡ 

በወርሃ መስከረም የሚከበረው ኢሬቻ ክረምት 
አልፎ ወደ በጋ ሲሻገር ምሥጋናና ምልጃ የሚቀርብበት 
ሲሆን ፤ በበዓሉ በዋዜማው የሙዳ ሥርዓት (Sirna 
Mudda) ይከናወናል፡፡ በአባ ገዳዎችና በአባ 
መልካዎች የሚከናወኑ የምሥጋና መስዋዕቶች፣ 
ጸሎት፣ ምርቃትና ዕርቅ በሐይቁ ውሃ መጠመቅ 
የሥነ ሥርዓቱ አካል ናቸው ፡፡ በዕለተ ቀኑ ክብረ 
በዓሉ ሲከበር ልጃገረዶች ‹‹ማሬዎ ማሬዎ›› እያሉ 
የሚዘምሩት፣ ይኼም ማለት ሁሉም ነገር የተፈጥሮ 
ሥርዓትን ጠብቆ ዞሮ መምጣቱን ለመግለጽ እንደሆነ 
ጥናቶቹ ያስረዳሉ ፡፡

 በዚህ በዓል በፈጣሪና ፍጥረት መሀል ያለው 
ሥርዓት ሳይቋረጥ ሒደቱን ጠብቆ በመካሄዱ 
የሚከበር የምሥጋናና የምልጃ በዓል እንደሆነ 
ለማስረዳት ነው፡፡ ምልጃውና ምሥጋናው ክረምትና 
በጋ ፣ ቀን ሌሊት፣ ብርሃንና ጨለማ፣ ልጅነትና እርጅና 
እንዲሁም ሕይወትና ሞት የማያቋርጡ ሒደቶች 
እንደሆኑ ለማሳየት ነው፡፡ አባ ገዳዎችና አባ መልካዎች 
ወንዙ ዳር ሆነው ታላቅና ታናሹን እንደ ቅደም 
ተከተላቸው ይመርቃሉ፡፡ መልዕክት ያስተላልፋሉ። 
‹‹ኢሬቻ ሰላም ነው፣ ሰላም ጥልቅ ትርጉም አለው፣ 
ሰው ከሰው ጋር፣ ሰው ከራሱ ጋር፣ ሰው ከተፈጥሮ 
ጋርና ሰው ከፈጣሪው ጋር ሰላም ሊኖረው ይገባል፤›› 
የሚለው ጽንሰ ሐሳብ የክብረ በዓሉ ጭብጥ ነው፡፡ 

በገዳ ሥርዓት በግልጽ እንደተቀመጠው፤ የኢሬቻ 
በዓል የኦሮሞ ኅብረ ባህል የኦሮሞ ብዝኃነትና 
አንድነት በአንድ ቦታ የሚታይበት ልዩ በዓል የሆነው 
ኢሬቻ በዓመት ሁለት ጊዜ ይከበራል፡፡ አንደኛው 
ኢሬቻ ቢራ ወይም ኢሬቻ መልካ ሲሰኝ፣ ይኼም 
የክረምት ወቅት አልፎ መፀው ሲገባ የሚከበር ነው።  
በአብዛኛው ከመስከረም እስከ ኅዳር ድረስ ይከበራል። 
በመስከረም አጋማሽ ላይ ከሚከበረው ከመስቀል 
በዓል ማለትም አይኖ ወይም ጉባ ኮርማ በኋላ እሑድ 
ቀን ላይ ይከበራል፡፡ 

ኦሮሞ ከጥንት ጀምሮ የሚያከብረው መስቀል 
‹‹እፋኖ›› ወይም ‹‹ጉባ ኦርማ›› በመባል ይታወቃል። 
ሁለተኛው  የኢሬቻ ክብረ በዓል ኢሬቻ ቢራ (መልካ) 
በሐይቆች ወይም በወንዞች ዳር የሚከበር ነው፡፡ 
አደይ አበባ፣ ለምለም ሳርና ዘንባባ ተይዞ የሚከበር 
ሲሆን የመጪው ወቅት መለያው ነው ፡፡ ይኼም 
ከከባዱ የክረምት ወራት በሰላም ያሻገራቸውን 
ዘመድ አዝማድ መገናኘት በመቻላቸው፣ ክረምት 
የዘሩት የእህል ቡቃያ በማየታቸው ፈጣሪያቸውን 
‹ያመሰግናሉ፡፡ ከዚያም መጪው የበጋ ወራት የሰላምና 
የጤና እንዲሆንላቸውና የበቀለው ቡቃያ ፍሬ 
እንዲያፈራ ይለምናሉ፡፡ የሁለቱም በዓላት የአከባበር 
ሥርዓትና ልማድ ተመሳሳይ ሲሆን የሚከበርበት 
ወቅት ይለያያል፡፡ 

መሠረቱን ምስጋና ሰላም ላይ ያደረገው የኢሬቻ 

ኢሬቻ- ታላቅ የምስጋና በዓል!
ኢሬቻ ከመልካ እና ቱሉ የተጋመደ፤ 

ለሰላምም የተወደደ

በዓል  የኦሮሞ ባህል ዋነኝ መሰረት ከሆነው  የገዳ 
ሥርዓት የሚቀዳ ማህበራዊ እሴት እንደሆነ ይነገራል፡
፡ በኦሮሞ ባህል ማዕከል የታሪክ ተመራማሪ የሆኑት 
አቶ አለማየሁ ኃይሌ በአንድ ወቅት ከአዲስ ዘመን 
ጋዜጣ ጋር ባደረጉት ቃለ መጠይቅ፤"በገዳ ሥርዓት 
ውስጥ በርካታ ተቋማት (Institutions) ያሉ ሲሆን፤ 
ኢሬቻ ደግሞ አንዱና አንኳሩ ማኅበራዊ ተቋም 
(Institutions) ነው፡፡  ኢሬቻ የጋራ የምስጋና ቀን 
ነው፡፡ ኦሮሞ በጋራ ወደ አደባባይ ወጥቶ ፈጣሪውን 
የሚያመሰግንበት በዓል ነው፡፡ 

ፈጣሪ አምላክ ከዝናባማው፣ ከጭጋጋማውና 
ከጨለማው ወቅት ወደ ብራው ወቅት ስላሸጋገረ 
ተሰባስቦ ምስጋና የሚያቀርብበት ነው፡፡ ስለበደለው 
ነገር እርቅ የሚጠይቅበት እና እጅ የሚነሳበትም  ነው" 
ሲሉ ክብረ በዓሉ ሕዝቦችን በማስተሳሰር ረገድም 
ከፍተኛ ሚና እንዳለው ያመላከቱት፡፡ በርግጥም 
ኢሬቻ ሰላም፣ ፍቅር  ፣ ምሥጋና ምልጃ መገለጫዎቹ 
ናቸው ፡፡" ሰው ከሰው ጋር፣ ሰው ከራሱ ጋር፣ ሰው 
ከተፈጥሮ ጋር ፤ ሰው ከፈጣሪው ጋር ሰላም ሊኖረው 
ይገባል ›› የሚለው ጽንሰ ሃሳብ የክብረ በዓሉ ጭብጥ 
ነው ፡፡ ከበዓሉ የአከባበር ሥርዓትና ክንውንም 
የምንረዳው ይሄንኑ ነው፡፡

የኢሬቻ በዓልን ኦሮሞዎች የተለያዩ ሃይማኖቶች 
ተከታዮች የክርስትና እምነት ተከታዮች ፣ 
ሙስሊሞችና ዋቄፈታዎች በጋራ ያከብሩታል፡፡ 
ሰላም ብቻ፣ ፍቅር ብቻ፣ አንድነት ብቻ ፣ ልምላሜ 
የሚሰበክበት  እንደመሆኑ፤ እነዚህ በዓሉ ባህላዊ 
ትውፊቶች አሁንም ድረስ ከመልካ እና ቱሉ ዘንድ 
እንደዘለቁ ናቸው፡፡ 

አልፎ አልፎ የምናስተውላቸው የበዓሉን ድባብ 
የሚያደበዝዙ ክስተቶች ቢኖሩም፤ በዓሉ በመላው 
የኦሮሞ ሕዝብ ዘንድ የምስጋና በዓል በመሆን  
በድምቀት እየተከበረ ይገኛል፡፡  ስለዚህ  በዓሉ 
ካለው  ከፍያለ ማህበራዊ እሴት  አኳያ ባህላዊ 
ቱፊቶቹን ጠብቆ ከትውልድ ትውልድ  እንዲተላለፍ  
በተለይ  የማኅበረሰቡ  ሽማግሌዎችና አባገዳዎች 
ከፍያለ ኃላፊነት እንዳላባቸው ይታመናል። 

በዓሉ እንደሀገር የሁላችን የጋራ  በዓል  
ከመሆኑ አንጻር  ሁላችን   ልንከባከበው፣ እና  
ልናሳድገው ይገባል፡፡ለበዓሉ ድምቀት በመሆንም 
ኢትዮጵያዊ ቀለሙን ልናደምቀው ይገባል፡፡ 
የአንዳችን በዓል ለሌላችን ውበትና ድምቀት ነው። 
ብንነግድ እናተርፍበታለን፡፡ ብናስተዋውቀው 
እንታወቅበታለን፡፡ በዓሉ የሰላም፣ አንድነት ፍቅር 
መሆኑን ማሳየት ይገባል፡፡ ለዚህ ደግሞ ሁላችንም 
የሞራል  ግዴታ አለብን፡፡   መልካም ኢሬቻ! 

ፈጣሪ አምላክ ከዝናባማው፣ 
ከጭጋጋማውና ከጨለማው ወቅት ወደ 

ብራው ወቅት ስላሸጋገረ ተሰባስቦ ምስጋና 
የሚያቀርብበት ነው፡፡ ስለበደለው 
ነገር እርቅ የሚጠይቅበት እና እጅ 

የሚነሳበትም  ነው" ሲሉ ክብረ በዓሉ 
ሕዝቦችን በማስተሳሰር ረገድም ከፍተኛ 

ሚና እንዳለው ያመላከቱት፡፡ በርግጥም 
ኢሬቻ ሰላም፣ ፍቅር  ፣ ምሥጋና ምልጃ 

መገለጫዎቹ ናቸው" 

የብሔር ብሔረሰቦች የጋራ እሴት የተንጸባረቀበት - ሆራ ፊንፊኔ 

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

አዲሱ ገረመው

አዲስ አበባ ሞቅ ደመቅ ማለት የጀመረችው ከበዓሉ 
ዋዜማ አንስቶ ነው። በመላ ከተማዋ የሚታዩት የእንኳን 
አደረሳችሁ መልዕክቶችን ያዘሉ ፖስተሮችና እንግዶችን 
ለመቀበል የተዘጋጁ ድንኳኖች መዲናዋን ልዩ ገፅታ 
አላብሰዋታል። 

በዓሉ በሚከበርበት ስፍራ ባህላዊ ሙዚቃዎች 
ይደመጣሉ። ሰብሰብ ብለው የሚጨፍሩም ብዙዎች 
ናቸው። ጨለማው ተገፍፎ ለቀኑ ብርሃን ቦታውን 
መልቀቅ ሲጀምርም  በርካቶች በዓሉን ለማክበር በልዩ ልዩ  
አልባሳት ተውበው ከተለያየ አቅጣጫ ሲተሙ ይታያሉ።  
ክረምት በሰላም ተገባዶ በበጋ ወዳጅ ዘመድ በበጎ 
ስለመገናኘቱ ፈጣሪን በሚያመሰግን ዜማ የታጀቡ በርካታ 
የበዓሉ አክባሪዎች ለምለም ሳርና አደይ አበባ በእጃቸው 
ይዘው፣ ጌጣጌጦች እንዲሁም ባህላዊ ቁሳቁሶችን 
አንግበው ወደ ስፍራው ሲጓዙ ላያቸው አንዳች የደስታ 
ስሜትን ይፈጥራል። 

ሁነቱን ልዩ የሚያደርገው ደግሞ ከተለያዩ የሀገሪቱ 
አካባቢዎች አብሮነትን ለመግለጽ የተገኙ ብሔር 
ብሔረሰቦች በስፋት ተሳታፊ መሆናቸው ነው። የበዓሉ 
ታዳሚዎች ፍቅራቸውን በመግለጽ፣ ሰላምን በመስበክ፣ 
ማህበረሰባዊ መስተጋብርን ያጠናከሩበት መሆኑን 
ተመልክተናል። ሆራ ፊንፊኔ የቋንቋ ድንበር ያልገደበው፣ 
ሁሉም ባህላዊ እሴቱን በማንጸባረቅ ያለ ልዩነት ተሰባስቦ 
ወንድማማችነትና እህትማማችነትን በገቢር በማሳየት 
ስለመከበሩ ተሳታፊዎቹ አስተያየታቸውን ሰጥተዋል። 

በኦሮሞ ባህላዊ ልብስ ተውቦ በዓሉን ለማክበር 
ከሰላሌ አዲስ አበባ የተገኘው ወጣት ፈይሳ ተጫኔ  
ብሔር ብሔረሰቦች  በአንድ ላይ ተሰባስበው ኢሬቻን 
ማክበራቸው  በሀገራዊ አንድነት ላይ ያለው ሚና የላቀ 
እንደሆነ ይናገራል። 

ወጣት ፈይሳ እንደሚለው ኢሬቻ የሰላምና የህዝቦች 
አንድነት የሚንጸባረቅበት፤ እንዲሁም የኦሮሞ ህዝብ 
ከሌሎች ወንድም ህዝቦች ጋር አብሮነትን የሚጋራበትም 
ነው። በዘንድሮ ዓመት የበዓሉ አከባበር ላይ በርካታ 
ብሔር ብሔረሰቦች መታደማቸው በህዝቦች መካከል 
የቆየውን የጋራ እሴት የሚያጠናክር እንደሆነ በመጥቀስ፤ 
በበዓሉ የተንጸባረቀው ወንድማማችነት በሌሎች 

አውዶችም ተጠናክሮ መቀጠል አለበት ብሏል።
ከአምቦ ከተማ ተጉዛ ከዋዜማው  ጀምሮ ሆራ ፊንፊኔን 

የታደመቸው አበበች አበበም ኢሬቻ ከኦሮሞ ህዝብ አልፎ 
ለሁሉም የሀገሪቱ ህዝቦች ልዩ በዓል መሆኑን ትገልጻለች። 
በባህላዊ ክዋኔው ሁሉም  ብሔር ብሔረሰቦች በአንድነትና 
በፍቅር ሲያከብሩት ደስታን ይፈጥራል ስትል ትናገራለች። 
የሀገሪቱ ሰላም ተጠብቆና ፍቅር ነግሶ ሁልጊዜም እንዲህ 
አይነት በዓላትን በጋራ ማክበር ይቻል ዘንድም ምኞቷን 
ገልጻለች። 

ሡልጣን ሁሴን የኢሬቻ በዓል ላይ ለመታደም 
ከማዕከላዊ ኢትዮጵያ ሀላባ ዞን ተጉዞ በበዓሉ ዋዜማ 
አዲስ አበባ መግባቱን ይናገራል። አዲስ አበባ እስኪደርሱ 
ድረስ ካለው አቀባበል ጀምሮ የበዓሉ ድባብ ልዩ የደስታ 
ስሜትን ፈጥሮለታል። 

ከተለያዩ የሀገሪቱ ክፍሎች ከመጡ ታዳሚያን 
ጋር የመገናኘት እድል ገጥሞት እንደነበር የሚናገረው 
ሡልጣን፤ በቆይታው በዓሉን ከማክበር በዘለለ የባህል 
ልውውጥን ጨምሮ ሌሎች የእርስ በርስ መስተጋብርን 
ያጎሉ ሁነቶችን በመመልከቱ በዓሉን በልዩ ሁኔታ 
እንዲያሳልፍ እንዳስቻለው ይገልጻል።

የኢሬቻ በዓል  ባህልን ከማስተዋወቅ ባሻገር 
ወንድማማችነት እንዲጠነክር ጉልህ ሚና ያለው መሆኑን 
በመግለጽ፤ በተለይ ከበዓሉ ባለቤት የኦሮሞ ህዝብ ውጪ 
ያሉት ብሔር ብሔረሰቦች መሳተፋቸው ሀገራዊ አንድነትን 
የበለጠ ለማጠናከር ይረዳል ባይ ነው። እንዲህ አይነት 
ህዝባዊ በዓላት ሁሉንም አሳትፈው ቢከበሩ የህዝብ 
ለህዝብ ትስስሩ ሊጠናከር እንደሚችልም ይናገራል።

ከማዕከላዊ ኢትዮጵያ ክልል ሀድያ ዞን ሆሳዕና 
ከተማ የኢሬቻ በዓል ላይ የተሳተፈችው ቤተልሔም 
አሰፋ፤ ኢሬቻ እንደ ሀገር ትልቅ በዓል መሆኑን፤ የኦሮሞ 
ህዝብ ፍቅሩን የሚገልጽበት፤ ዓመቱ የስኬት እንዲሆን 
የሚመራረቁበት መሆኑ ለዓለም ማህበረሰብ ጭምር 
ምሳሌ ሊሆን የሚችል ነው ብላለች። 

“ኢሬቻን ለማክበር ስንመጣ በዓሉ የእኛም ነው ብለን 
ነው የመጣነው” በሥፍራው ከተገኘን በኋላም ከሌሎች 
ወንድም ህዝቦች ጋር በድምቀት አክብረናል። በዓሉ 
ከጊዜ ወደ ጊዜ በተሻለ ድምቀት እየተከበረ መሆኑንም 
አስተውለንበታል” ስትል ገልጻለች። በተለይ ወጣቱ 
ትውልድ የበዓሉን እሴት ተቀብሎ በነቂስ ወጥቶ ማክበሩ 

በዓሉን ልዩ እንዳደረገውም ተናግራለች። 
በበዓሉ ላይ የታዩ ጭፈራዎች፣ አለባበሶችና 

ሌሎች ትዕይንቶች ኢትዮጵያን የሚያጎላና አንድነትን 
የሚያንጻበርቅ መሆኑም ጠቅሳለች። እንደ ሀገር ኢትዮጵያ 
የወንድማማችነት እሴት ያላት ስትሆን፤ ኢሬቻ ደግሞ 
ይህንኑ ለማጠናከር ጉልህ ሚና አለው ነው ያለችው። 
ኢትዮጵያ በአንድነትና በፍቅር የምትኖር ሀገር ናት 
በማለት ይህንን እሴት በሁሉም ዘርፍ ማጠናከር 
እንደሚገባም ገልጻለች። 

ሌላኛው የበዓሉ ተሳታፊ አስፋው ዳንኤል ከሀዲያ 
ዞን መምጣቱን በመግለጽ፤ በዓሉ ህዝባዊነቱን አስጠብቆ 
በተለየ ደማቅ ድባብ መከበሩን እንደታዘበ ይናገራል። 
ወጣቶች በባህላዊ አልባሳት ደምቀው የታዩበት፣ 
አዛውንቶች ያለ ድካም ረጅም መንገዶችን ተጉዞው 
የተካፈሉበት፤ ብሔር ብሔረሰቦች አብሮነትን ለማጎልበት 
ራቅ ካሉት አካባቢዎች የተገኙበትና ሀገራዊ ትርጉሙ 
ጎልቶ ያተየበት በዓል ነበር ብሏል። በዓሉን የኦሮሞ ህዝብ 
ብቻ ሳይሆን ሌሎችም የጋራ አድርገው ማክበራቸው 
የህዝቡ ትስስር ምን ያህል ትልቅ ደረጃ ላይ እንደደረሰ 
ማሳያ ነው ሲል ገልጿል። 

ወጣት ተመስገን ቱማቶ ከሲዳማ ክልል ባህል 
ቱሪዝምና ስፖርት ቢሮ ኢሬቻን በአዲስ አበባ ለማክበር 
የተገኘ ሲሆን፤ “በበዓሉ የተገኘነው አንድነታችንን 
ለመግለጽና ባህላችንን ለማሳየት እንዲሁም የሌሎችንም 
ባህል ለማየት ነው” ይላል። “በበዓሉ ኢትዮጵያዊነት 
ከፍ ብሎ በመድመቁ  በጋራ ማክበር ተችሏል። በዓሉ 
ሁሉንም ብሔረሰብ ያካተተ ነው” በማለት፤ በዚህ በዓል 
ምሳሌነት ሌሎችም በሚያከብሯቸው ህዝባዊ በዓላት ላይ 
ወንድሞቻቸውን በመጋበዝ ወንድማማችነትን የበለጠ 
ማጠናከር ይኖርባቸዋል ሲል መልዕክቱን አስተላልፏል።

ሌላኛው የሲዳማ ክልል ተወካይ ሾፎና ሾኖቃ፤ 
በዓሉ የሀገራችንን የጋራ እሴት ያጠናከረ ነው በማለት፣ 
የኦሮሞ ህዝብ በሚያከብረው ኢሬቻ ሌሎች ብሔር 
ብሔረሰቦች ተገኝተው ከባህላዊ ክዋኔዎችና አለባበስ 
ጀምሮ ያሳዩት አብሮነት ከአባቶች ሲወርድ ሲወራረድ 
የመጣውን የመከባበር ትውፊት ይበልጥ ያሳደገ መሆኑ 
ይጠቅሳል። በበዓሉ የታዩ ትእይንቶች ኢትዮጵያን ያጎሉና 
የኦሮሞን ህዝብ አቃፊነት በተግባር ያሳዩ እንደሆነም  ነው 
የገለጸው። 

ኮሚሽኑም የጀመረውን መልካም ሥራ ደከመኝ 
ሰለቸኝ ሳይል  ለውጤት ማብቃት አለበት ያሉት 
ወይዘሮ ክብነሽ፤ ለዚህ ሰላምን በዘላቂነት የማስፈን ሥራ 
ሁሉም ዜጋ የበኩሉን ድርሻ መወጣት እንደሚኖርበት 
አስገንዝበዋል። 

የየካ ክፍለ ከተማ ወረዳ 10 የሃይማኖት 
አባቶች ተወካይ አቶ ጀማል መሐመድ በበኩላቸው 
እንደተናገሩት፤ ሀገራዊ ምክክሩ ለኢትዮጵያ ሰላምን 
የሚያመጣ ነው። የኢትዮጵያ ሕዝብ በውይይትና 
በምክክር ያምናል። ምክክሩ ሂደቱን ጠብቆ ከተደረገ 
አሁን በየቦታው ለሚታየው አለመግባባትም ትልቅ 
መፍትሄ ነው። 

ችግሮችን በመሳሪያ ለመፍታት ከመሞከር ይልቅ 
በጠረጴዛ ዙሪያ ተቀምጦ በመነጋገር መፍታት ትልቅ 
ፋይዳ እንዳለው ጠቁመው፤ የምክክሩ ሂደት ከታች 
ከማኅበረሰቡ ደረጃውን ጠብቆ የተጀመረ በመሆኑ 

ስኬታማ ይሆናል ብለው እንደሚያምኑ ተናግረዋል።
የሚደረገው የምክክር ሂደት ከፖለቲካ ነጻ ነው 

ያሉት አቶ ጀማል፤ ምክክር ኮሚሽኑ ይህንን በተለያየ 
ሚዲያ ለኅብረተሰቡ ማስረዳት እና መግለጽ ላይ የበለጠ 
መስራት አለበት ብለዋል።

የንግዱ ማኅበረሰብ ተወካይ አቶ ጆቴ ቶሎሳ 
እንደሚሉት፣  ምክክሩ ኢትዮጵያን  ባለመግባባት 
ምክንያት እየተፈጠረ ካለው ችግር የሚያወጣት ነው። 
የምክክር ኮሚሽኑም እየተገበረ ያለው የምክክር ሂደት 
ማኅበረሰብን ያሳተፈ እና አካታች በመሆኑ ጥሩ ሊባል 
የሚችል ነው። 

አቶ ጆቴ ከምክክሩ ሀገር ከግጭት ነጻ ሆና ከመሳሳብና 
ከመገፋፋት ፖለቲካ እንድትላቀቅ ያደርጋታል ብለው 
ተስፋ እንደሚያደርጉም ተናግረዋል።

ሁሉም ኢትዮጵያዊ ለሀገር ችግር መፍትሄ ለሆነው 
ሀገራዊ ምክክር መሳካት ጥረት ማድረግ እንዳለበት 

ተናግረው፤ ዜጎች ከኮሚሽኑም ጎን መቆም እንዳለባቸው 
አስገንዝበዋል።

ሌላኛው የንግዱን ማኅበረሰብ ወክለው 
አስተያየታቸውን የሰጡት አቶ ተስፋይ ካሴ በበኩላቸው 
እንደገለጹት፤ ምክክሩ ለሀገራችን በጠብመንጃ ሳይሆን 
በውይይት ሰላምን የሚያመጣ ነው።

ከዚህ በፊት አለመግባባቶች ሲከሰቱ በሽማግሌ፣ 
በሃይማኖት አባቶችና በአባገዳዎች ይፈቱ እንደነበረ 
አስታውሰው፤ አሁን የነበረው እሴት ተሸርሽሮ በጉልበት 
ችግሮችን ለመፍታት በሚደረገው ጥረት ሀገር እየተጎዳ 
ነው ብለዋል።

የቀድሞ እሴቶቻችን እንዲመለሱና ችግሮች 
በንግግርና በውይይት ሲፈቱ ማየት እፈልጋለሁ ያሉት 
አቶ ተስፋዬ፤ በዚህ ዓመት የሚደረገው ምክክር ችግሮችን 
በውይይት የመፍታት ባህላችንን የሚመልስ እና ሰላምን 
የሚያመጣ እንደሆነ እምነታቸው መሆኑን ገልጸዋል። 

ሀገራዊ ምክክሩ ችግሮች በጠረጴዛ ዙሪያ ...

ውስጥና የውጭ ሀገራት ዜጎች በእንግድነት የተሳተፉበት 
ደማቅ በዓል እንደሆነ አንስተዋል።

የውጭ ቱሪስቶች ፣ ከተለያዩ የሀገራችን ክልሎችና 
ከተሞች የመጡ ኢትዮጵያውያን በባሕላዊ አልባሳትና 
ጨዋታዎቻቸው አዲስ አበባ ከተማን አድምቀዋታል 
ብለዋል።

በበዓሉ የአዲስ አበባ ነዋሪዎች፣  ከኦሮሚያ 
ክልል ሁሉም  ኦሮሚያ ዞኖች፣ ከሀገሪቱ የሚገኙ 
ብሔር ብሔረሰቦች እንዲሁም የሀገር ውጭ   ዜጎች 
እንደተሳተፉ ተናግረዋል።

እንደ ከንቲባዋ ገለጻ፤ የኢሬቻ በዓል በሚሊዮኖች 
በሚቆጠሩ ሕዝቦች በአብሮነት መከበሩ ለቱሪዝም 
መነቃቃትና የከተማዋን ገጽታ ለመገንባት ጉልህ ሚና 

አለው።
አዲስ አበባ የኢትዮጵያውያን ሁሉ ከተማ ናትና 

እንደ ባሕልና ወጋቸው ከኦሮሞ ወገኖቻችሁ ጋር 
በፍቅርና በወንድማማችነት መንፈስ በዓሉ ላይ 
ታድመው ከተማውን በማድመቅ ለቱሪዝም መዳረሻነት 
ያላትን አቅም አሳይተዋል ሲሉ ተናግረዋል።

ከሳምንት በፊት የተከበረው የመስቀል ደመራ  
በዓልም በተመሳሳይ ለአብሮነት ትልቅ ሚና እንደነበረው 
አስታውሰዋል።

እርስ በእርስ የሚያቀራርቡን ነው እንጂ የሚያለያዩን 
ጉዳዮች ላይ ማተኮር የለብንም ያሉት ከንቲባዋ፤ 
የዘንድሮ የሆራ ፊንፊኔ ኢሬቻ በዓል የሕዝቦች አብሮነት 
ጎልቶ የታየበት ነው ብለዋል።

በዓሉ ባህላዊ እሴቱን ጠብቆ በበርካታ ዜጎች 
መከበሩ ለሀገሪቱ ዜጎች የወንድማማችነት እንዲሁም  
ለአብሮነት ትልቅ ምስክር ሆኖ ማሳያ  ነው ሲሉ 
ተናግረዋል። 

በዓሉ ባህላዊ እሴቱን ጠብቆ እንዲከበርና ኢሬቻን 
የሚያጎድፉ ነገሮች እንዳይከሰቱ በማድረግ አስተዋጽኦ 
ላበረከቱ አባገዳዎች፣ ሃደ ሲንቄዎች፣ ፎሌዎች፣ የጸጥታ 
አካላት፣ የከተማዋ ነዋሪዎችና  ሥራ አመራሮች ምስጋና 
አቅርበዋል።

በዓላቶቻችን  ስጋቶቻችን ሳይሆኑ ድምቀቶቻችን 
መሆን አለባቸው ያሉት ወይዘሮ አዳነች፤ ዛሬ 
ለሚከበረው የሆራ አርሰዲ በዓልም በሰላም እንዲጠናቀቅ  
ሁሉም የበኩሉን እንዲወጣ ጥሪ አቅርበዋል።

«በዓሉ አንድነትና...

ከአምቦ የመጣችው አያንቱ ገላና ለኢትዮጵያ ፕሬስ 
ድርጅት እንደገለጸችው፤ የለበሰችው ባህላዊ ልብስ የሸዋ 
ሆኖ በአርሲ የተሰራ ነው። የዘንድሮ ኢሬቻ ከኦሮሞ 
ባህላዊ አልባሳት በተጨማሪ፣ የከንባታ፣ የሀላባና የሌሎች 
ብሔረሰብ አልባሳትን በመመልከቴም በእጅጉ ተደስቻለሁ 
ብላለች። 

ኢሬቻ የአንድነት፣ የፍቅርና የውበት መገለጫ ነው 
ያለችው ወጣት አያንቱ፤ የበዓሉ ታዳሚዎች ሆራ ፊንፊኔን 
በአዲስ አበባ ልዩ ልዩ ባህላዊ አልባሳትን በመልበስ፣ 
የኅብረት ዝማሬዎችን በማሰማትና በመጨፈር ሥርዓተ 
በዓሉን የሚያከብሩበት እንደሆነም ገልጻለች።

የዘንድሮ ኢሬቻ በዓል ከሌሎች ጊዜያት በብዙ መልኩ 
ደማቅና ልዩ ነው። ልዩ የሚያደርገውም ባለፉት ጊዜያት 
የበዓሉ ታዳሚ ሌሊት ወደ ማክበሪያ ስፍራው ይሄዳል። 
ዘንድሮ ግን ከትናንት በስቲያ ጀምሮ ወደ ከተማዋ 
በጭፋራና በደስታ ሲገባ ነበር ብላለች። 

ወጣት ትዝታ ውሽና በበኩሏ፤ በዘንድሮ የኢሬቻ 
በዓል ባህላዊውን ልብስ ከዘመናዊ ልብስ ጋር በማዋሃድ 
ደምቀን ለማክበር ከወራት በፊት ዝግጅት ስናደርግ 
ቆይተናል። “የለበስኩት ልብስ የሐረርጌ ባህላዊ ልብስ 
ሲሆን የተሰራው ግን በዘመናዊ መንገድ ነው ብላለች። 

ኢሬቻ አንድነትን፣ ቱሪዝምን፣ እውቀትንና አንዱ 
የአንዱን ባህል የሚገነዘብበት በዓል ነው ያለችው ወጣት 
ትዝታ፤ የበዓሉ ዝግጅት ይበል የሚያሰኝና የሚያስደንቅ 
ነው። የበዓሉ ድባብም የበዓሉ ወግና እሴት ምን ያህል 
እንደሚወደድ፣ እንደሚከበርና የሰዎችን ልብ ውስጥ ሰርፆ 
እንደገባ የሚያሳይ ነው ብላለች። 

የአዲስ አበባ ከተማ ነዋሪዎች ያደረጉልን አቀባበል 
እጅግ የሚያስገርምና የሚያስደነቅ ሲሆን፤ ነጋዴዎችም 
ሱቆቻቸውን በሌሊት ከፍተው እንዳስተናገዷት ገልፃ፤ 
የከተማዋን ነዋሪዎች አመስግናለች። 

የኢሬቻ በዓል በአንድነትና በወንድማማችነት 
የሚከበር እና ከትውልድ ትውልድ ተላልፎ የመጣ የፍቅር፣ 
የአቃፊነት በጥቅሉ የሰላም በዓል ነው ያለው ደግሞ በዓሉን 
ለመሳተፍ ከምዕራብ ሸዋ ዞን ኢታሮቢ ወረዳ የመጣው 
ወጣት ባይሳ ተሾመ ነው። 

የኢሬቻ በዓል ለኦሮሞ ብቻ ሳይሆን ለመላው 
ኢትዮጵያዊ ብሎም ለአፍሪካ ውበት ነው ያለው ወጣት 
ባይሳ፤ ከበዓሉ በኋላም  አንድነትንና አብሮነትን አጠናክሮ 
ማስቀጠል እንደሚገባ አሳስቧል። 

እንደ ወጣት ባይሳ ገለፃ፤ አንደኛ ኢሬቻ እንደ 
መዝናኛና እንደ መደሰቻ የሚከበር ሲሆን፤ ሁለተኛ ደግሞ 
የማኅበረሰቡ ተወላጆች ማንነታቸውን የሚገልጹበትና 
ማንነታቸውን የሚያጠናክሩበት ነው። አንድ ሰው 
የሚያውቀው የተወለደበትንና የኖረበትን አካባቢ ነው። 

ነገር ግን ክብረ በዓሉን በሚያከብርበት ቦታ ከተለያየ 
አካባቢ የመጡ፣ የተለያየ አስተሳሰብ፣ የተለያየ ቋንቋ 
የሚናገሩና የተለያየ አለባበስ ያላቸው ማኅበረሰቦችን 
ሲያገኝ ከሚያውቀው የተለየ ግንዛቤና ጓደኛ ይፈጥራል። 
ለዚያም ነው በአዲስ አበባ የሚከበረው ብሏል።

ሶስተኛ ደግሞ ከተለያዩ የሀገሪቱ ክፍል የተሰባሰቡት 
ብሔር ብሔረሰቦች እና ግለሰቦች ማኅበራዊ 
መስተጋብራቸውን እንዲያጠናክሩ የሚያደርግ መሆኑን 
ገልጾ፤ የበዓሉ ዓላማም ሀገራዊ አንድነትን የማጎልበት፣ 
የማጠናከርና ሀገራዊ ግንባታ ለማምጣት መሆኑን ገልጿል።  

ኢሬቻ የኦሮሞ ገዳ ሥርዓት አካል እና የኦሮሞ 
ሕዝብ ፈጣሪን የሚያመሰግንበት በዓል ሲሆን፤ በአዲስ 
አበባ የተከበረው የኢሬቻ በዓል ‘ሆራ ፊንፊኔ’ ሲሰኝ 
ዛሬ በቢሸፍቱ የሚከበረው ደግሞ ‘ሆራ አርሰዲ’ መሆኑ 
ታውቋል። 

«ኢሬቻ የአንድነት፣ ...

የኢሬቻ በዓል ባህላዊ እሴቱን ብቻ ተጠብቆ  
ማክበር  ከተቻለ  ለአንድነትና ለወንድማማችነት ትልቅ 
ድርሻ እንዳለው መገንዘብ ይቻላል ብለዋል። 

በበዓሉ አከባበር ላይ አብሮነቱን የሚወድና 
በሕብረብሄራዊነት መርህ አንድነቱን የሚገነባ 
ማኅበረሰብ እንዳለ በግልጽ ታይቷል ሲሉ ተናግረዋል።

በዓሉ ያለምንም የጸጥታ ችግር ባህላዊ እሴቱ 
ጠብቆ ተከብሯል ያሉት ወይዘሮ አዳነች፤ በርካታ የሀገር 

ዜና



ለምለም መንግሥቱ 

‹‹መምህር ማንነቱ በሥነ ምግባርና እውቀቱ 
ትውልድ መገንባቱ!!›› እንዲህ ያለ መልእክት ያለው 
ጽሑፍ በትምህርት ቤቶች ቅጥር ግቢ ውስጥ የተለመዱ 
ናቸው፡፡የመማር ማስተማር ሥራቸውን የሚገልጹ 
በግድግዳዎች ላይ በመለጠፍ የተለያዩ መልእክቶችን 
ያስተላልፋሉ፡፡ እኛም በአዲስ አበባ ከተማ ውስጥ 
እድሜ ጠገብ ከሆኑ ትምህርት ቤቶች አንዱ በሆነው 
በየካ ክፍለ ከተማ ትምህርት ጽህፈት ቤት ኮከበ 
ጽባህ አጠቃላይ ሁለተኛ ደረጃ ትምህርት ቤት ውስጥ 
በተገኘንበት ወቅት ነበር በቅኝታችን ይህን መልእክት 
ያየነው፡፡

በትምህርት ቤቱ የተገኘነው ለ35 ዓመታት 
በፊዚክስ መምህርነት ያገለገሉትን መምህር ፈልገን 
ነበር፡፡ የፈለግናቸው መምህር በሙሉ ስማቸው 
ሳይሆን በቁልምጫ ስማቸው እንደሚታወቁ ቀድመው 
ነግረውን ስለነበር እርሳቸው እንዳሉን በፍቅርና 
አክብሮት በሚጠሩበት ስማቸው መምህር ሚኪን 
ብለን በመጠየቅ ነበር፡፡ የሚለዩት በቁልምጫ ስማቸው 
ብቻ ሳይሆን በሚያስተምሩት የትምህርት ዓይነትም 
ነው፡፡ የጠየቅናቸው ሰዎች ‹‹ሚኪ የፊዚክስ መምህር›› 
ነበር ያሉን፡፡ ሙሉ ስማቸው ሚካኤል ኤጃሞ ነው፡፡

መምህር ሚካኤል ኤጃሞ፣ ከፍተኛው የአገልግሎት 
ዘመናቸው በኮከበ ጽባህ አጠቃላይ ሁለተኛ ደረጃ 
ትምህርት ቤት ውስጥ ይሁን እንጂ ከአዲስ አበባ 
ዩኒቨርሲቲ ተመርቀው ከወጡ ጀምሮ እስከ ጡረታ 
ዘመናቸው ያገለገሉት በመምህርነት ነው። በ2016 ዓ.ም 
ጥር ወር ጀምሮ ጡረታ እንደሚወጡ አጫውተውናል። 
እንደርሳቸው በመምህርነት ረጅም ዓመት ላገለገሉና 
በሥራቸውም ምስጉን ለሆኑ አዲስ አበባ ከተማ 
አስተዳደር በቅርቡ ባዘጋጀው የእውቅና መርሃ ግብር 
ላይ አስተዳደሩ እውቅና ከሰጣቸው መካከል መምህር 
ሚካኤል አንዱ ናቸው፡፡

መምህር ሚካኤል፣ ስለ ትውልድና እድገታቸው 
እንደነገሩን ከሆነ በቀድሞ ከምባታና ሀዲያ ተብሎ 
በሚጠራው ዱራሜ ከተማ ጠዛ ገርባ አነስተኛ መንደር 
ውስጥ በ1956 ዓ.ም ነው፡፡ በትምህርት ቤትም 
በሥራም ያስመዘገቡት ዘመን በመሆኑ እንጂ አንድ 
ሁለት ዓመት ትርፍ ሊኖር ይችላል የሚል ጥርጣሬ 
አላቸው፡፡በትውልድ አካባቢያቸው የሚነገረው ቋንቋ 
ከንባቲኛ ነው፡፡ አካባቢው ላይ አማርኛም ስለሚነገር 
ማህበረሰቡ በሁለቱም ቋንቋ ይጠቀማል፡፡ የአካባቢው 
ስያሜም ከከንባታና ከኦሮምኛ ቃል የተወሰደ ሊሆን 
እንደሚችልም ይገመታል፡፡

መምህር ሚካኤል ተውልደው ያደጉት በዚህ 
ማህበረሰብ ውስጥ ነው፡፡ እርሳቸው ለትምህርት 
የነበራቸው ፍላጎት ከፍተኛ ነው፡፡ አባታቸውም ቢሆኑ 
የትምህርት ጥቅምን ጠንቅቀው የሚያውቁ ናቸው፡፡ 
ነገር ግን በእርሻ ሥራ እንዲያግዟቸው ስለሚፈልጉ ወደ 
ትምህርት እንዲሳቡ አያበረታቷቸውም፡፡ አካባቢው 
ላይ ዘመናዊ ትምህርት ቤት የለም፡፡ የነበረው 
በኢትዮጵያ ኦርቶዶክስ ቤተክርስቲያን የቄስ ትምህርት 
ተብሎ የሚሰጠው እና በካቶሊክ ሚሽነሪዎች የሚሰጥ 
ትምህርት ነው፡፡

የአባታቸውን ፈቃድ አግኝተው ለመማር 
ባለውለታቸው ታላቅ ወንድማቸው ነበሩ፡፡
ወንድማቸው በካቶሊክ ሚሽን የመማር እድል 
አግኝተዋል፡፡ በወቅቱም ከቤተሰብ ርቀው ስለሚኖሩ 
ከእርሳቸው ጋር በደብዳቤ በመጻጻፍ ለመገናኘት 
የተማረ ሰው እንደሚያስፈልግ አባታቸውን ያሳምናሉ። 
በዚህ ምክንያት መምህር ሚካኤል ከአባታቸው 
ፍቃድ አግኝተው ካቶሊክ ሚሽን ውስጥ ለመማር 
እድሉን አግኝተው ፊደል ቆጠሩ፡፡ በወቅቱም የነበሩት 
መምህራን የፊደል ገበታውን ያስቆጠሯቸው በአማርኛና 
በከምባትኛ ቋንቋዎች ነበር፡፡ 

ትምህርት የመማር ፍላጎቱ ስለነበራቸው 
የትምህርት አቀባበላቸውም ጥሩ ነበር፡፡በወቅቱ 
ይማሩበት የነበረው ካቶሊክ ሚሽን ውስጥ የነበሩት 
የፈረሳይ ሀገር ዜጎች ስለነበሩ ሃይማኖታዊ ሥርዓቱን 
የሚያካሂዱት በቋንቋቸው ነው፡፡ በዚህ አጋጣሚም 

ገጽ 6

የሕይወት ገጽታ 
            አዲስ ዘመን   እሁድ መስከረም 27 ቀን 2016 ዓ.ም

ማህበራዊ

ወደ ገጽ 7 ዞሯል

በልጅነት እድሜያቸው አንዳንድ የፈረሳይኛ ቃላት ለማወቅ 
ዕድሉን አግኝተዋል፡፡

የአንድ ዓመት የትምህርት ቆይታቸውም ጥሩ በሚባል 
ደረጃ ላይ ነበር፡፡ ሁለተኛው ዓመት ላይ ለትምህርታቸው 
እንቅፋት የሚሆን ነገር ገጠማቸው፡፡ በወባ ተነድፈው 
ታመሙ፡፡ ከሕመማቸው እንዳገገሙ ደግሞ አባታቸው ከዚህ 
ዓለም በሞት ተለዩዋቸው፡፡ በተለይም የአባታቸው መሞት 
ትልቅ ፈተና ነበር፡፡ ከእርሳቸው በላይ አራት ልጆች ቢኖሩም 
በቤት ውስጥ ባለመኖራቸው እናታቸውን በኢኮኖሚ ማገዝና 
ታናናሾቻቸውን መርዳት ኃላፊነት በእርሳቸው ላይ ወደቀ፡፡

የሚፈልጉት ትምህርት እንዳይቋረጥ፣ ኑሮንም ለማሸነፍ 
መፍጨርጨር ነበረባቸው፡፡ በአካባቢያቸው በሚገኝ አንድ 
ሻይ ቤት ተቀጥረው ቤተሰባቸውን እያገዙ፣ ጎን ለጎንም ይማሩ 
ነበር፡፡ ተቀጥረው የሚሰሩበት ሻይ ቤት በወር የሚከፍላቸው 
ደመወዝ በሳንቲም ደረጃ ነበር፡፡ በዚያን ጊዜ በሳንቲም ብዙ 
ነገር መገበያየት ስለሚቻል የደመወዝ ማነስ ጥያቄ ውስጥ 
አይገባም፡፡ የገንዘብ ጉዳይ የማያስጨንቅ የነበረው ኑሮን 
መሸፈን ከቻለ በቂ ስለነበር ነው፡፡ በተጨማሪም ዶሮ ያረቡ 
ነበር፡፡ ቤተሰቡን የሚያግዙት የቤተሰቡንም የእርሻ ሥራ 
በማከናወን ጭምር ነበር፡፡ ይህን ሁሉ ሲወጡ የነበረው 
በታዳጊነት እድሜያቸው ነው፡፡ 

ያለፈውን አሁን ላይ ሲናገሩ ቀላል ይምሰል እንጂ 
በወቅቱ ለእርሳቸው ከባድ ፈተና ነበር፡፡ ፊደል ከመቁጠር 
ወደ ንባብ ወይንም ‹A› ክፍል ለመዘዋወር ኑሮን ለማሸነፍ 
ያደርጉ የነበረው ጥረት ጫና ፈጥሮባቸው ነበር፡፡ ጠንክረው 
በመማራቸው ግን ስኬታማ መሆን ችለዋል፡፡ ወደሚቀጥለው 
ክፍል የተዘዋወሩት በየወሩ የሚሰጠውን የክፍል ፈተና በጥሩ 
ውጤት በማለፋቸው ነበር፡፡ ጠንክረው በመማር 6ኛ ክፍል 
ደረሱ፡፡ በብሔራዊ መልቀቂያ ፈተናም 99 ነጥብ በማምጣት 
ወደ 7ኛ ክፍል ተዘዋወሩ፡፡

ትምህርት ቤታቸውንም ቀይረው ቃለ ሕይወት 
ሚሽን ገቡ፡፡ በዚያ ግን የነበራቸውን የትምህርት ቆይታ 
አልወደዱትም፡፡ በተለይም እንግሊዝኛ ቋንቋ ላይ 
እንደቀደመው የተማሩበት ካቶሊክ ሚሽን አልሆነላቸውም። 
ሆኖም እስከ 9ኛ ክፍል ድረስ ተምረዋል፡፡ እዚያም ቢሆን 
የነበሩት የደረጃ ተማሪ ነው፡፡ በመካከል ላይ የዘውዳዊው 
ንጉሥ ሥርዓት በወታደራዊ የደርግ ሥርዓት ተተክቶ 
የመንግሥት ለውጥ ተደረገ፡፡ የተተካው የደርግ መንግሥትም 

በመምህርነት ተጀምሮ በመምህርነት የተጠናቀቀው 
የትምህርት ቤት  ትውስታ

ይማሩበት በነበረው ቃለሕይወት ሚሽን ውስጥ 
የነበሩትን የውጭ ዜጎች በማስወጣቱ የተሻለ 
ትምህርት አላገኝም በሚል መንግሥት ትምህርት 
ቤት መግባት ምርጫቸው አደረጉ፡፡ በወቅቱም 
ዱራሜ ሁለተኛ ደረጃ ትምህርት ቤት ገብተው 
ከ10ኛ እስከ 12ኛ ክፍል ተማሩ፡፡

ሁለተኛ ደረጃ የተማሩበት ትምህርት ቤት 
የትምህርት መሠረት ከያዙበት በትምህርት 
ሥርዓቱም ሆነ በትምህርት ቤት ባህሪያት ልዩነት 
ያለው ከመሆኑ ጋር ተያይዞ የፈጠረባቸው 
ክፍተት ይኖር እንደሆንም መምህር ሚካኤል 
ላቀረብንላቸው ጥያቄ የመንግሥት ለውጥ ከተደረገ 
በኋላ የተሻለ ሆነው የተገኙት የመንግሥት 
ትምህርት ቤቶች እንደነበሩ ነግረውናል፡፡

በካቶሊክም ሆነ በቃለ ሕይወት ሚሽን 
ውስጥ የነበሩት የውጭ ዜጎች ከሀገር እንዲወጡ 
ከተደረገ በኋላ ጥንካሬው ጥያቄ ውስጥ ገብቶ 
ነበር። አንድ እውነት ደግሞ የመንግሥት ትምህርት 
ቤት ተማሪዎች ክፍተት  ያለባቸው በእንግሊዝኛ 
ቋንቋ ላይ ብቻ ነው እንጂ በሂሳብ፣ ሳይንስና 
ሌሎችም የትምህርት አይነቶች የተሻሉ እንደሆኑ 
አውግተውናል፡፡ ሥነ ጽሑፍን ጨምሮ በተለያየ 
ሙያ ጠንካራ ተማሪዎች ከመንግሥት ትምህርት 
ቤት ይወጣሉ፡፡ በእንግሊዝኛ ቋንቋ ጥሩ ተናጋሪ 
ለመሆን ግን ሚሽን ውስጥ መማር እንደሚጠቅም 
ነግረውናል፡፡ 

እርሳቸውም በነበራቸው የትምህርት ቆይታ 
የሚያዘነብሉት ወደ ሂሣብ ትምህርቱ ነበር፡፡ 
ሂሳብ፣ ኬሚስትሪ፣ ፊዚክስ፣ ሳይንስ የትምህርት 
አይነቶች ያስደስቷቸው ስለነበር በእነዚህ ላይ 
ትኩረት ያደርጉ ነበር፡፡ በ1972 የ12ኛ ብሔራዊ 
መልቀቂያ ፈተና ወስደው አጠቃላይ ውጤታቸው 
ሁለት ነጥብ ስድስት (2.6)ነበር፡፡

በወቅቱም ሁለት ነጥብ ስምንት ውጤት 
ያገኘ ተማሪ መማር የሚፈልገውን የትምህርት 
ዓይነት የመምረጥ እንዲሁም የውጭ ሀገር 
የትምህርት ዕድል የማግኘት ምርጫ ነበረው፡፡ 
እርሳቸው ይሄን እድል ለማግኘት ያመለጣቸው 

ለጥቂት ነው፡፡ይህም በልጅነታቸው አባታቻውን 
በሕይወት በማጣታቸው በቤተሰብ ውስጥ የተፈጠረው 
የኢኮኖሚ ጫና የፈጠረባቸው ተጽእኖ በመሆኑ እንጂ 
ለትምህርታቸው ትኩረት ሰጥተው ቢሆን ኖሮ ውጤቱን 
ያሳኩ እንደነበር አጫውተውናል፡፡ ውጤታቸው ግን 
አዲስ አበባ ዩኒቨርሲቲ ለመግባት የሚያስችል በመሆኑ 
እድሉን አግኝተዋል፡፡

በእርሳቸው ወቅት የትምህርት ሥርዓቱ በተለይም 
ከፈተና አሰጣጥ ጋር ልዩነት እንደሚኖር በመገመት 
ኩረጃንም አስመልክተው ምላሽ እንዲሰጡን 
ጠየቅናቸው በሰጡን ምላሽ፤ እርሳቸው የ12ኛ ብሔራዊ 
መልቀቂያ ፈተኛ ከመውሰዳቸው ከሁለት ዓመት 
በፊት ምርጫ እውነት ሐሰት በሚል ሳይሆን የነበረው 
በማብራሪያ ወይን (ፃፍ) የሚባለው የፈተና አሰጣጥ 
ነው፡፡ በእርሳቸው ጊዜ የዚህ የፈተና ዘዴ ቢለወጥም 
ፈተናው ቀላል የሚባል አልነበረም፡፡

ኩረጃን የሚወስዱት የተማሪ ባህሪ አድርገው 
ነው፡፡ ሆኖም ግን በእርሳቸው የትምህርት ዘመን አንድ 
የሚያጠራጥር ጥያቄ ሲያጋጥም ሌላው እንዴት አድርጎ 
መለሰው ለማለት የማየት ሁኔታ ካልሆነ የሌላውን መልስ 
ለመጠቀም የሚሞክር እንዳልነበር ነው የተናገሩት። 
እርሳቸው እንዳሉት ፍርሃቱ አለ፡፡ በተጨማሪም 
በሌላው መልስ ተማምኖ ለመገልበጥ የሚሞክር 
የለም፡፡ ደግሞም የሚኮርጀውም፣የሚያስኮርጀውም 
ከትምህርት ገበታ ይባረራል የሚለው ስጋት ስላለ ሁሉም 
ይጠነቀቃል፡፡ እንኳን በብሔራዊ መልቀቂያ ፈተና 
በክፍል ትምህርትም መኮራረጅ  የሚታየው እንደነውር 
ነው፡፡ በመሆኑም ኩረጃ ሙሉ ለሙሉ የቀረ ነው ማለት 
ባይቻልም እንደ ችግር የሚነሳ ግን አልነበረም፡፡

11ኛ ክፍል በነበሩበት ጊዜ ደግሞ ወታደራዊው 
መንግሥት መሃይምነትን ከሀገር ውስጥ ለማጥፋት 
ሁሉም ዜጋ እንዲማር ከፍተኛ እንቅስቃሴ 
የሚያደርግበት ወቅት ነበር፡፡ ጊዜው 1971ዓ.ም ነው። 
የዚህ የዘመቻ እንቅስቃሴ የሚባለው መሠረተ ትምህርት 
ነበር፡፡ ልጅ አዋቂ ሳይቀር እንዲማር ከፍተኛ ቅስቀሳ 
ይደረግ ነበር፡፡የሁለተኛ ደረጃ ትምህርት ቤት ተማሪዎች 
በተለያዩ የሀገሪቱ አካባቢዎች ሄደው እንዲያስተምሩ 
በዘመቻ መልክ ይላኩ ነበር፡፡ መምህር ሚካኤልም 
አንዱ ዘማች ነበሩ፡፡ እንዲያስተምሩ የዘመቱ፡፡ ወቅቱ 
የክረምት ጊዜ ስለነበር ከትምህርት እረፍት በመሆናቸው 
ትምህርታቸው አልተስተጓጎለም።

እርሳቸውም መምህር መሆናቸው ትልቅ ደስታ 
ሰጥቷቸዋል፡፡ የአርሶ አደሩም አቀባበል በጣም ጥሩ 
ሆኖ ስላገኙት ዘመቻውን የተቀበሉት እንደመዝናናትም 
ጭምር ነው፡፡ በመሠረተ ትምህርት የመማር እድል 
ያገኙ አንዳንዶች በትምህርታቸው ፕሮፌሰር ደረጃ 
የደረሱ መኖራቸውንም ያስታውሳሉ፡፡

የመሠረተ ትምህርት ዘመቻ እንደ ሀገርም ከሌላው 
ዓለም እውቅና ያስገኘና የዜጎችን እውቀት ከፍ 
ለማድረግ የጠቀመ እንደነበር የሚያስታውሱት መምህር 
ሚካኤል፤እርሳቸውም የዚህ አካል መሆናቸውን እድለኛ 
አድርገው ይቆጥራሉ፡፡ ዘመቻው 12ኛ ክፍል ከደረሱ 
በኋላም በድጋሚ ስለደረሳቸው ከመሃይምነት ነፃ 
በማውጣቱ ተግባር ላይ የተሳተፉት በሁለት ዙር ነው፡፡

መምህር ሚካኤል በዚህ ሁኔታ እስከ 12ኛ ክፍል 
ድረስ የተማሩበትን አካባቢ ለቀው ወደ አዲስ አበባ 
ከተማ ገቡ፡፡ አዲስ አበባ ከተማ የገቡት አዲስ አበባ 
ዩኒቨርሲቲ በመመደባቸው ነበር፡፡ ሁሉ ነገር ለእርሳቸው 
አዲስ ነበር፡፡ ከፍ ያለ የትምህርት ሥርዓት ውስጥ 
መግባታቸው፣ ለከተማውም አዲስ መሆናቸው ግርታን 
ፈጥሮባቸው ነበር፡፡

‹‹ሁለት ዩኒቨርሲቲ በይው፡፡ የሕይወት ተሞክሮና 
መደበኛው ትምህርት ከባድ ጊዜ ነበር›› ነው ያሉት። 
እርሳቸው እንዳሉት ከዩኒቨርሲቲው ብዙም አይወጡም። 
ወጣትነቱ ስላለ ከትምህርት ሥርዓት ውስጥ የሚያወጣ 
ነገር እንዳያጋጥም ለመሸሽና ከተማውንም ስለማያውቁ 
በዚያው የመጥፋት ሁኔታ ይኖራል ከሚል ስጋት ነበር 
ጊዜያቸውን በዩኒቨርሲቲው ውስጥ የወሰኑት፡፡

በተማሪዎች መካከል የነበረውም ውድድር ከፍተኛ 
ስለነበር ጊዜ የሚሰጡት ለትምህርት ነበር፡፡ ውድድሩ 

መምህር ሚካኤል ኤጃሞ፣ 

የሕይወት ገጽታ
ማህበራዊ  

አዲስ ዘመን   እሁድ መስከረም 27  ቀን 2016 ዓ.ም

በመምህርነት ተጀምሮ በመምህርነት...

በተለይ እርሳቸውን ጨምሮ ከገጠሪቱ ክፍል የመጣው 
ተማሪ አዲስ አበባ ከተማ ውስጥ ካሉ እንደ ሴንጆሴፍ፣ 
ናዝሬት የልጃገረዶች ትምህርት ቤትና ሌሎችም የግል 
ትምህርት ቤቶች ውስጥ ከተማሩ ተማሪዎች ጋር 
ስለነበር ጥረት ሲያደርጉ የነበረው ተሽሎ ለመገኘት 
ነበር፡፡ የኢኮኖሚ አቅም ያለው ቤተሰብ ስለሌላቸው 
የነበራቸው ምርጫ በትምህርት ጠንክሮ መገኘት 
ነው።  ዩኒቨርሲቲ በነበሩ ጊዜም ወንድማቸው ካልሆኑ 
ሳንቲም የሚሰጣቸው ባለመኖሩ ወደ ከተማ ወጥተው 
የሚዝናኑበት አቅሙም አልነበራቸውም፡፡

እንዲህ ያለው ሁኔታ በመጀመሪያዎቹ ሁለት 
ዓመታት በነበረው የትምህርት ውጤታቸው ላይ 
ተጽእኖ አሳድሮ እንደነበርም መምህር ሚካኤል 
ያስታውሳሉ፡፡ለትምህርት ጫና ብለው ካነሷቸው 
በተጨማሪ ወጣትንትም ፈታኝ ስለሚሆን በአቻ 
ጓደኛ ግፊትም ይሁን እራሳቸውም በፍቅር ተሸንፈው 
በተቃራኒ ጾታ በኩል የገጠማቸው ፈተና ይኖር 
እንደሆንም አንስተንላቸው ‹ሀ› ብለው የፊደል 
ገበታ በቆጠሩበት ካቶሊክ ሚሽን ውስጥ ግብረገብ 
ትምህርትን በደንብ በመማራቸው የተቃራኒ ጾታ ጉዳይ 
ላይ ብዙም ትኩረት እንዳልነበራቸውና አጣብቂኝ 
ውስጥም እንዳልገቡ ለጠያቄያችን ምላሽ ሰጥተውናል። 
በዚያን ወቅት መቀራረቡ ቢኖር እንኳን ግንኙነቱ 
ከከንፈር መሳሳም ያለፈ እንዳልሆነም አውግተውናል፡፡

መምህር ሚካኤል እንዲህ ያሉ የትምህርት ቤትና 
የወጣትነት ትውስታዎችና ጥሩ የትዳር አጋር ለማግኘት 
አማራጮችን ለማግኘት አሁን ላይ ሆነው ሲያስቡት 
ያስፈልግ ነበር ይላሉ፡፡ በጾታ ግንኙነት በኩል ያለውን 
ሁኔታ በእርሳቸው ዘመን የነበረውን የበዛ ቁጥብነት፣ 
በአሁኑ ጊዜም ከኢትዮጵያ ባህል ያፈነገጠ መስሎ 
የታያቸውን አግባብ እንዳልሆነም ትዝብታቸውን 
ገልጸውልናል፡፡ እርሳቸው  ዘመናቸውን ያሳለፉት 
በልጅነትም እንደልጅ፣ በወጣትነታቸውም እንደወጣት 
ሳይሆኑ ነው፡፡

ቀሪዎቹን ሁለት ዓመታት ግን አካባቢን 
በመልመድ፣ የተማሪዎችንም አቅም በመፈተሸ፣ 
የመምህርንንም የትምህርት አሰጣጥ በመልመድና 
የተለያዩ ጫናዎችንም በመቋቋም በትምህርታቸው ጥሩ 
ውጤት ማምጣት ብቻ ሳይሆን ያጠናቀቁት ከፍተኛ 
ውጤት በማስመዝገብ (ሰቃይ) ተማሪ በመሆን ነበር፡፡

በዩኒቨርሲቲ የትምህርት ቆይታቸው የትምህርት 
ምርጫቸው ፊዚካል ሳይንስ የሚባለው የትምህርት 
ዓይነት ስለነበር በዚህ ትምህርት አራት ዓመት ተምረው 
በመጀመሪያ ዲግሪ ተመረቁ፡፡ ጠንክረው በመማራቸው 
እንጂ አብረዋቸው ከገቡት ወደ 60 በመቶ የሚሆኑት 
ዝቅተኛ የፈተና ውጤት በማግኘታቸው  ከዩኒቨርሲቲው 
የተሰናበቱት ገና በመጀመሪያው ዓመት ነበር፡፡ በፊዚክስ 
የትምህርት ክፍል ብቻ ወደ 120 ከሚሆነው ተማሪ 
ለምረቃ የበቃው ወደ 20 አካባቢ ተማሪዎች ነበሩ፡፡

በአራት ዓመት የዩኒቨርሲቲ ውስጥ ቆይታቸው 
ከተማሪዎች ጋርም የነበራቸው መግባባትና መከባበርም 
አልዘነጉትም፡፡ እርሳቸው እንዳሉት የሚቀራረቡት 
የአንድ ቤተሰብ ያህል ነበር፡፡ በዚህም ጥሩ ትዝታ 
አላቸው፡፡ በዩኒቨርሲቲ ውስጥ በተማሪዎች በቅሬታ 
የሚነሳው የምግብ አቅርቦት ላይም በእርሳቸው 
ዘመን የምግብ ጉዳይ ጥያቄ ውስጥ እንደማይገባ 
አጫውተውናል፡፡ በዚያን ጊዜ የተመገቡትን ፓስታ 
ጣዕም አሁን ባሉበት ዘመን እንዳላገኙትም ነግረውናል።

መምህር ሚካኤል በትምህርት ከሁለተኛ ዲግሪ 
በላይ አልዘለቁም፡፡ ሶስተኛ ዲግሪ(ፒኤች) ደረጃ 
ለመድረስ ጥረት ቢያደርጉ በተለያየ ምክንያት ሳያሰኩ 
እድሜ ገደባቸው፡፡ ምንም እንኳን ትምህርት እድሜ 
አይገድበውም የሚል አባባል ቢኖርም ከጡረታ ዘመን 
በኋላ ለመማር የሚያነሳሳ ነገር መኖር ይኖርበታል፡፡
እርሳቸውም ለዚህ ይመስላል እድሜን እንደ ምክንያት 
ያነሱት፡፡

መምህር ሚካኤል በመጀመሪያ ዲግሪ ካጠናቀቁ 
በኋላ ከትምህርት ቤት እንደወጡ የሥራ ዕድሉን 
ያመቻቸላቸው መንግሥት ነበር፡፡ የሥራ ምርጫም 
አልነበራቸውም፡፡ በእርሳቸው የትምህርት ዘርፍ 

የተመረቁትን በሙሉ መንግሥት በመምህርነት 
እንዲቀጠሩ ነው ያደረገው፡፡ በወቅቱም ትምህርት 
ሚኒስቴር መምህራኑን በእጣ እንዲመደቡ በማድረጉ 
መምህር ሚካኤልም እጣ ሲያወጡ ትግራይ ክልል 
መቀሌ ነበር የወጣላቸው፡፡ መምህርነቱን ባይጠሉትም 
በሌሎች ተቋማት ውስጥ የመቀጠሩን እድል ቢያገኙ 
በኢኮኖሚ በተሻለ ተጠቃሚ ሊሆኑ ይችሉ እንደነበር 
እሳቤው ነበራቸው፡፡ ተወልደው ካደጉበት ወደ አዲስ 
አበባ ከተማ ሲመጡ ትምህርቱን ጨምሮ የነበረውን 
ነባራዊ ሁኔታ ለመልመድ ጫናዎችን ተቋቁመው 
በማለፋቸው የሥራ ቦታቸውም በለመዱበት አካባቢ 
ቢሆን ይመርጡ ነበር፡፡

መምህር ሚካኤል የመንግሥትን ምደባ ተቀብለው 
ወደ መቀሌ አቀኑ፡፡ በወቅቱ  የተቀበላቸው መቀሌ 
ውስጥ የሚገኘው አጼ ዮሐንስ ሁለተኛ ደረጃ ትምህርት 
ቤት ነበር፡፡ ትምህርት ቤቱን ቀድሞ መረጃ ስለነበረው 
መምህር ሚካኤልን የጠበቋቸው በጉጉት ነበር፡፡ 
መምህር ሚካኤልን በጉጉት የጠበቋቸው ትምህርት 
ቤቱ በዲግሪ የትምህርት ደረጃ የፊዚክስ መምህር 
ስለተመደበለት ነበር፡፡

መምህር ሚካኤል ወደ መቀሌ በሄዱበት ወቅት 
በኢትዮጵያ ከፍተኛ ድርቅ ተከስቶ የነበረበት ጊዜ 
ነበር።፡ 1977 ዓ.ም በተለይ ደግሞ የሰሜኑ የኢትዮጵያ 
ክፍል የተጎዳበት ጊዜ  መሆኑ በተጨማሪ ደግሞ ሕዝባዊ 
ወያኔ ሓርነት ትግራይ (ሕወሓት) ከወታደራዊው የደርግ 
መንግሥት ጋር ጦርነት ውስጥ ከመሆኑ ጋር ተያይዞ ወደ 
አካባቢው መሄድ ስጋት ሆኖባቸው ነበር፡፡ ወስነው 
የሄዱት ሌላ አማራጭ ስለሌላቸው ነበር፡፡

ኑሮ በመቀሌ ‹ሀ› ብለው ሲጀምሩ በአንድ ሆቴል 
ቤት በቀን 45 ብር እየከፈሉ ምግብም እንዲሁ በሆቴል 
እየተመገቡ ነበር የተለማመዱት፡፡ ‹‹በጣም ጣፋጭ የሆነ 
የበግና የፍየል አሩስቶ አንድ ብር ከሰባ አምስት ሳንቲም 
ነው ይሸጥ የነበረው›› ሲሉም ከፍተኛውን የምግብ ዋጋ 
ነበር የነገሩን፡፡ እርሳቸው እንዳሉት ምንም እንኳን ኑሮ 
ርካሽ ነው ቢባልም ከአዲስ አበባ ከተማ ጋር ሲነጻጸር 
በአንዳንድ ነገሮች ላይ የሁለትና የሶስት ብር ልዩነት የዋጋ 
ጭማሪ አለው፡፡ ይህ ነው ኑሮ መቀሌ ላይ ውድ ነው 
ያስባለው፡፡

በሂደትም ከአካባቢው ማህበረሰብ ጋር መለማመድ 
ሲጀምሩ ኑሮአቸውንም ወደዱት፡፡ በቋንቋ በኩልም 
ችግር አልገጠማቸውም፡፡ እንደውም ትግርኛ ብቻ 
የሚነገር ቢሆን በቋንቋው በደንብ ለመግባባት 
ያስችላቸው እንደነበር ነው ያጫወቱን፡፡ ትግርኛ መናገር 
ባይችሉም ስለሚሰሙ አይታሙም፡፡ በዚህ ሁኔታ 
ነበር የተሰጣቸውን የመማር ማስተማር ሚናቸውን 
መወጣት የተያያዙት፡፡ በወቅቱ የወር ደመወዛቸው 
500 ብር ሲሆን፣ መንግሥታዊ የሆኑ ወጪዎችና ለእናት 
ሀገር ጥሪ የሚያዋጡትን ጨምሮ ተቆራርጦ 380 
ብር ነበር የተጣራ የሚደርሳቸው፡፡ከሚያገኙት ገቢ 
ለእናታቸውም ተቆራጭ ያደርጉ ነበር፡፡

ከፍ ያለ ነገር ለማድረግና ለመቆጠብም 
የሚተርፋቸው ነገር ባይኖርም ገንዘቡ በሳንቲም 
ደረጃ ዋጋ ስላለው ለኑሮአቸው በቂ እንደነበር ነው 
ያጫወቱን።አካባቢውን ከለመዱ በኋላና በትምህርት 
ቤቱም ያላቸውን ትርፍ ጊዜ አመቻችተው በግል 
ትምህርት ቤት በማስተማር የኢኮኖሚ አቅማቸውን 
ለማሳደግ ጥረት ያደርጉ እንደነበርም ገልጸውልናል፡፡ 

በዚህ ሁኔታ ነበር በመቀሌ ለአምስት ዓመታት የቆዩት፡፡

አምስተኛው ዓመት ለእርሳቸው ከባድ ጊዜ ነው 
የነበረው፡፡ በወቅቱ ወታደራዊ የደርግ መንግሥትና 
ሕወሓት መካከል የነበረው ጦርነት ተፋፍሞ ችግሩ 
እየከፋ መጣ፡፡ በመጨረሻም የደርግ መንግሥት ተሸንፎ 
አለመረጋጋቱ ሲፈጠር መምህር ሚካኤል አካባቢውን 
ለቀው ለመውጣት ወሰኑ፡፡ ወቅቱ 1981ዓ.ም ነበር፡፡
በወቅቱም ብዙ ሰው ከየአካባቢው እየተፈናቀለ እግር 
ወደመራው ይሄድ ነበር፡፡እርሳቸውም ከአካባቢው 
ውጣ ያላቸው ሰው ባይኖርም ችግር ሊፈጠር ይችላል 
በሚል ስጋት ከተወሰኑ ሰዎች ጋር ሆነው ከመቀሌ 
እስከ ኮረም በእግራቸው ተጉዘው ባገኙት መኪና ነበር 
ተሳፍረው አዲስ አበባ ከተማ የገቡት፡፡ በዚህ መልኩ 
ከመቀሌ ለመውጣት መወሰናቸውን አሁን ላይ ሆነው 
ሲያስቡት አጉል ድፍረት እንደነበር ነው የሚገልጹት፡፡

ወደ አዲስ አበባ ከተማ ጉዞ በሚያደርጉበት ወቅት 
ወሎ ላይ ቀርተው በመምህርነታቸው እንዲቀጥሉ ሃሳብ 
ቀርቦላቸው እንደነበርና የእነርሱ ፍላጎት ግን አዲስ አበባ 
ከተማ መግባት ስለነበር እንዳልተቀበሉ ነው የነገሩን። 
አዲስ አበባ ከተማ እንደገቡም ትምህርት ሚኒስቴር 
በመሄድ የሚሞላ ፎርም ሞሉ፡፡ ትምህርት ሚኒስቴር 
ለመመደብ ትንሽ ቢያንገራግርም ከየአካባቢው 
የተፈናቀለው ብዛት ስለነበረው ለመመደብ ተገደደ። 
እርሳቸውም በሞሉት ፎርም መሠረትም አሁን 
የሚያስተምሩበት ኮከበ ጽባህ ሁለተኛ ደረጃ ትምህርት 
ቤት ውስጥ ተመደቡ፡፡ጊዜው 1982 ነበር፡፡ ከዚያን 
ጊዜ ጀምሮ ላለፉት 35 ዓመታት የፊዚክስ መምህር 
ሆነው አገልግለዋል፡፡ 2016 ጥር ወር ጀምሮ በጡረታ 
የአገልግሎት ዘመናቸው እንደሚያበቃም ገልጸውልናል።

መምህር ሚካኤል በዚህ የረጅም ጊዜ 
የአገልግሎት ዘመናቸው ከማስተማር ሥራቸው 
የተለዩት ለአንድ ዓመት ብቻ ነው፡፡ የዚህን አጋጣሚ 
እንዳጫወቱን፤ባለፈው የሕወሓት ሥርዓት ወቅት 
ደቡብ ሕዝቦች ዴሞክራሲያዊ ፓርቲ (ደህዴን) 
ወክለው የድርጅት አባል ሆነው በፖለቲካው ውስጥ 
በነበራቸው ተሳትፎ በሹመት በአንድ ቀበሌ ውስጥ 
በአስተዳደርነት እንዲሰሩ ተመደቡ፡፡ ሥራው ግን 
ምቾት አልሰጣቸውም። አልወደዱትም፡፡ ከመምህርነት 
ሙያቸውም የሚበልጥ ሆኖ አላገኙትም፡፡ ፖለቲከኛ 
መሆን እንደማይችሉም በሹመት በተሰጣቸው ሥራ 
አረጋገጡ፡፡ ፖለቲካንም እንዲጸየፉ ነው ያደረጋቸው። 
የእርሳቸው ግምትና ፖለቲካም አልተገናኘላቸውም፡፡

የልማት ቅስቀሳው ከፍተኛ በመሆኑ የነበሯቸውን 
የልማት ፈጠራና ክህሎት ተጠቅመው በልማት ውስጥ 
ያላቸውን ተሳትፎ ለማሳደግ ሲሉ ነበር ወደ ፖለቲካው 
የተጠጉት፡፡ ያገኙትን አጋጣሚ በልማቱ ለመጠቀምም 
ጥረት አድርገዋል፡፡ ለአብነትም በተለምዶ የጅብ 
ጥላ የሚባለውን መሽሩም እንዲሁም በሐር ትል 
ላይ እና በዶሮ እርባታ ሰፊ የልማት ሥራ እንዲሰራ 
ተንቀሳቅሰዋል፡፡ሆኖም ግን እንዳሰቡት የልማት 
አርበኝነቱ አልተሳካላቸውም፡፡

የፖለቲካው አዝማሚያ ስላላማራቸው፤ 
ከፖለቲካው ውስጥ ለመውጣት ዘዴ ፈለጉ፡፡ 
ከፖለቲካው ለመውጣትም ከባድ ስለሆነ ዘዴ መፈለግ 
ግድ ነበር።በግላቸው ሥጋ ቤት ከፈቱ፡፡ ‹‹እንዴት 
አመራር ሆኖ ሥጋ ቤት ይከፍታል›› ተብለው በድርጅት 
ተገመገሙ፡፡ ውጤትም ‹ሲ› ተሰጣቸው፡፡ እርሳቸውም 

ከ6ኛ ገጽ የዞረ የሚፈልጉት ስለነበር በዘዴ ከድርጅት አባልነት ወጡ፡፡

ከድርጅት አባልነት እንደወጡም ወደ ሙያቸው 
ወደ ማስተማር ተመለሱ፡፡ ወደ ሥራቸውም 
የመለሳቸው አሁን የሚያስተምሩበት ኮከበ ጽባህ 
ሁለተኛ ደረጃ ትምህርት ቤት ነው፡፡ ትምህርታቸውንም 
ለማሻሻል ሁለተኛ ዲግሪ በጅማ ዩኒቨርሲቲ ውስጥ 
ትምህርት መከታተል ጀመሩ፡፡

መምህር ሚካኤል አዲስ ነገር መፍጠር፣ በኑሮ 
መለወጥና ማደግ ከፍተኛ ፍላጎት ስላላቸው ብዙ 
ነገሮችን ይሞክሩ ነበር፡፡ ኮምፒውተር ቤት ሁሉ 
ከፍተው ሰርተዋል፡፡ እነዚህ ጥረቶቻቸው ‹‹በርታ 
ግፋበት›› የሚያስብሉ አልነበሩም፡፡በተቃራኒው 
ለቅጣት ነበር የዳረጓቸው፡፡

መምህር ሚካኤል በረጅም ጊዜ የማስተማር 
ዘመናቸው፡፡ በትምህርታቸውና በሥራቸው አንቱ 
የተባሉ አፍርተዋል፡፡ በቅዱስ ጳውሎስ ሆስፒታል 
ሚሊኒየም ኮሌጅ ውስጥ በሕክምና ሙያቸው 
በተለይም በኩላሊት ንቅለ ተከላ አንቱ የተባሉ 
ፕሮፌሰር ማህተመ የተባሉትን እንዲሁም ናሳ ውስጥ 
የገቡ ሳይንቲስቶች፣ በከፍተኛ የሥራ ኃላፊነት ላይ 
ከሚገኙት ደግሞ ኢትዮ ቴሌኮምን የሚመሩት 
ፍሬህይወት ታምሩን ተማሪዎቻቸውን ያስታውሳሉ፡፡ 
በሀገር ውስጥ በውጭ ኑሮአቸውን ያደረጉ በጥሩ ሁኔታ 
ላይ የሚገኙ በርካታ ተማሪዎችን በማፍራታቸውም 
ደስተኛ ናቸው፡፡ ‹‹የድካሜን ዋጋ እያየሁ ስለሆነ 
ደስተኛ ነኝ›› ነው ያሉት፡፡ባለውለታነታቸውንም 
በአንዳንድ ተማሪዎቻቸው ምሥጋና እንደተቸራቸውም 
ነግረውናል፡፡

መምህር ግን የልፋቱን ዋጋ እያገኘ አይደለም። 
በዚህ የአገልግሎት ዘመኔ ደመወዜ 13 ሺ 927 ብር 
ነው የደረሰው፡፡ አሁን ጡረታ ላይ ነኝ›› ሲሉም 
መምህር ሚካኤል ቁጭታቸውንም አካፍለውናል። 
እርሳቸው ቢያልፉትም ቀሪ መምህራን ተጠቃሚ 
እንዲሆኑ መንግሥት እንዲመለከታቸውም መልእክት 
አስተላልፈዋል፡፡

ከመማር ማስተማሩ ጎን ለጎን በሚያስተምሩበት 
ትምህርት ቤት ውስጥ አሻራቸውን ለማኖር ትምህርት 
ቤቱ ዲጂታል ላይብራሪ (ቤተ መጻሕፍት) እንዲኖረው 
ጥረት አድርገዋል፡፡ ተማሪዎች ስለግብርና የተሻለ 
ግንዛቤ እንዲኖራቸውም በትምህርት ቤት ውስጥ 
ባለው ሰፊ ቦታ የአትክልት ልማት ሥራ እንዲከናወን 
በሰጡት ሃሳብም ወደ ትግበራ ተገብቶ ትምህርት ቤቱ 
ሞዴል መሆን ችሏል፡፡

የጀመሩበትንና የደረሱበትን የመምህርነት 
ዘመን በተለይም ከትምህርት አሰጣጥና ከተማሪዎች 
የትምህርት አቀባበል ጋርም አነጻጽረው ሃሳብ 
እንዲሰጡንም ላቀረብንላቸው ጥያቄ መምህር ሚካኤል 
በምላሻቸው፤ ትምህርት ወድቋል እየተባለ በሚተቸው 
ደረጃ ትምህርት አልወደቀም፡፡ አሁንም ሳይንቲስትና 
የሌላም ባለሙያ ባለቤቶች ሊሆኑ የሚችሉ ተስፋ 
የሚጣልባቸው ተማሪዎች አሉ፡፡ ጥቂት ባለሙያዎችን 
በማፍራት ላይ ብቻ መወሰን ሳይሆን በቁጥር የበዙ 
ባለሙያዎችን ማፍራት ይጠበቃል፡፡ በመሆኑም 
ጠንክሮ መሥራት ያስፈልጋል፡፡ የፖለቲካ ሥርዓቱ 
በትምህርት ውስጥ ጣልቃ መግባት የለበትም ሲሉም 
ሃሳብ ሰጥተዋል፡፡

መምህር ሚካኤል ስለቤተሰባቸውም እንዳጫ 
ወቱኝ የሁለት ልጆች አባት ናቸው፡፡አሁን ላይ 
ከልጆቻቸው እናት ጋር ሳይሆን፣ ከሁለተኛ የትዳር 
አጋራቸው ጋር ነው የሚኖሩት፡፡ ከጡረታ በኋላ 
ቀሪውን እድሜያቸውንም በግል ትምህርት ቤት ውስጥ 
በማስተማር በሙያቸው ለመቀጠል ነው ያሰቡት፡፡

መምህር ሚካኤል በነበረን ጨዋታ ወደኋላ መለስ 
እያሉ ስለኑሮአቸው ሲያስቡ በተሻለ ኢኮኖሚ ላይ 
አለመገኘታቸው፣ በትምህርታቸውም በፒኤች ደረጃ 
መማር አለመቻላቸው የሚቆጫቸው ቢሆንም ሀገር 
ሰላም ሆኖ እርሳቸውም በጤና ቀሪውን እድሜያቸውን 
መኖር ነው የተመኙት፡፡ ተማሪዎች ጊዜያቸውን 
በአግባቡ እንዲጠቀሙ፣ መምህራንም የተሻለ ዜጋ 
ለሀገር የማስረከብ ኃላፊነታቸውን በአግባቡ እንዲወጡ 
መልእክት አስተላልፈዋል፡፡ መንግሥትም ድጋፉን 
እንዲያጠናክር ጠይቀዋል፡፡ 

መምህር ሚካኤል በረጅም ጊዜ የማስተማር ዘመናቸው፡፡ 
በትምህርታቸውና በሥራቸው አንቱ የተባሉ አፍርተዋል፡፡ በቅዱስ 
ጳውሎስ ሆስፒታል ሚሊኒየም ኮሌጅ ውስጥ በሕክምና ሙያቸው 
በተለይም በኩላሊት ንቅለ ተከላ አንቱ የተባሉ ፕሮፌሰር ማህተመ 
የተባሉትን እንዲሁም ናሳ ውስጥ የገቡ ሳይንቲስቶች፣ በከፍተኛ 
የሥራ ኃላፊነት ላይ ከሚገኙት ደግሞ ኢትዮ ቴሌኮምን የሚመሩት 
ፍሬህይወት ታምሩን ተማሪዎቻቸውን ያስታውሳሉ



    አዲስ ዘመን   እሁድ መስከረም 27 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8 

ዳግም ከበደ

ትናንት በአዲስ አበባ ዛሬ ደግሞ በቢሾፍቱ 
ከተማ እየተከበረ የሚገኘው የ“ኢሬቻ” በዓል 
ከመላው ዓለም ሊመጡ የሚችሉ ቱሪስቶች 
ሊታደሙበት የሚፈልጉት ደማቅ ሥነ ሥርዓት ነው። 
የኢሬቻ ክብረ በዓልን አካቶ የያዘው የገዳ ሥርዓትም 
በተባበሩት መንግሥታት የትምህርት፣ ሳይንስና ባህል 
ተቋም ግዙፍነት በሌላቸው ባህላዊ ቅርሶች ወካይ 
መዝገብ (ሪፕረዘንታቲቭ ሊስት ኦፍ ዘ ኢንታንጀብል 
ካልቸር ኦፍ ሒውማኒቲ) መስፈሩ ኅዳር 2009 ዓ.ም 
ይፋ መደረጉ ይታወሳል፡፡ ይህ በራሱ ብቻ ቱሪስቶች 
ከመላው ዓለም እንዲመጡ ምክንያት ሊሆን 
ይችላል፡፡

የኦሮሞ ሕዝብ ለረጅም ዘመናት ከትውልድ ወደ 
ትውልድ ሲቀባበላቸው ከቆዩ የአኗኗር ብልሃቶች እና 
ሥርዓቶች መካከል አንዱ የገዳ ሥርዓትና የኢሬቻ 
ፈጣሪን የማመስገን ሥርዓት አንዱ ነው። የገዳ 
ሥርዓት በዋናነት የአስተዳደር ሥርዓት ሲሆን፣ 
የኅብረተሰቡን የዕለት ተዕለት ኑሮ ለመምራት 
የሚረዱ ዕሴቶችን አካትቷል። 

ኢሬቻ ደግሞ በዓመት አንድ ጊዜ በመስከረም 
ወር ላይ ፈጣሪ የሚመሰገንበት፣ በአባገዳዎች 
የሚመራ ባህላዊ ፌስቲቫል ነው። ይህ የኦሮሞ 
ሕዝብ ባህላዊ እሴት ዋና ምሰሶ የሆነ ሥርዓት 
ሃይማኖታዊ እና የሕግ ሥርዓቶችን በውስጡ አካቶ 
ይዟል። በተጨማሪም የገዳ ሥርዓት ከውልደት 
እስከ ሽምግልና ድረስ በእድሜ በመከፋፈል የተለያዩ 
የማኅበረሰብ ኃላፊነቶችን፣ እና የሥልጣን ድርሻዎችን 
ይሰጣል። በገዳ ሥርዓት ውስጥ ዋቄፈና እና ኢሬቻ 
የተሰኙ የእምነትና ባህላዊ ሥርዓቶች ይገኙበታል።

የዝግጅት ክፍላችን በዚህ ሁለት ቀናት ውስጥ 
በአዲስ አበባና በቢሾፍቱ ከተማ በድምቀት እየተከበረ 
የሚገኘውን “ኢሬቻ” ለቱሪዝም እድገት የሚኖረውን 
ፋይዳ በተመለከተ ዝርዝር መረጃ ለማቅረብ 
ወዷል። በዚህ ዳሰሳ ውስጥ ከላይ በመግቢያችን 
ላይ ከነሳናቸው ከዓለም የማይዳሰሱ ቅርሶች መካከል 
አንዱ የሆነውን ባህላዊ፣ ሃይማኖታዊ ሥርዓት 
ማበልፀግ የሚኖረውን ጠቀሜታ እንቃኛለን። 

በዋናነት ኢሬቻ እንዴትና በምን መልኩ 
እንደሚከበር ያነጋገርናቸው በኦሮሚያ ቱሪዝም 
ኮሚሽን የሀብት ማሰባሰብና የቱሪዝም ድጋፍ 
ዳይሬክተር አቶ ሂክሰን ደበሌ  የኦሮሚያ ቱሪዝም 
ኮሚሽን ትናንትና እና ዛሬ እየተከበረ የሚገኘውን 
የኢሬቻ በዓል በዓለም አቀፍ ደረጃ የቱሪስት መስህብ 
እንዲሆን እየተሰራ መሆኑን ይናገራሉ። ዘንድሮ 
በተለየ ሁኔታ አህጉር አቀፍና ዓለም አቀፍ አንድምታን 
በዓሉ እየያዘ እንዲመጣ በማሰብ ከካናዳ፣ ከአሜሪካ፣ 
ከቻይና፣ ከአውሮፓና ከተለያዩ ሀገራት እንግዶች 
እንደገቡም ይናገራሉ። ኮሚሽኑም ዓለም አቀፍ 
ቱሪስቶች ስለ ኢሬቻ ግንዛቤ እንዲኖራቸው ዲጂታል 
ሚዲያውን በመጠቀም ሰፊ የማስተዋወቅ ሥራዎች 
መሰራቱን ይገልፃሉ። 

“ኢሬቻ በሚከበርበት ወቅት እለቱ ለቱሪዝም 
ያለውን አንድምታ ለማጉላት በማሰብ የተለያዩ 
ሁነቶችን አከናውነናል” የሚሉት ዳይሬክተሩ፤ በ2015 
ዓ.ም በነበረው ክብረ በዓል ላይ እንደተደረገው 
ከኬንያ ናይሮቢ እስከ ኦሮሚያ ቢሾፍቱ ከተማ ድረስ 
‘የኦሮሞ ቦረና ወይም በኬንያ የሚኖሩ ኦሮሞዎች’ 
የሚያደርጉት ጉዞ የዘንድሮ የኢሬቻ ክብረ በዓል አካል 
እንደሆነም ይናገራሉ። ከዚህ ባሻገር ሁነቱ የቱሪዝም 
ፋይዳው እንዲጎላ ለሳምንታት የዘለቁ ልዩ ልዩ 
ዝግጅቶች መካሄዳቸውን ይገልፃሉ። ከዚህ ውስጥ 
የኦሮሚያ ቱሪዝም ሳምንት “ፋሽን ሾው፣ የቱሪዝም 
ምርት ኤክስፖ” የባህል እና ልዩ ልዩ ደማቅ ሁነቶች 
መካሄዳቸውን ይጠቅሳሉ። እነዚህ ተደማምረው 
ኢሬቻ የቱሪዝም እሴት እንዲሆን እየተሰራ መሆኑን 
ይገልፃሉ። 

ኢሬቻ ክብረ በዓል ላይ አንድ ዓለም አቀፍ 
ቱሪስት ሲገኝ በርካታ እሴቶችን እና አዝናኝ ሁነቶችን 
ተመልክቶ እና እውቀትን ገብይቶ እንደሚመለስ 
የሚናገሩት ዳይሬክተሩ፤ የመጀመሪያው ትናንትና 

እና ዛሬ እየተከናወነ የሚገኘውን የኢሬቻ አከባበር 
(ኢሬቻ ሆራ ፊንፊኔ እና ኢሬቻ ሆራ አርሰዴ) 
ሥነ-ሥርዓት መመልከት ነው። በዚህ ውስጥ 
አባ ገዳዎች፣ አባቶች እና እናቶች በኦሮሞ ባህላዊ 
አልባሳት ሲመርቁና ክብረ በዓሉን በባህሉ መሠረት 
ሲያስኬዱ መመልከት ይችላል። ሌላው ደግሞ  
የበዓሉ ታዳሚዎች “ኢሬፈና” ወይም  ለምለም ሣር 
ይዘው ምስጋና ሲያቀርቡ የሚኖረው ለእይታ ማራኪ 
ሥርዓት ቱሪስቱ የሚያገኘው ትልቅ አጋጣሚ ነው።

እንደ ዳይሬክተሩ ገለፃ፤ ኢሬቻ የምስጋና በዓል 
ነው። የኦሮሞ ሕዝብ ሁሉን ነገር ለፈጠረው ሰውን፣ 
እንስሳትን፣ መሬትና ሰማይን፣ ቀንና ሌሊትን፣ 
ወንዝና ባህርን፣ ብርሃንና ጨለማን፣ ዝናብ፣ 
ዕጽዋት፣ ሕይወትና ሞትን ለፈጠረ፣ ሁሉን ነገር 
ማድረግ ለሚችል ዋቃ (አምላክ) ምስጋናና ክብር 
የሚያቀርብበት ሥርዓተ በዓል ነው። ቱሪስቱ ይህንን 
ሥርዓት ለመመልከት ትልቅ እድል ያገኛል።

የኦሮሞ ሕዝብ ላገኘው ጸጋና በረከት፣ ሰላምና 
ደስታ፣ ጤናና ዕድሜ፣ ፍቅርና ክብር ለሚያምንበት 
አንድ ዋቃ (አምላክ) ምስጋና የሚያቀርብበት በዓል 
ላይ አንድ ዓለም አቀፍ ቱሪስት ሲታደም፤ ከዘመን 
ወደ ዘመን ከአንድ ወቅት ወደ ሌላ ወቅት በሰላም 
ያሸጋገረውን አምላኩን የሚያመሰግንበትና መጪውን 
ዘመን የሰላም የደስታ እንዲሆንለት የሚለምንበት 
ሥርዓተ በዓል ተመልክቶ ያንን ልምድ አግኝቶና 
አድንቆ መመለስ ያስችለዋል። 

“ኢሬቻ በአዲስ አበባ፣ በዙሪያውም ይሁን 
በቢሾፍቱ ከተማ ሲከበር ከበዓሉ ጋር በተያያዘ 
ሊጎበኙ የሚችሉ የቱሪዝም መዳረሻዎች እግረ መንገድ 
መመልከት ይቻላል” የሚሉት የኦሮሚያ ቱሪዝም 
ኮሚሽን የሀብት ማሰባሰብና ፈንድ ዳይሬክተሩ አቶ 
ሂክሰን ደበሌ፤ እንደ ቱሪዝም ተቋም እነዚህ ሥፍራዎች 
በማስተዋወቅ ከበዓሉ ጎን ለጎን የማስተዋወቅ 
ኃላፊነትን ወስደው እየሰሩ መሆኑን ይናገራሉ። 
ከዚህ ባሻገር ትላልቅ አቅም መፍጠር የሚችሉና 
መዋለ ንዋያቸውን በቱሪዝም ኢንቨስትመንት ላይ 
ማዋል የሚፈልጉ ኢትዮጵያውያንም ይሁኑ የውጭ 
ዜጎች እግረ መንገዳቸውን ይህንን እድል መመልከት 
እንዲችሉ አጋጣሚውን ተጠቅሞ የማስተዋወቅ 
ድርሻ እየተወጣ እንደሚገኝም ይገልፃሉ። ቱሪስቱ 
ኢሬቻ በዓል ላይ ብቻ ሳይሆን በአዲስ አበባ 
ዙሪያና በመላው ኦሮሚያ ያሉ የቱሪስት መስህቦችን 
መመልከት እንዲችልም እድሉ እንደተመቻቸ 
ያስረዳሉ።

በኢሬቻ ክብረ በዓል ላይ ከሚታዩ ዋና ዋና 
ጉዳዮች ውስጥ አንዱ የማህበረሰቡን ባህላዊ 
እሴት የሚያሳዩ አልባሳት፣ ጌጣጌጦችና ተጨማሪ 

የቱሪዝም ምርቶችን ማግኘት መሆኑን የሚናገሩት 
ዳይሬክተሩ፤ እነዚህ ምርቶች በበዓሉ ላይ 
የሚሳተፈው የኦሮሞ ማህበረሰብ የኢትዮጵያ ብሔር 
ብሔረሰቦች እንዲሁም ዓለም አቀፍ ቱሪስቶች 
በቀላሉ እንዲያገኟቸው እድሉ እንደተፈጠረ 
ይናገራሉ። በተለይ የቱሪዝም ምርቶችን በባህላዊና 
ዘመናዊ መልኩ በማዘጋጀት የኦሮሞን ባህልና እሴት 
የሚያሳዩ  ሥራ ፈጣሪዎች ኢሬቻ ልዩ የገበያ እድል 
እንደሚከፍትላቸውና የቱሪዝም በጎ የኢኮኖሚ 
ተፅእኖም እግረ መንገድ የሚታይበት መሆኑን 
ያስረዳሉ። በተጨማሪ የቱሪዝም ኮሚሽን ከሆቴሎች 
እና ልዩ ልዩ የሆስፒታሊቲ ዘርፍ አገልግሎት 
ሰጪዎች ጋር ቅንጅት በመፍጠር ከተለያዩ የሀገሪቱ 
አካባቢዎችና ከውጭ የሚገቡ ጎብኚዎች በተሻለ 
መስተንግዶ አቀባበል እንዲደረግላቸው መሥራቱን 
ይናገራሉ። እነዚህ ሥራዎች ለቀጣይ የቱሪስት 
ፍሰቱ እንዲጨምርና በኢኮኖሚው ላይ መነቃቃት 
እንዲፈጠር የራሱ ጉልህ ድርሻ እንደሚኖረውም 
ይገልፃሉ። 

“የኢሬቻ ክብረ በዓል ከፍተኛ የምጣኔ ሃብት 
መንሸራሸር እና የሥራ እድል የሚፈጠርበት ወቅት 
ነው” የሚሉት ዳይሬክተሩ፤ በበዓሉ ወቅት አንድ 
ሰው በዝቅተኛ ስሌት ኢሬቻን አንድ ሺህ ብር 
አውጥቶ ቢያከብር ‘በዓሉ ላይ የሚታደመው ሰው 
ሁለት ሚሊዮን ነው’ የሚል እሳቤ ቢኖር በትንሹ 
ሁለት ቢሊዮን ብር በክብረ በዓሉ ወቅት ብቻ 
በኢኮኖሚው ላይ ፈሰስ ይሆናል። በዚህ ስሌት ብቻ  
በዓሉ በቱሪዝም ኢንዱስትሪው ውስጥ የሚኖረው 
ኢኮኖሚያዊ ፋይዳን አጉልቶ የሚያሳይ ነው። 
በተጨማሪ ከተለያዩ ዓለም ሀገራት ወደ ኢትዮጵያ 
የሚገቡ ቱሪስቶች የጊዜ ቆይታ የሚኖረው የኢኮኖሚ 
ፋይዳ በተመሳሳይ የላቀ ነው። 

እንደ መውጫ
መረጃዎች እንደሚያመለክቱት፤ ኢሬቻ 

የኦሮሞ ሕዝብ የጋራ ባህሉንና ታሪኩን፣ 
አንድነቱንና ወንድማማችነቱን የሚገልጽበት 
የሚያድስበትና የሚያጠናክርበት መድረክ ነው። 
የጾታ የፖለቲካ አመለካከትና የሃይማኖት ልዩነት 
ሳይገድበው የማንነቱ መገለጫ ባህሉን ታሪኩን 
የሚያስታውስበትና የሚዘክርበት በዓል ነው። ከዚህ 
አንጻር ኢትዮጵያ ውስጥ ከሚከበሩት ሃይማኖታዊም 
ሆነ ባህላዊ የሕዝብ-በዓላት መካከል በአሳታፊነቱ 
የሚጠቀስ ነው። በዚህ ረገድ  ከማይዳሰሱ ባህላዊ 
ቅርስ የአንድ ሕዝብ ማንነት መገለጫ ለመሆኑ 
ኢሬቻ ህያው ማረጋገጫ ነው ሊባል ይቻላል።

የኢሬቻ በዓል በተለያዩ ቦታዎች የሚከበር 

የ«ኢሬቻ-ኢሬፈና» የቱሪዝም ፋይዳ ሲቃኝ

ቢሆንም ላለፉት ሁለት አስርተ ዓመታት የኦሮሞ 
ሕዝብ አንድ ላይ ሆኖ በጋራ የሚያከብረው 
በቢሾፍቱ ከተማ ሆራ አርሳዲ (አርሳዲ ሐይቅ) 
ላይ ነው። በሆራ አርሳዲ ላይ በሚከበረው የኢሬቻ 
በዓል ላይ ከመላው ኦሮሚያ ከሁለት እስከ አምስት 
ሚሊዮን የሚገመት ሕዝብ ይሳተፋል። ወንድ ሴት፣ 
ሕጻን ሽማግሌ ሳይል፣ የፖለቲካ አመለካከትና 
የሃይማኖት ልዩነት ሳይወስነው፣ ጊዜና የቦታ ርቀት 
ሳያግደው በደቡብ ከቦረናና ከጉጂ በሰሜን እስከ 
ራያ፣ ከሐረርጌ እስከ ምዕራብ ቄለም ኢሉባቦራ 
ከዚያም ባሻገር እስከ ወንበራ ድረስ ያሉት የኦሮሞ 
ሕዝብ የሚሳተፍበት ታላቅ በዓል ነው። 

በወርሀ መስከረም የመጨረሻ ሳምንት ውስጥ 
በሚከበረው የሆሬ ኢሬቻ በዓል የሁሉም ኦሮሞ 
ሕዝብ ትኩረት ነው። በዚህ ወቅት መንገዶች ሁሉ 
ወደቢሾፍቱ ያመራሉ። በኢትዮጵያ ውስጥ ብዙ  
ሚሊዮን የሚሆን የተለያየ ሃይማኖት የሚከተል 
ሕዝብ ለአንድ ዓላማ ለአንድ በዓል በአንድ ጊዜ 
ወደ አንድ መዳረሻ የሚጓጓዝበት ብቸኛ ክስተት 
ነው። 

ይህ በሀገሪቱ ውስጥ በአንድ የተወሰነ ወቅት 
የሚደረግ የሕዝብ ጉዞ የሀገር ውስጥ ቱሪዝም 
(domestic tourism) አንዱ ገጽታ ነው። 
በሚደረገውም እንቅስቃሴ እጅግ ብዙ ገንዘብ 
በኢኮኖሚ ውስጥ ይዘዋወራል። በዚህ ያገር ውስጥ 
ቱሪዝም እንቅስቃሴ ከተለያዩ የኦሮሚያ ዞኖችና 
ከሌሎች ክልሎች በዓሉን ለማክበር ሲንቀሳቀሱ 
ለትራንስፖርት ለምግብ ለመጠጥና ለተለያዩ 
መዝናኛዎች የሚያወጡት ገንዘብ በቢሊየን 
የሚቆጠር እንደሚሆን መገመት አያዳግትም። 

የኦሮሚያ ቱሪዝም ኮሚሽን የሃብት ማሰባሰብና 
ፈንድ ዳይሬክተር ከሰጡን ግምታዊ ምሳሌ 
በተጨማሪ የራሳችንን ስሌት ብንወስድ በበዓሉ ላይ 
የሚሳተፍ ሶስት ሚሊዮን ሕዝብ ለትራንስፖርት፣ 
ለምግብ፣ ለባህላዊ አልባሳትና ማጌጫ፣ ለመዝናኛ፣ 
ወዘተ እያንዳንዱ ሰው 1000 ብር በአማካይ 
ቢያወጣ በአጠቃላይ ሶስት ቢሊዮን ብር 
በሀገሪቱ ኢኮኖሚ ውስጥ ፈሰስ እንደሆነ መረዳት 
እንችላለን። በዚህ ሁኔታ በዓሉ ሌሎች የአገልግሎት 
ዘርፎችን የትራንስፖርት፣ የሆቴል፣ የዕደ-ጥበብ፣ 
የንግድና መሰል ተቋማትን ያነቃቃል። ይህ 
የገንዘብ ፍትሀዊ ሥርጭት (evenly distributed) 
ፋይዳ እንዳለውም መገንዘብ ይቻላል። በተለይ 
ከጥቃቅን አገልግሎት ሰጪዎች እስከ ትላልቅ 
ድርጅቶች ተካፋይ ስለሚሆኑበት የኢሬቻ 
ቱሪዝም ኢኮኖሚያዊ ፋይዳው ከፍተኛ መሆኑን 
ያመለክታል።   

የኢሬቻ በዓል በዓመቱ በደማቅ ሥነሥርዓት ይከበራል፣

ሳምንቱን በታሪክ 
ስፖርት እና መዝናኛ

አዲስ ዘመን   እሁድ መስከረም 27 ቀን 2016 ዓ.ም

ዋለልኝ አየለ

የአንዳንድ ሰዎች ገድል በሰፊው ይዘመርለትና ገናና 
ይሆናል፡፡ የአንዳንድ ሰዎች ገድል ደግሞ በብዙዎች 
ዘንድ ልብ የማይባል፤ ይባስ ብሎም የማይታወቅ 
ይሆናል፡፡ የእኚህ ጀግና ታሪክ ደግሞ እንዴትም ቢገለጽ 
ጀግንነታቸውን ሊገልጸው አይችልም፡፡ በሰማይ ላይ እንደ 
ውሃ ዋና የተገላበጡ ናቸው፡፡ በሰማይ ላይ የጠላት የጦር 
አውሮፕላንን ያጋዩ ናቸው፡፡ የዚህ ሳምንት ክስተት ናቸውና 
በዛሬው ሳምንቱን በታሪክ ገድላቸውን እናስታውሳለን፡፡ 

ለገሰ ተፈራ በ1934 ዓ.ም ከአቶ ተፈራ ወልደ ሥላሴና 
ከወይዘሮ ተናኜ ተክለ ወልድ ለቤተሰቡ የበኩር ልጅ ሆኖ 
አዲስ አበባ ከተማ ውስጥ ተወለደ፡፡ ሕፃኑ ለገሰ እድሜው 
ለትምህርት ሲደርስ በአካባቢው ወደነበሩት የኔታ ቸርነት 
የተባሉ መምህር ዘንድ እየሄደ የቄስ ትምህርት ተምሯል። 
የአንደኛ ደረጃና የሁለተኛ ደረጃ ትምህርቱን ደግሞ 
በደጃዝማች ወንድይራድ እና በኮከበ ጽባሕ ቀዳማዊ ኃይለ 
ሥላሴ ትምህርት ቤቶች ተከታትሏል፡፡ 

ለገሰ ሐረር የጦር አካዳሚ እንዲገባ የተደረገው በንጉሰ 
ነገሥቱና በሌተናል ጀኔራል አቢይ ምርጫና ምክረ ሃሳብ 
ነበር፡፡ የተቀላቀለው አካዳሚ በልዩ ባለሙያዎች የተዋቀረና 
የተደራጀ የላቀ ወታደራዊ መቅሰሚያ ማዕከል ነበር። 

የመከላከያ ሚኒስቴር አየር ኃይል ለበረራ የሚቀበላቸው 
እጩ መኮንኖች በቂ የሆነ የወታደራዊ ስልጠና ያገኙ መሆን 
አለባቸው የሚል መመሪያ አወጣ፡፡ የአየር ኃይል ትምህርት 
ክፍል ወደ ሐረር የጦር አካዳሚ እየሄደ መመልመል 
ጀመረ።  ለገሰ ተፈራ አየር ኃይል የሚፈልገውን መስፈርት 
አሟልተው ከተገኙ መካከል አንዱ ሆነ፤ የአየር ኃይል የበረራ 
ትምህርት ቤት አባልም ለመሆን በቃ። የበረራ ትምህርቱን 
ሲያጠናቅቅም ጀት አብራሪ እና የበረራ አስተማሪ ሆነ። 
በሀገር ውስጥ ካገኙት የበረራ ትምህርት በተጨማሪ ወደ 
አሜሪካ ተጉዘው ከፍ ያለ ወታደራዊና የበረራ ትምህርት 
ቀስመዋል። በተለይም በአሪዞና የአየር ኃይል ማሰልጠኛ 
ተቋም ከበረራ ጋር የተያያዘ የመሳሪያ አጠቃቀም ትምህርትን 
አጥንተዋል።

በ1962 ዓ.ም በመፈንቅለ መንግሥት ስልጣን 
የጨበጠው የሶማሊያው መሪ ሜጀር ጀኔራል መሐመድ 
ዚያድ ባሬ ቅኝ ገዢ ኃይሎችና የሶማሊያ ቀድሞ መሪዎች 
ያስተጋቡት የነበረውን ‹‹ታላቋ ሶማሊያ››ን የመፍጠር ሕልም 
ለማሳካት ጦሩን ሲያደራጅ ቆይቶ ኢትዮጵያን ወረረ፡፡ በዚህ 
ወቅት ብርጋዴር ጀኔራል ለገሰ ተፈራ የዘጠነኛው ስኳድሮን 
አባል ሆነው ተሰለፉ፡፡ 

ሐምሌ 14 ቀን 1969 ዓ.ም የአየር ለአየር ውጊያ 
ተጀመረ፡፡ የሶማሊያ ጦር የኢትዮጵያን የሲቪል አውሮፕላን 
መትቶ ጣለ፡፡ ይህ እንደተሰማም ኮሎኔል በዛብህ ጴጥሮስና 
ኮሎኔል መንግሥቱ ካሣዬ ወደ ቦታው በረሩ፡፡ ሁለት 
የሶማሊያ ሚግ-21 የጦር አውሮፕላኖች ተመሳሳይ ጥፋት 
ለማድረስ በኢትዮጵያ የአየር ክልል ውስጥ እየበረሩ 
አገኟቸው፡፡ ኮሎኔል በዛብህ እና ኮሎኔል መንግሥቱ ውጊያ 
ለመግጠም ፊታቸውን አዞሩ፡፡ ኮሎኔል በዛብህ ቀረብ ብሎ 
በታያቸው የሶማሊያ ጦር አውሮፕላን ላይ ሲተኩሱበት 
አውሮፕላኑ ለሁለት ተገምሶ ወደቀ፡፡ ኮሎኔል መንግሥቱ 
ደግሞ ወደ ሌላኛው የሶማሊያ የጦር አውሮፕላን ለመተኮስ 
ሲዘጋጁ የሶማሊያው ፓይለት ፊቱን አዙሮ ሸመጠጠ፡፡ 
ኮሎኔል መንግሥቱና ሶማሊያዊው ፓይለት የያዟቸው የጦር 
አውሮፕላኖች በፍጥነትም ሆነ በጉልበት ስለማይመጣጠኑ 
ወራሪው ፈርጥጦ ነፍሱን አተረፈ፡፡ ኮሎኔል በዛብህ 
ጴጥሮስና ኮሎኔል መንግሥቱ ካሣዬ በድል አድራጊነት 
ተመለሱ፡፡ 

በአየር ለአየር ውጊያ የጦር አውሮፕላኗን ያጣችው 
ሶማሊያ ለበቀል እርምጃ ሦስት ሚግ-21 አውሮፕላኖችን 
አሰማራች፡፡ አውሮፕላኖቹ የሶማሊያን የአየር ክልል ሳያልፉ 
የኢትዮጵያ የራዳር ሠራተኞች ስላዩዋቸው ትዕዛዝ መጣ። 
ለብርጋዴር ጀኔራል ለገሰ ተፈራ ተነገራቸው፡፡ ኮሎኔል 
ባጫ ሁንዴ እና መቶ አለቃ አፈወርቅ ኪዳኑ አብረዋቸው 
ተመደቡ፡፡ ብርጋዴር ጀኔራል ለገሰ ለባልደረቦቻቸው 
‹‹ሦስት ሚጎች ናቸው፤ ታዲያ እንግዲህ አንድ አንድ 
ይድረሰና!›› አሉ በቀልድ መልክ፡፡ ሦስቱም ጀግኖች ወደ 
ኤፍ-5 የጦር አውሮፕላኖቻቸው ገቡ፡፡ ተንደርድረው ወደ 
ሰማይ ተፈተለኩ፡፡ 

የራዳር ሠራተኞች የጠላት አውሮፕላኖች የት እንዳሉና 
በምን ያህል ከፍታ እንደሚበሩ ለብርጋዴር ጀኔራል ለገሰ 
አስታወቁ፡፡ ብርጋዴር ጀኔራል ለገሰ ደግሞ መረጃውን 
ለባልደረቦቻቸው ገለፁ፡፡ ከላይ ወደታች ለማጥቃት በማሰብ 
ከጠላት አውሮፕላኖች በላይ ከፍ ብለው መብረር ጀመሩ፡፡ 
የጠላት አውሮፕላኖች በመሳሪያቸው የዒላማ ወሰን ውስጥ 
ሲገቡ ብርጋዴር ጀኔራል ለገሰ ሰንጥቀው (ዳይቭ አድርገው) 
ገቡ፡፡ የሶማሊያ ፓይለቶች እንዲህ ዓይነት እንቅስቃሴ 
አጋጥሟቸው ስለማያውቅ በጣም ደነገጡ፡፡ ብርጋዴር 

ጀኔራል ለገሰ መተኮስ ሲጀምሩ ጎን ለጎን የነበሩት የጠላት 
አውሮፕላኖች ወደ ግራና ወደ ቀኝ ታጠፉ፡፡ ብዙም ሳይቆዩ 
እርስ በእርስ ተላተሙና ብትንትናቸው ወጣ፡፡ ብርጋዴር 
ጀኔራል ለገሰ ፈገግ ብለው ወደ ባልደረቦቻቸው ሲመለከቱ 
ኮሎኔል ባጫ እና መቶ አለቃ አፈወርቅ የተረፈውን 
የሶማሊያ የጦር አውሮፕላን ሲያባርሩ ተመለከቱ፡፡ እርሱም 
ብዙ ሳይሄድ ከመሬት ጋር ተላተመ፡፡ ብርጋዴር ጀኔራል 
ለገሰም ‹‹የሰውን መሬትና አየር በግፍ ጥሶ የገባ እኛ ብቻ 
ሳንሆን ተፈጥሮም ይታገለዋል›› አሉ፡፡ 

በሁለት ቀናት የአየር ለአየር ውጊያ የዚያድ ባሬዋ 
ሶማሊያ አራት የጦር አውሮፕላኖቿን አጣች፡፡ የሁለቱን 
ቀናት ጨዋታ ኢትዮጵያ 4 ለ 0 በሆነ ሰፊ ውጤት 
አሸነፈች። ብርጋዴር ጀኔራል ለገሰና ባልደረቦቻቸውም 
አስደናቂ የጀግንነት ጀብድ ፈፅመው በድል አድራጊነት 
ተመለሱ፡፡ 

የሶማሊያ ጦር ኃይሉን አጠናክሮ መጠነ ሰፊ የማጥቃት 
ዘመቻ ከፍቷል፡፡ የኢትዮጵያ ጦር በከፍተኛ ወኔ እየተዋጋ 
ቢሆንም እርዳታ ካላገኘ ድሬዳዋ በጠላት እጅ መውደቋ 
ስለማይቀርና አየር ኃይል ድሬዳዋን የማዳን ታሪካዊ ኃላፊነት 
ስለተጣለበት የአየር ኃይል አባላት ለዘመቻው ተዘጋጁ፡፡ 
በወቅቱ ብርጋዴር ጀኔራል ለገሰ ተፈራ የተመደቡት ለአየር 
በአየር ውጊያ ነበር፡፡ 

የሀገር ፍቅር፣ ጀግንነት፣ እልህና ቁጭት የተቀላቀለበት 
የአየር ላይ ጉዞ ወደ ድሬ … ለቦምብ ጣይ አውሮፕላኖች 
የተመደቡት እነ ብርጋዴር ጀኔራል አምሃ ደስታ (በኋላ 
ሜጀር ጀኔራል እና የአየር ኃይል ዋና አዛዥ) በድሬዳዋና 
አካባቢው ሰፍሮ የነበረውን የሶማሊያን ጦርና ከባድ 
መሳሪያዎቹን አመድ አደረጉት፡፡ አሁን ተራው የነብርጋዴር 
ጀኔራል ለገሰ ነው፡፡ ከራዳር ሠራተኞች የመጣው መልዕክት 
ደረሳቸው፡፡ ሁለት የሶማሊያ የጦር አውሮፕላኖች 
ዕይታቸውና ኢላማቸው ውስጥ ሲገቡላቸው ብርጋዴር 
ጀኔራል ለገሰ ‹‹በግፍ ስለደፈራችኋት ኢትዮጵያ››፣ መቶ 
አለቃ አፈወርቅ ደግሞ ‹‹ስለ ድሬ›› ብለው ሁለቱን 
የሶማሊያ የጦር አውሮፕላኖች ወደአመድነት ቀየሯቸው። 
ሁሉም የአየር ኃይል አባላት የድሬዳዋን እንባ ጠርገው 
በድል ተመለሱ፡፡          

ከዚህ በመቀጠል የኢትዮጵያ አየር ኃይል ዋነኛ ትኩረት 
በሶማሊያ ጦር ከባድ መሳሪያዎችና አየር መቃወሚያዎች 
ላይ ሆነ፡፡ ‹‹ … የሶማሊያ ጦር አየር መቃወሚያና ከባድ 
መሳሪያ ጂግጂጋ አካባቢ የሚገኘው የኢትዮጵያ እግረኛ ጦር 
እንዳይንቀሳቀስ እንቅፋት ሆኖበታል …›› የሚል መልዕክት 

ለብርጋዴር ጀኔራል ለገሰ መጣላቸው፡፡ ብርጋዴር 
ጀኔራል ለገሰ እና ብርጋዴር ጀኔራል አሸናፊ ገብረፃድቅ 
ተመድበው ወደ ቦታው ሄዱ፡፡ ወዲያው ግን ሁለት ሚግ-21 
የሶማሊያ ጦር አውሮፕላኖች ከሃርጌሳ ወደብ መነሳታቸው 
ለነብርጋዴር ጀኔራል ለገሰ ተነገራቸው፡፡ ሁለቱም በፍጥነት 
ወደላይ በመውጣት የሶማሊያ ጦር አውሮፕላኖችን 
ዒላማቸው ውስጥ በማስገባት ፋታ ሳይሰጡ አጋዩዋቸው፡፡ 
ከዚች ቀን በኋላም የሶማሊያ ጦር አውሮፕላኖች ፊታቸውን 
ወደ ኢትዮጵያ የአየር ክልል ሳያዞሩ ቀሩ፡፡ 

ጦርነቱ ሲጀመር ሶማሊያ 28 ሚግ-21፣ ኢትዮጵያ 
ደግሞ አራት ኤፍ-5 ተዋጊ አውሮፕላኖች ነበሯቸው፡፡ ሁለት 
ሳምንት ባልሞላ ጊዜ ውስጥ ግን ሶማሊያ ከ20 በላይ የጦር 
አውሮፕላኖችን አጥታ አራት ብቻ ቀሯት፡፡ ከነዚህ መካከል 
ደግሞ አምስቱን የሶማሊያ የጦር አውሮፕላኖች ያረገፏቸው 
ብርጋዴር ጀኔራል ለገሰ ተፈራ ናቸው፡፡ 

ብርጋዴር ጀኔራል ለገሰ እና ብርጋዴር ጀኔራል አሸናፊ 
ገብረፃድቅ ከግዳጅ በድል ተመልሰው ምሳ ለመብላት 
እየተዘጋጁ ሳለ የሶማሊያ ጦር በኮሎኔል አብዱላሂ የሱፍ 
እየተመራ በባሌ በኩል ከፍተኛ ጥቃት ስለከፈተ እርዳታ 
እንዲሰጡ ጥሪ ቀረበላቸው፡፡ አንድ ጉርሻ ሳይጎርሱ 
ከነድካማቸውና ከነረሃባቸው ለግዳጅ ተሰማሩ፡፡ 

በዕለቱ ግዙፉንና እጅግ በጣም ከባድ ለሆኑ ውጊያዎች 
የሚሰማራውን ካምቤራ ቢ-52 የጦር አውሮፕላን ለማጀብ 
የተጓዙት ብርጋዴር ጀኔራል ለገሰ፣ የጠላት አሰላለፍ እንዴት 
እንደሆነ ለካምቤራው አብራሪ ብርጋዴር ጀኔራል መስፍን 
ኃይሌ ለማሳወቅ ዝቅ ብለው መብረር ሲጀምሩ የሶማሊያ 
ጦር ሁሉንም መሳሪያዎቻቸውን ተኮሱ፡፡ ለመጀመሪያ 
ጊዜ ተሳካላቸው፤ የብርጋዴር ጀኔራል ለገሰ አውሮፕላን 
ተመታች፡፡ ወደ ኋላ ዞረው ሲመለከቱ ጭስ በጭስ ሆኗል። 
ጭሱ እርሳቸውን ለመዋጥ እየተሳበ እየመጣ ነው። ኃይለኛ 
ሙቀትም ተከሰተ። ሁኔታውን ለብርጋዴር ጀኔራል አሸናፊ 
ለመንገር ሬዲዮናቸውን ቢሞክሩ እምቢ አለ። በአደጋ ጊዜ 
መገናኛ በኩል ግንኙነት ለማድረግ ቢሞክሩም ሳይሳካ ቀረ።

‹‹ትንሽ ትሂድና ከጠላት ዕይታ ልዳን›› ብለው በረራ 
ቀጠሉ። አውሮፕላኗ ግን ከዳች፡፡ መውረድ ጀመረች። 
ፓራሹቱ በደንብ የሚዘረጋበትና የሚሰራበት ተገቢ ከፍታ 
ላይ እንዳልነበሩ ቢያውቁም አብሮ ላላመቃጠል ሲሉ 
ዘለሉ፡፡ ጀግናው እና አውሮፕላናቸው በተለያየ አቅጣጫ 
ወደ መሬት ወረዱ፡፡ የስፖርት ሰው መሆናቸው ከፈጣሪ 
እርዳታ ጋር ተደምሮ አየር ላይ ብዙ ሳይቆዩ ወረዱ። 
የጠላት ወታደሮች ግን ፓራሹቱ ሲወርድ አላዩትም ነበርና 
ወዲያውኑ አልያዟቸውም። ብርጋዴር ጀኔራል ለገሰ 

ራሳቸውን አንበሳ፣ ነብርና ሌሎች ግዙፍና ጥቃቅን ፍጥረታት 
በሚርመሰመሱበት ጫካ ውስጥ አገኙት፡፡ ስለቀጣይ እጣ 
ፋንታቸው እያሰላሰሉ ባሉበት ቅፅበት ከነድካማቸውና 
ከነረሃባቸው እንቅልፍ ሸለብ አደረጋቸው፡፡ 

እንዳይነጋ የለም ነጋ፡፡ ከረፋዱ ሦስት ሰዓት ተኩል 
ገደማ የአካባቢው ልጃገረዶች ከወንዝ ውሃ ቀድተው 
ሲመለሱ ተመለከቱ፡፡ ልጃገረዶቹ ብርጋዴር ጀኔራል ለገሰን 
ሲያዩዋቸው ተደናገጡ፡፡ በእጃቸውም ‹‹ና›› የሚል ምልክት 
አሳዩዋቸው፡፡  ይዘውት ከነበረው ውሃም አጠጧቸው። ወደ 
ቤት ይዘዋቸው ሄደውም የሚበላና የሚጠጣ ሰጧቸው። 
ልጃገረዶቹ የኮሎኔል አብዱላሂ የሱፍ ወታደሮች ቤተሰቦች 
ስለነበሩ ‹‹ባይተዋር ሰው ከሰፈራችን መጥቷል›› ብሎ 
የሚናገር ሰው ወደ ወታደሮቹ ልከው ነበር፡፡ ብርጋዴር 
ጀኔራል ለገሰ በስድስት ታጣቂ ወታደሮች ተከበቡ፡፡ ‹‹እጅህን 
ስጥ›› ተባሉ። መሳሪያቸውንም እንዲያስረክቡ ተነገራቸውና  
አስረከቡ።

ኮሎኔል አብዱላሂ የሱፍ ራሱ መኪናውን ይዞ ብርጋዴር 
ጀኔራል ለገሰ ካሉበት ቦታ ድረስ መጣ። የማሸነፍ ስሜት 
ይታይበታል። የኢትዮጵያ አየር ኃይል አባላት ሲዋጉ፣ 
ሲከላከሉና ሲያጠቁ የተለዩ ስለሆኑ ለሶማሊያ ወታደሮች 
የተነገራቸው እንደሰው ሳይሆን ልዩና አዲስ ፍጡር ተደርገው 
በመሆኑ እነዚያ ብርጋዴር ጀኔራል ለገሰን ‹‹እጅ ወደ ላይ›› 
ያሉት ለመንካት ፈርተዋቸው ነበር። የአየር ኃይል ሰው 
መያዛቸውንም ተጠራጠሩ። ዛሬ ሶማሊያ በለስ ቀንቷታል። 
የኢትዮጵያ አየር ኃይልን ዋርካ ጥላለች። በእርግጥ ሁሉም 
የኢትዮጵያ አየር ኃይል አባላት ለሶማሊያ እኩል አስፈሪና 
አደገኛ ቢሆኑም የአየር ኃይሉ ፈርጥ መማረክ ግን በቀላሉ 
የሚታይ አልነበረም፡፡ 

ማስተር ቴክኒሺያኖቹ ኰሎኔል አብዱላሂ የሱፍ ሞቃዲሾ 
ላለው የዚያድ ባሬ መንግሥት ስለሁኔታው ያስተላለፈውን 
መልዕክት ጠልፈው ሲያገኙት የብርጋዴር ጀኔራል ለገሰ 
መማረክ በኢትዮጵያ ጦር ዘንድ ታወቀ፡፡ ኮሎኔል አብዱላሂ 
የሱፍ ‹‹ሰውዬው ከነብር የበለጠ ቁጡ ነው፤ በጠላት እጅ 
የገባም አልመሰለው፤ ተለሳላሽ አይደለም፤ ሰው ሲማረክ እኮ 
ትከሻውን ይሰብራል፤ የማረከው እንዲራራለትም አንገቱን 
ይደፋ ነበር፡፡ ይህ ሰው ግን ለየት ያለ ነው። ግድ ያለውም 
አይመስልም። መረጋጋቱና ኩራቱ ያናድዳል። ወደናንተ 
ስልከው ይህንን ትዕቢቱን፣ ቁጣውን፣ መረጋጋቱንና ኩራቱን 
ከውስጡ ጨምቃችሁ ማውጣት አለባችሁ። አሁን ባለበት 
ከቀጠለ ለወደፊት የሚመጡትም እንዲሁ ይቀጥላሉ። 
ስለዚህ ሶማሊያ ማን እንደሆነች እንዲያውቅ መማር 
ይኖርበታል›› እያለ ለአለቆቹ ሲናገር ተደምጧል። 

የብርጋዴር ጀኔራል ለገሰ ሁለት እጆች የኮሎኔል 
አብዱላሂ መኪና ላይ ታስረው ለሶስት ሰዓታት ያህል 
እንደተጓዙ ብርጋዴር ጀኔራል ለገሰን ወደ ሞቃዲሾ 
እንዲወስድ የተዘጋጀው አውሮፕላን ዘንድ ደረሱ። 
ከመኪናው እንዲወርዱ ተደርጎ እጅና እግራቸውም 
በሰንሰለት አብረው ታሰሩ፤ ከአውሮፕላኑም ኋላ ወስደው 
ሸጐጧቸው፡፡ ምርኮኛውን ከኮሎኔል አብዱላሂ ተረክበው 
ለዚያድ ባሬ እንዲያስረክቡ የተላኩት ሁለት ሰዎች (የዚያድ 
ባሬ የሃይማኖት ዋና መሪ የነበሩት ሼህ መሃመድ አሊና 
የመከላከያ ሚኒስትሩ ጀኔራል መሃመድ አሊ ሰመተር) 
አውሮፕላኑ ውስጥ ነበሩ።

የሃይማኖት ዋና መሪው የብርጋዴር ጀኔራል ለገሰ 
እግሮችና እጆች እንዲፈቱና አጠገባቸው አምጥተው 
እንዲያስቀምጧቸው ትዕዛዝ ሰጡ። የመከላከያ ሚኒስትሩ 
ራሳቸውን ለብርጋዴር ጀኔራል ለገሰ እጅግ ክብር ባለው 
መንገድ አስተዋወቁ። ብርጋዴር ጀኔራል ለገሰም በኢትዮጵያዊ 
ትህትናና በወታደራዊ ቅልጥፍና ራሳቸውን አስተዋወቁ።

እነዚህ ሶስት ሰዎች ሲነጋገሩ ለዘመናት ተለያይተው 
የተገናኙ ጓደኛሞች እንጂ ጠላቶች አይመስሉም። ስለብዙ 
ጉዳዮች ተጨዋወቱ፡፡ ሳያስቡት አውሮፕላኑ ሞቃዲሾ 
መድረሱ ተነገራቸው፡፡ ሁለቱም ሰዎች ‹‹ስንለይህ 
እናዝናለን። ጊዜ ፈቅዶ ብዙ ብንጫወት መልካም 
ነበር፡፡ አይዞህ›› ብለዋቸው ተሰነባብተው ተለያዩ። 
ብርጋዴር ጀኔራል ለገሰም ከገቡ በሕይወት ተመልሰው 
ወደማይወጡበት ‹‹ሸሌ ሞርቶ›› በተባለው እስር ቤት በልዩ 
ስሙ ሳታንቡር ተብሎ ወደሚታወቀው ክፍል ተላኩ። 
በእስር ላይ በነበሩባቸው ጊዜያትም የጦሩ አባላት በተለይ 
የአየር ኃይል ባልደረቦቻቸውና ሠራዊቱ መንግሥት ከእስር 
እንዲያስፈታቸው ተደጋጋሚ ጥያቄዎችንና ተማፅኖዎችን 
ያቀርቡ ነበር፡፡ ከ11 ዓመታት የእስር ቤት ቆይታ በኋላ 
ተለቀቁ፡፡ የኅብረተሰባዊት ኢትዮጵያ ከፍተኛ የጀግና ሜዳይ 
ተሸላሚም ሆኑ፡፡ 

የ1983 ዓ.ም የመንግሥት ለውጥን ተከትሎ ወደ አሜሪካ 
ተሰደዱ፡፡ በዚያው ሲኖሩ ቆይተውም መስከረም 25 ቀን 
2009 ዓ.ም አርፈዋል፡፡ አስክሬናቸው ወደ ኢትዮጵያ መጥቶ 
ስርዓተ ቀብራቸው ተወልደው ባደጉባት፣ በሚወዷትና ዋጋ 
በከፈሉላት እናት ሀገራቸው ምድር ተፈፅሟል፡፡

የሰማዩ ጠላቂ

ብርጋዴር ጀኔራል ለገሰ ተፈራ፣ 

የዝነኞች ገጽ   
ስፖርት እና መዝናኛ

                      አዲስ ዘመን  እሁድ መስከረም 27  ቀን 2016 ዓ.ም

ያኔ ለብዙ ኢትዮጵያውያን “ማነው?”ያስባላቸውና 
በድምጹ፣ በእንቅስቃሴውና በሙዚቃ ቪዲዮቹ 
ጥራት የተደነቁበት፣ የአፋን ኦሮሞ ድምጻዊው ቀመር 
ዩሱፍ የሙዚቃ ቪዲዮ ከወጣ 17 ዓመታትን ተሻገረ። 
በሙዚቃ ቪዲዮው ላይ “ሄሎ”፣ “ኦሮሚያ”፣ “ነነዌ” 
እና ሌሎችም ተወዳጅ ሙዚቃዎቹ ተካተዋል፡፡

አፋን ኦሮሞ ቋንቋን በሚችሉም ሆኑ ለቋንቋው 
እንግዳ በሆኑ ሰዎች ተወዳጅ የአፋን ኦሮሞ  ድምጻዊ 
የሆነው ቀመር ዩሱፍ ውልደቱ በምሥራቅ ሐረርጌ፣ 
ደደር  ነው፡፡ እሱ ሲወለድ በአካባቢው ሆስፒታል 
ይሉት ነገር አልተለመደም ነበርና እናቱ ከተከታታይ 
ሴት ልጆች በኋላ “ወንድ ልጅ ከነቃጭሉ ተወለደ” 
ተብሎ መንደርተኛውን እልል ያስባለው ቀመር ይችን 
ምድር የተቀላቀለው በመኖሪያ ቤታቸው ነው፡፡ 
ታዲያ በግብርና ሥራ ይተዳደሩ የነበሩትንና ሳይማሩ 
ትምህርት ቤት ያስገቡትን ወላጆቹን “የልደት ቀኔ መቼ 
ነው?” እያለ ለሚያነሳው ተደጋጋሚ ጥያቄ “ዝናብ ዘንቦ 
ኃይለኛ ጎርፍ ነበር∙∙∙” በማለት የሚሰጡት መልስ ቀኑን 
ለማወቅ በቂ አይደለም፡፡

በዚህ የተነሳ በትክክል የልደት ቀኑን 
አያውቀውም። ስለዚህ የወሰደው አማራጭ የትውልድ 
ቀኑን እንዳይረሳው ጃንዋሪ አንድን የልደት ቀኑ 
በማድረግ ወሩና ቀኑ 01/01 ሆኖ የማይረሳው ቀን 
እንዲሆን ማድረግ ነበር፡፡ ቀልድ ይችልበታል፣ 
ታዲያ ይሄ ቀልድ እራስ ላይ መቀለድንም ያካትታል። 
የሁሉም ውጭ የኖረ ኢትዮጵያዊ ልደት “”ጃንዋሪ 
አንድ” እንደሆነው፣ የኔም የልደት ቀን ጃንዋሪ አንድ 
ነው ይላል፡፡ ለምን ሲባል አብዛኛው ኢትዮጵያዊ 
ዋሽቶ ስለሚሞላ እንዳይረሳ 01/01 እንዲመጣለት 
ጃንዋሪ አንድን ምርጫው ያደርጋል፡፡ 

ከአንደኛ እስከ ስድስተኛ ክፍል ሲማር 
በጉብዝናው የተነሳ በአንድ ዓመት ከአንድ ክፍል 
ወደ ሌላ እየተሸጋገረ (ደብል እየመታ) ትምህርቱን 
ተከታትሏል፡፡ ይህ የክፍል ዝላይ ከሰባተኛ ክፍል 
ጀምሮ “አይቻልም” ተብሎ ቢቀርም የእሱ ጉብዝና ግን 
አልተለየውም፡፡ በትምህርት ቤቱ የፈጠራ ሥራዎችን 
እየሞከረና ጎበዝ በርታ እደግ እየተባለ፣ በርካቶች 
ነገውን ለማየት እየናፈቁ ትምህርቱን ተከታትሏል። 
የባህል መድኃኒት መቀመምም ይሞክር ነበር፡፡ 
በትምህርቱ አብዛኛውን ጊዜ አንደኛ ካልሆነ ሁለተኛ 
ይወጣ ነበር፡፡ ታዲያ እናቱ፣ እህትና ወንድሞቹ፤ 
እንዲሁም ሌሎች፣ ቤት ውስጥ የሚገኙ ዘመዶቹ አስራ 
ምናምነኛ እየወጡ ሁሌ እሱ አንደኛ ቢወጣ ለምን 
ለልጄ ሁሉ አንድ ብቻ ይሰጡታል ብለው ተክዘው 
ነበር፡፡

ግን ምን ዋጋ አለው ዘጠነኛ ክፍልን ጨርሶ 
ወደ አስር ሲዘዋወር፤ በሚኖርበት አካባቢ በአንድ 
በኩል የሶማሊያ ወረራ፤ ወዲህ ሲባል ቀይ ሽብር 
ተብሎ በርካቶች ሲገደሉ፤ አለፍ ሲሉም ለወታደርነት 
እየተመለመሉ እንደወጡ መቅረታቸው “ነጋችንስ?” 
ብለው ቢያስፈራቸው ከጓደኞቹ ጋር ስደትን ምርጫው 
አደረገ፡፡ ጦርነትን ሽሽት  በእግር በካራማራ፣ በጅጅጋ 
እያለ በጀመረው ስደት በርካቶች አብረውት ጉዞ 
የጀመሩት ከመንገድ ቢቀሩም እሱ ግን በጣሊያን 
አልፎ መዳረሻው ካናዳ ሆኗል፡፡ የስደትን መጥፎነት 
ሲያስታውስም “ስደተኛ ተብዬ የስደተኞች ካምፕ ነዋሪ 
ስሆን ካለሁበት ወደ ኋላ መለሰኝ” ይላል፡፡

የቀይ ሽብር ዘመቻንና የኢትዮ ሶማሊያ ጦርነትን 
ሽሽት ከሀገር የወጣ 'ቢጭኑት አህያ ቢጋልቡት ፈረስ' 
ሊሆን ተሰደደ፡፡ ይሄ ጉዞው በሰው ሀገር አለፍቃድ 
ተገኝቷልና እስር ቤትና የስደተኞች መኖሪያ ካምፕ 
አኑሮታል፡፡ ሙዚቃና ቀመር የተግባቡት ስደተኞች 
ካምፕ ውስጥ ነው፡፡ በስደት እስርን፣ የሚበላው 
ማጣትን አስተናግዷል፡፡ ስደተኞች ካምፕ ካገኛቸው 
መሰሎቹ ጋር እንደነገሩ በተሰራች ክራር ዛፍ ስር ቁጭ 
ብለው ሀገራቸውን፣ የናፈቃቸውን ሰው እያስታወሱ 
ማዜም የእለት ተእለት ተግባራቸው ነበር፡፡ በዛም የሱ 
ድምጽ በተፈጥሮ የተቸረው ነውና መንፈስን የሚያድስ 

በመሆኑ ከሌሎቹ ይልቅ እሱ እንዲዘፍን ምርጫቸው 
ሆነ፡፡ ያም ቢሆን ለሱ ሙዚቃ ስሜት መግለጫ፣ ጊዜ 
ማሳለፊያ እንጂ እንጀራዬ፣ እንዲሁም መታወቂያዬ 
ይሆናል ብሎ አያስብም ነበር፡፡ 

በስደት ጣልያን ደርሶ፣ በህጋዊ መንገድ ተመዝግቦ 
በተባበሩት መንግሥታት ድርጅት አማካኝነት ካናዳ 
የመሄድ አጋጣሚ ተፈጠረለት፡፡ ሲሰደድ የዘጠነኛ 
ክፍል ትምህርቱን እንደጨረሰ ነበርና በካናዳ 
ትምህርቱን ካቋረጠበት ቀጠለ፡፡

በስደተኞች ካምፕ ቆይታው ጊታር ለመጫወት 
ሞክሯል፡፡ ይሄ በካምፕ የተጀመረ የሙዚቃ ትውውቅ 
ወደ ካናዳ አቅንቶ ሙዚቃን ሲጫወት የሚያውቁት 
ተማሪዎች በትምህርት ቤት መድረክ ላይ እንዲዘፍን 
ጠይቀውት አዜመ፡፡ የአድማጭ ማበረታቻ ሞራል 
ሆኖትም ሙዚቃን ለመቀጠል ተበረታታ፡፡ 

በሂደት የተቀላቀላት ሙዚቃ መታወቂያው፣ 
ብሎም መከበሪያው ሆናለች፡፡ እሱም ዋጋ 
ከፍሎላታል። በዚህም ተበድሮ አልበም እስከማውጣት 
ደርሷል፡፡ በዚህም ከሱ በላይ አበዳሪው የአልበሙን 
መውጣት በጉጉት ጠብቋል፡፡ ብሩ እንዲመለስ የጓጓው 
አበዳሪ አልበሙን በዝግጅቶች ላይ አዙሮ ሸጧል፡፡ 
ቀመር ከማራኪ ድምጹ፣ መድረክ ላይ ከሚያደርገው 
ሳቢ እንቅስቃሴ፣ ጥልቀት ካላቸው የዘፈን መልእክቶቹ 
በተጨማሪ ሌላው መለያው ዘናጭነቱ ነው፡፡ በተለይ 
የመድረክ ሥራዎቹና የቪዲዮ ክሊፖቹ ላይ ከላይ 
እስከታች ላለባበሱ ተጨንቆ ታዳሚን አክብሮ መገኘት 
መታወቂያው ነው፡፡ ለዚህም ይመስላል ብዙ ጊዜ 
የሚለብሳቸው ልብሶች ከገበያ የተገዙ ሳይሆን በሱ 
ዲዛይን፣ ለሱ ተብለው የሚሰሩ ናቸው፡፡

ከአንዴም ሦስቴ መድረክ ላይ ጊታር ሰብሯል። 
በምእራባዊያን ሙዚቀኞች ዘንድ ተጫውተው 
ሲጨርሱ ጊታርን እራስ ላይ መስበር የተለመደ ነው። 
ታዲያ ይሄን በተደጋጋሚ የታዘበው ቀመር እኛስ 
ብንሰብር ምን ይለናል? ሲል አንድ ቀን መድረክ ላይ 
እየተጫወተ ጊታሩን እላዩ ላይ ሰበረው፡፡ ታዲያ 
መስበር እራሱ ልምድ ይጠይቅ ነበርና አለልምድ 
ጊታሩን ቢሰብረው አዙሮት ወደቀ፡፡ ደግነቱ ለየት ያሉ 
ዳንሶችን መደነስ መለያው ነበርና አዙሮት ወድቆ መሬት 
ቢንደፋደፍም ታዳሚዎች አዲስ ዳንስ ስለመሰላቸው 
ከመጨነቅ ይልቅ ተደስተዋል፡፡

በካናዳ እያለ ማናጀሩ የነበረ ሰው “አንድን 
ሙዚቀኛ ሙዚቀኛ ብለን የምንጠራው ከሙዚቃ 
መሳሪያ ውጭ መዝፈን ሲችልና የሚዘፍንበትን 
ቋንቋ የማያውቅ ሰው ዘፈኑን መስማት ሲጀምር ነው 
ሙዚቀኛ መሆኑን ማወቅ የምንችለው” እንዳለው 
ያስታውሳል፡፡ ቋንቋውን የሚያውቅ ሰው ግጥሙን 
ሊሰማ ይችላል ወይም የድሮ ትዝታው ተቀስቅሶበት 
ሊሰማ ይችላል፡፡ ቋንቋውን የማይችል ሰው 
ሙዚቃውን ሲወደው ሙዚቃው ብቻውን ስቦት 
ስለሆነ የሙዚቃን የዓለም ቋንቋነት ያስረዳል ይላል። 
የቀመር ዘፈኖች የኦሮምኛ ቋንቋ በሚችሉም ሆነ 
ቋንቋውን በማይችሉ ሰዎች ዘንድ ተወዳጅ ናቸው። 
የዚህ ሚስጥሩ ምንድነው ተብሎ ሲጠየቅ ሙዚቃ 
የዓለም ቋንቋ ነው፡፡ እንደዘፋኝ እኛ ይሄ ይወደዳል 
ያ አይወደድም ብለን አናውቅም፤ ሁሉጊዜም ኃላፊነት 
(ሪስክ) እንወስዳለን፡፡ አንዳንዴ ቆንጆ ሙዚቃ ብለን 
የሰራነውን ሥራ ቋንቋውንም የሚችል ሰው ላይወደው 
ይችላል፡፡ አንዳንዴ ደግሞ ቋንቋውንም በማይችለው 
ዘንድ ይወደዳልና ይህ ስለሆነ ማለት አይቻልም 
የሚለው መልሱ ነው፡፡

“ነነዌ” የተሰኘው ሥራው እሱም የሚወደው፤ 
በሕብረተሰቡ ዘንድም የበለጠ ተቀባይነት አግኝቷል 
ብሎ የሚያስበው ሥራው ነው፡፡ ዘፈኑ ለበርካታ ጊዜ 
ሩቅ ቦታ ሲፈልጋት የቆየችው ልጅ ጎረቤቱ መሆኗን 
ሲገነዘብ እንኳን መጣሽልኝ፣ ነይልኝ የኔ ቆንጆ፣ 
ከዛሬ ጀምሮ ያ ሁሉ ድካምና ፍለጋ ወጥቶልኛል፣ 
አረፍኩ የሚልበትን ነው፡፡ “ኦሮሚያ” የተሰኘው 
ዘፈኑ ለብዙ ጊዜ ተለይቶት ስለቆየው አፈሩ፣ ጓደኞቹ 
ሕዝቡ፣ ወንዙን፣ ሳር ቅጠሉን ሲያስታውስ ያዜመው 
ነው። እሱም ለዚህ ይመስላል እንደቀመር ሆኜ ነው 

የሰራሁት፤ ዘፈኑንም እንደዘፈን ሳይሆን እንደራሴ ነው 
የማየው ይላል፡፡

ቀመር ከሀገር ውስጥም ሆነ ከሀገር ውጭ በርካታ 
ቋንቋዎችን ይችላል፡፡ አማርኛ፣ ኦሮምኛ፣ ሶማሊኛ፣ 
እንግሊዘኛ፣ ጣልያንኛ፣ አረብኛና ፖሊሽ ከሚችላቸው 
ቋንቋዎች መካከል ናቸው፡፡ እነዚህን ቋንቋዎች ቻልኩ 
ብሎ የቋንቋ ጉዞውን አልገታም፤ አሁንም ባገኘው 
አጋጣሚ አዳዲስ ቋንቋዎችን ለመማር ብሎም 
ቋንቋዎቹን ለማዳበር ይጥራል፡፡ በካናዳ ቆይታው 
የተለያዩ ኮርሶችን ተምሯል፤ ከትምህርት ባሻገርም 
የተለያዩ ሥራዎች ላይ ተሳትፏል፡፡ ከመደበኛ 
ሥራው ጎን ለጎን ለማህበረሰቡ በሚሰጡ የበጎ ፈቃድ 
አገልግሎቶች ላይም ተሳታፊ ነበር፡፡

ሙዚቃን አሁን የመጨረሻ ሥራ ሰርቼ 
ለተተኪዎች ለመተው መንገድ ላይ ነኝ ይላል። የገበሬ 
ልጅ ነኝ፤ ምግቡን ያላረጋገጠ ማህበረሰብ በሌላ 
ነገር ሊሳካላት አይችልም። ለዚህም ግብርናውን 
ማዘመን ያሻል ይላል፡፡ በዜግነት ካናዳዊ በትውልድ 
ኢትዮጵያዊ የሆነው ቀመር ካናዳ በዓመት ሦስት ወር 
ብቻ ቢመረትም በዚህ አጭር ጊዜ ከራሳቸው አልፈው 
ለሌሎች እንደሚተርፉ ያነሳል፡፡ የራሱን አስተዋጽኦ 
ለማበርከት ወደ ግብርናው እንደገባም ይናገራል፡፡ 

ሄሎ፣ ነነዌ፣ ኦሮሚያ፣ የተካተቱበት የሙዚቃ 
ክሊፕ ከወጣ 17 ዓመታት ተቆጠሩ፡፡ መኖሪያውን 
ካደረገበት ካናዳ ወደ ሀገሩ ከተመለሰ 15 ዓመት 
ተቆጠረ፡፡ ወደ ሀገሩ የተመለሰው ከካናዳ የ24 ዓመት 
ቆይታ በኋላ ነው፡፡ ኑሮ ቢመቸውም፣ በወረቀት 
ካናዳዊ ቢባልም የተለየ ቴክኖሎጂ ባየ ቁጥር፣ የተሻለ 
የመሰለውን ነገር በሙሉ ባየ ቁጥር ለሀገሬ ብሎ ያስብ 
ነበርና ጠቅልሎ ወደ ሀገሩ ገብቷል፡፡

ይኖርበት በነበረው ካናዳ የአየር ጸባዩ የሚፈቅደው 
ሶስት ወር ለማምረት ብቻ ቢሆንም በእነዚህ ወራት 
አምርተው፣ ከራሳቸውም አልፈው ለሌሎች ሀገራት 
ይተርፋሉ፡፡ በዚህ በትውልድ ሀገሩ ደግሞ የአየር 
ንብረቱ 13 ወር ለማምረት ቢፈቅድም በአግባቡ 
ባለመሰራቱ ምክንያት ከሌሎች ሀገራት እርዳታ 
ይመጣል፡፡ ይሄ ስላናደደኝ ፊቴን ወደ ግብርና አዙሬ 
ገበሬ ሆኛለሁ ይላል፡፡ “ለኢትዮጵያ ምግብ መለመን 
ሊያሳፍር ይገባል” የሚለው ድምጻዊው የተለያዩ 
ሀገራት በመሄድ የእርሻ ተሞክሮን ይቀስማል፡፡

ከበርካታ ዓመታት የስደት ኑሮ በኋላ ወደ ሀገሩ 
ያጠራቀመውን ጥሪትና በትምህርት፣ እንዲሁም 
በልምድ የቀሰመውን ይዞ፣ እራሱ ተጠቅሞ ሀገሩን 
ሊጠቅም ወደ ሀገሩ ገብቷል፡፡

ከድምጻዊነቱ ባሻገር አግሮ ኢንዱስትሪ እና 
ሪልስቴት የተሰማራባቸው የሥራ ዘርፎች ናቸው፡፡ 
ከሁሉም በላይ ግን እርሻ ያስደስተኛል ይላል፡፡ ከብዙ 

መድረኮች ላይ እንደበፊቱ ሙዚቃን ባያቀርብም ግን 
በቋሚነት የሙዚቃ ሥራውን የሚያቀርብበት ሥፍራ 
ማሳው ነው፡፡ እርሻ ቦታው ላይ ቱታውን ለብሶ 
ሥራ ላይ ሲሰማራ ነብሴ ሀሴት ታደርጋለች ይላል። 
እጽዋቱም ሙዚቃ ሲሰሙ ይለመልማሉ ባይ ነው። 
በተለይ የእርሻ ሥራው በኦሮሚያ ክልል ስለሚገኝ 
“ኦሮሚያ”፣ “ኦሮሚያ” በሚለው ዘፈኑ መሬቱንም 
እጽዋቱንም እያለማ ይዘፍናል፡፡

ዘመናዊ ገበሬ ሆኖ ቢቻለው ሌሎች እንዲከተሉት 
ለማድረግ አቅዶ እየሰራ ነው፡፡ ኢትዮጵያን የመሰለች 
ሀገር ተርባ ስንዴ መለመን ውርደት ነው፡፡ ወደ 
ግብርናው ሲገባ ሃሳቡ ለራሱ ከሚያመርተው አልፎ 
ለተቀሩት ልምዱን ማካፈል ነው፡፡ አዋሽ መልካሳ፣ 
መቂ፣ ወንጂ፣ ፍራፍሬና አትክልት ቦሎቄ፣ ስንዴ፣ 
ጤፍና መሰሎቻቸውን ዘመናዊ በሆነ መንገድ በስፋት 
ያመርታል፡፡ ከእርሻው ጎን ለጎን የመጨረሻ አልበሜን 
እሰራለሁ ቢልም ይሄ ቃል አሁንም ከቃል ዘሎ 
ተግባራዊ ሊሆን አልቻለም፡፡ 

የአምስት ልጆች አባት የሆነው ቀመር፤ ከመጀመሪያ 
ትዳሩ ሦስት  ወንድ ልጆችን አፍርቷል፡፡ ከአትሌት 
እጅጋየሁ ዲባባ ጋር ከመሰረተው ትዳሩ የአንድ ሴት 
ልጅና ወንድ ልጅ አባት ሆኗል፡፡ በተደጋጋሚ ልጅ 
አባቱን መብለጥ አለበት ይላል፡፡ ይሄን አረዳዱን ከሱ 
የተሻሉ ልጆች ለመፍጠር፣ እንዲሁም በሙዚቃውም 
ከእሱ በፊት ከነበሩት የተለየ ነገር ለመጨመር ሰርቷል” 
አሁን ያሉት ሙዚቀኞችም ከሱ የተሻለ መሆን 
እንዳለባቸው ያምናል፡፡

“አርቲስቶችን ሁሉ እወዳለሁ” የሚለው ቀመር 
“ዶክተር አሊ ቢራን ግን እኛን እዚህ ያበቃን፣ 
በልጅነታችንም አርአያ ያደረግነው  ስለሆነ ለእሱ ያለኝ 
ስሜት ከሌሎች ያይላል” ይላል፡፡ ከሙዚቃ መሳሪያ 
ጊታር፣ ማሲንቆ፣ ኪቦርድ ይጫወታል። ሆኖም ከጊታር 
ጋር ያለው ቁርኝት ይለያል፡፡ የብቻ ጊዜ ሲያሳልፍም 
ሆነ ዜማ ለመፍጠር ሲያንጎራጉር፤ እንዲሁም መድረክ 
ላይ ጊታር ይጫወታል፡፡ “የምትፈራው ነገር?” ሲባል፤ 
መልሱ “የመጀመሪያ ነገር ፈጣሪን ነው የምፈራው” 
የሚል ነው፡፡ ከዛ ግን ድህነትን እፈራለሁ፤ ድህነትን 
ደግሞ መፍራትም አለብን፤ ለዛም መሥራት አለብን 
ይላል፡፡

አልበሙ የተናፈቀው ቀመር በቅርቡ ኢሬቻ 
በአዲስ አበባ መከበር በመጀመሩ፣ ስለበዓሉ አከባበር 
የዘፈነበት ነጠላ ዘፈንና ከእርሻው ሥራ በተጓዳኝ 
በሚሰራቸው የመድረክ ሥራዎቹ ከአድማጭ ጋር 
ይገናኛል፡፡ ግን ደግሞ በርካታ አድናቂዎቹ የሱን ሙሉ 
አልበም በጉጉት እየጠበቁ ይገኛሉ፡፡ ቃል የተገባው 
የቀመር አልበም በዚህ ዓመት ከአድማጭ ጋር 
እንደሚገናኝ ተስፋ እናደርጋለን፡፡

ቤዛ እሸቱ

የሐረርጌው የሙዚቃ ፈርጥ- ቀመር ዩሱፍ

ዓለም አቀፍ
አዲስ ዘመን   እሁድ መስከረም 27 ቀን 2016 ዓ.ም

በርካታ የእስላማዊው ታጣቂ ቡድን ሐማስ 
ታጣቂዎች ድንገተኛ ጥቃት ሰንዝረው ወደ ደቡባዊ 
እስራኤል ክፍል ዘልቀው መግባታቸው ተዘገበ። 
ጥቃቱን ተከትሎ የእስራኤል ጦር ሠራዊት ለአባላቱ 
“ለጦርነት ዝግጁ” እንዲሆኑ ትዕዛዝ በማስተላለፍ፣ 
ለተጠባባቂ ጦር አባላት ጥሪ አቅርቧል።

ከጥቃቱ ቀደም ብሎ በርካታ ሮኬቶች ወደ 
አስራኤል ግዛት የተተኮሱ ሲሆን፣ በዚህም ሳቢያ 
በመላዋ ሀገሪቱ የአየር ጥቃት ማስጠንቀቂያ ደውሎች 
ተሰምተዋል። እስራኤልም በበኩሏ በጋዛ ሰርጥ 
በሚገኙ ኢላማዎች የአየር ጥቃት ማካሄድ ጀምራለች።

በሮኬት ጥቃቶቹ እስራኤል ውስጥ አንድ 
ሰው የተገደል ሲሆን፣ በቴላቪቭ አቅራቢያ እና 
በጋዛ ሰርጥ ዙሪያ ፍንዳታዎች መሰማታቸው 
ተነግሯል። የፍልስጤም ታጣቂ ቡድን የሆነው 
ሐማስ ለተፈጸመው ጥቃት ኃላፊነት የወሰደ ሲሆን፣ 
በ20 ደቂቃ ውስጥ 5 ሺህ ሮኬቶችን ወደ እስራኤል 
መተኮሱን ገልጿል።

የእስራኤል የመከላከያ ኃይል ባወጣው መግለጫ 
“ቡድኑ ሰፊ የሮኬት ጥቃቶችን ወደ እስራኤል 
ግዛት ከተኮሰ በኋላ” በተለያዩ አቅጣጫዎች ደግሞ 

ታጣቂዎቹ ወደ እስራኤል ግዛት መግባታቸውን 
አስታውቋል።

የሐማስ ታጣቂዎች ወደ እስራኤል መግባታቸው ተገለጸ
መግለጫው አክሎም የእስራኤል ጦር ኃይል 

ጠቅላይ ማዘዣ በተከፈተው ጥቃት ዙሪያ “ሁኔታዎች 
ግምገማ” እያካሄደ መሆኑን ጠቅሶ ሐማስ ለተፈጸመው 
ጥቃት “ኃላፊነት እና የአጸፋ ርምጃ እንደሚከተለው” 
ገልጿል።

በተጨማሪም በጋዛ ሰርጥ ዙሪያ ያሉ ነዋሪዎች 
ቤታቸው እንዲቆዩ የተጠየቁ ሲሆን፣ በደቡባዊ 
እና በማዕከላዊ የሀገሪቱ አካባቢ ያሉ ሲቪል ሰዎች 
ደግሞ ከጥቃት መጠለያዎች አቅራቢያ እንዲቆዩ 
ተነግሯቸዋል። የእስራኤል ማጊን ዴቪድ አዶም 
የተሰኘው የነፍስ አድን ተቋም በዚህ ጥቃት አንድ ሰው 
መሞቱን እና 15 ሰዎችን መጎዳታቸውን አስታውቋል።

ከሮይተርስ ዜና ወኪል የተገኙ ምስሎች 
አሽኬሎን በተሰኘው የእስራኤል ከተማ ውስጥ የእሳት 
አደጋ ሠራተኞች እየተቃጠለ ያሉ ተሽከርካሪዎችን 
ለማጥፋት ሲሞክሩ አሳይተዋል። ከሮኬቶቹ ጥቃት 
በኋላ የእስራኤሉ ጠቅላይ ሚኒስትር ቤኒያሚን 
ኔታኒያሁ የፀጥታ ባለሥልጣናትን ሊያነጋግሩ እንደሆነ 
ጽሕፈት ቤታቸው መግለጹን ቢቢሲ ዘግቧል።

አንድ የአሜሪካ ጦር ሠራዊት የቀድሞ አባል ምሥጢራዊ 
መረጃዎችን ለቻይና የስለላ ድርጅት አሳልፎ ለመስጠት ሲሞክር 
በቁጥጥር ስር መዋሉ ተነገረ። የቀድሞው ወታደር ሊያዝ የቻለው 
በኢንተርኔት አማካይነት ስለቻይና የስለላ ድርጅት መረጃዎችን 
ሲያፈላልግ ተደርሶበት መሆኑ ተገልጿል።

የ29 ዓመቱ የመቶ አለቃ ጆሴፍ ሽሚት በቁጥጥር ስር የዋለው 
ከሆንግ ኮንግ ተነስቶ አሜሪካ ሳን ፍራንሲስኮ አየር ማረፊያ ሲደርስ 
ነው። የዋሽንግተን ግዛት የፌደራል መንግሥቱ ዐቃቤ ሕግ ቴሳ 
ጎርማን፣ ወታደሩ “ምሥጢር አሳልፎ በመስጠት በሀገሩ ላይ ክህደት 
ለመፈጸም ያደረገው ጥረት የሚያስደነግጥ ነው” ሲሉ ተናግረዋል።

ምሥጢራዊ መረጃዎችን ለቻይና አሳልፎ ለመስጠት ሞክሯል 
የተባለው ሽሚት በአሜሪካ ጦር ኃይል ውስጥ በመደበኛ ወታደርነት 
ከአውሮፓውያኑ 2015 እስከ 2020 ድረስ ሲያገለግል ቆይቷል። 
ወታደሩ በአብዛኛው አገልግሎት ሲሰጥ የነበረው በአሜሪካ 
መንግሥት ብርቱ ተብለው የተለዩ የመከላከያ ምስጢሮችን ሊያገኝ 
በሚችልበት በምዕራብ ዋሽንግተን ውስጥ በሚገኘው ልዊስ-
ማኮርድ ወታደራዊ ሠፈር ውስጥ ነበር።

የአሜሪካንን ብሔራዊ የደኅንነት ምሥጢሮች ለቻይና አሳልፎ 

ለመስጠት ያደረገው ሙከራ የተዘረዘረበት የፍርድ ቤት ሰነድ 
እንደሚለው፣ ጆሴፍ ሽሚት በርካታ ሰነዶችን አዘጋጅቷል፣ ብዙ 
መረጃዎችንም በጉግል ላይ ፍለጋ ማድረጉ ተጠቅሷል።

ግለሰቡ በጉግል ላይ መረጃ ለመፈለግ ባደረገው ጥረት ውስጥ 
እንዴት አሜሪካንን ከድቶ ወደ ቻይና መግባት እንደሚችል እና 
ለቻይና የደኅንነት መሥሪያ ቤት እንዲሁም ቱርክ በሚገኘው የቻይና 
ቆንስላ ውስጥ “በመርማሪነት” መሥራት እንደሚችል ያለውን 
ፍላጐት አመልክቷል።

በተጨማሪም ኢስታምቡል ለሚገኘው የቻይና ቆንስላ 
በጻፈው ኢሜይል ላይ “ከፍተኛ ምሥጢሮችን የማግኘት ፈቃድ 
አለኝ፣ የሚቻል ከሆነ ከቻይና መንግሥት አንድ ሰው አግኝቼ 
ያሉኝን መረጃዎች ልሰጣችሁ እፈልጋለሁ” ማለቱ ተጠቅሷል።

ወታደሩ “ከፍተኛ ምሥጢሮች” በሚል ርዕስ በማይክሮሶፍት 
አማካይነት ሰነድ አዘጋጅቷል ተብሎም ክስ ቀርቦበታል። ዐቃቤያነ 
ሕጎች እንዳሉት 23 ገጾች ያሉት ሰነድ ርዕሱ በቻይንኛ ቋንቋ ቢጻፍም 
“አብዛኛው በውስጡ የያዛቸው መረጃ ግን በእንግሊዝኛ የተጻፉ 
ናቸው።”ሌላኛው የተገኘበት ሰነድ ደግሞ “ለቻይና መንግሥት 
የሚሰጥ ጠቃሚ መረጃ” በሚል ርዕስ የተዘጋጀ መሆኑንም 

ተገልጿል።
መርማሪዎች እንዳሉት ተጠርጣሪው ሰላዮች ምን እንደሚሠሩ 

እና እንዴት እንደሚመለመሉ የሚያስረዱ ከስለላ እና ከደኅንነት 
መረጃ ጋር የተያያዙ ድረ ገጾችን ጎብኝቷል። ወታደሩ በሠራዊቱ 
ውስጥ የሚሰጠው የአገልግሎት ጊዜ ሲጠናቀቅ ወደ ቻይና 
ከመሄዱ በፊት ቱርክ ውስጥ ለአንድ ወር ያህል ቆይቷል። ከዚያም 
በኋላ ዓርብ ዕለት ሳንፍራንሲስኮ ውስጥ እስከተያዘበት ጊዜ ድረስ 
ወደ አሜሪካ ሳይመለስ መቆየቱ ተነግሯል።

ዐቃቤ ሕግ ቴሳ ጎርማን “የሠራዊታችን አባላት ሀገራችንን 
እና ሕገ መንግሥቷን ለመጠበቅ ቃለ መሐላ ይፈጽማሉ። ነገር 
ግን ይህ የቀድሞ የሠራዊት አባል የፈጸመው ድርጊት አስደንጋጭ 
ነው” ብለዋል። ወታደሩ “ብሔራዊ የመከላከያ መረጃን አሳልፎ 
ለመስጠት መሞከሩ ብቻ ሳይሆን፣ ተቀናቃኝ ሀገር ከፍተኛ ጥበቃ 
የሚደረግለትን የመከላከያ መሥሪያ ቤት የኮምፒውተር መረብ 
ዘልቆ እንዲገባ የሚያስችል መረጃን ለመስጠት ሞክሯል” በማለት 
በከባድ ወንጀል መጠርጠሩን ተናግረዋል።

ጆሴፍ ሽሚት ብሔራዊ የመከላከያ መረጃን በመያዝ እና 
አሳልፎ ለመስጠት በመሞከር ክስ ተመስርቶበታል። ጥፋተኛ 

የእስራኤል እሳት አደጋ ሠራተኞች በእሳት የተያያዙ ተሽከርካሪዎችን በማጥፋት ላይ እያሉ፣

ለቻይና ምሥጢራዊ መረጃዎችን ለመስጠት ሞክሯል የተባለ የአሜሪካ የቀድሞ ወታደር ተያዘ

ሆኖ ከተገኘ በአስርታት የሚቆጠር እስር ሊፈረድበት ይችላል። 
በተመሳሳይ ከሁለት ወራት በፊት በደቡብ ካሊፎርኒያ ውስጥ 
በሚገኝ የጦር ሠፈር የሚገኙ ሁለት የአሜሪካ ባሕር ኃይል አባላት 
ለቻይና በመሰለል ተጠርጥረው መያዛቸው ይታወሳል።

ሁለቱ ሰዎች የመርከቦችን እና የራዳር ንድፎችን እንዲሁም 
ዝርዝር የቴክኒክ መረጃዎችን ለቻይና አሳልፈው በመስጠት 
በሺዎች የሚቆጠር ዶላር ተከፍሏቸዋል ተብለው ተከሰዋል ሲል 
ቢቢሲ ዘግቧል ።

አዲስ አበባ አስተዳደር
የባለንብረት ስም ወ/ሮ ብስራት ሐጎስ ኢማልማሊ የሰሌዳ ቁጥር አአ 01-01-07252 የተሽከርካሪው አይነት 
አውቶሞቢል የሻንሲ ቁጥር XTA2101030-4373280 ሞዴል 2101 የሞተር ቁጥር 2101-7180542 የሊብሬ ቁጥር 
444215 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር / ሊብሬ ጠፋብኝ ብለው 
በ23/1/2016 ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር 
የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የአራዳ ቅ/ጽ/ቤት

የባለንብረት ስም ምንታምር አሰፋ ተሾመ የሰሌዳ ቁጥር አአ 02-01-B45251 የተሽከርካሪው አይነት አውቶሞቢል 
የሻንሲ ቁጥር KMHJ2812GJU598731 ሞዴል TUCSON የሞተር ቁጥር G4FJ-HU304828 የሊብሬ ቁጥር 
096362 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ ሊብሬ ጠፋብኝ ብለው 
በ19/1/2016 ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር 
የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የአ/ቃሊቲ ቅ/ጽ/ቤት

ባለንብረት ስም እመቤት ሲሳይ አለልኝ የሰሌዳ ቁጥር አአ 03-01-A33753 የተሽከርካሪው አይነት የመስክ ተሽከርካሪ 
የሻንሲ ቁጥር FJ62-006548 ሞዴል FJ62LV-KCV የሞተር ቁጥር 2H-1191292 የሊብሬ ቁጥር 486667 ከላይ 
የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ ሊብሬ ጠፋብኝ ብለው በ23/1/2016 ዓ.ም 
አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 
በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የአራዳ ቅ/ጽ/ቤት

የባለንብረት ስም አቶ ሸዋዬ አበባው ወ/ኪሮስ የሰሌዳ ቁጥር አአ 02-01-A06058 የተሽከርካሪው አይነት 
አውቶሞቢል የሻንሲ ቁጥር JTDBW923971048684 ሞዴል NCP92L-BEMRKV የሞተር ቁጥር 2NZ-
4371029 የሊብሬ ቁጥር 108614/590319 ከላይ የተጠቀሰው የተሽከርካሪ ባለንብረት የባለቤትነት ማረጋገጫ 
ደብተር/ ሊብሬ ጠፋብኝ ብለው በ22/1/2016 ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ 
ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 
መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የኮ/ቀራኒዮ ቅ/ጽ/ቤት

የባለንብረት ስም ቲታኒየም ቀለም አምራች የፊኒሺንግ ስራ ኃላ/የተ/የግ/ማ የሰሌዳ ቁጥር አአ 03-01-A56499 
የተሽከርካሪው አይነት ደረቅ ጭነት ከ11 ኩንታል ያነሰ የሻንሲ ቁጥር JT132LNB809022690 ሞዴል LN110L-
CRMDSW የሞተር ቁጥር 2L-4029885 የሊብሬ ቁጥር 624700 ከላይ የተጠቀሰው የተሽከርካሪ ባለንብረት 
የባለቤትነት ማረጋገጫ ደብተር/ ሊብሬ ጠፋብኝ ብለው በ23/1/2016 ዓ.ም አመልክተዋል፡፡ የባለቤትነት መታወቂያ 
ደብተሩን ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን 
ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ ለአመልካች 
ተለዋጭ ሊብሬ ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የቦሌ ቅ/ጽ/ቤት

የባለንብረት ስም አዳነ ሰሬ ኤርጎጎ የሰሌዳ ቁጥር ኢት 03-01-75841 የተሽከርካሪው አይነት አውቶቡስ (ከ11 
የበለጠ መቀመጫ) የሻንሲ ቁጥር 9BM384075EB984712 ሞዴል OF1721/59 የሞተር ቁጥር 377.989 U 
1132637 የሊብሬ ቁጥር 0260457 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ 
ሊብሬ ጠፋብኝ ብለው በ23/1/2016 ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ 
ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፈቃድና ቁጥጥር ባለስልጣን የን/ስ/ላፍቶ ቅ/ጽ/ቤት

የባለንብረት ስም መሐመድ ሱለይማን የሰሌዳ ቁጥር አአ 03-01-99402 የተሽከርካሪው አይነት አውቶሞቢል 
የሻንሲ ቁጥር JTDBW23E560107743 ሞዴል NZE120L-AEMDKV የሞተር ቁጥር 2NZ-3948547 የሊብሬ 
ቁጥር 323793 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ ሊብሬ ጠፋብኝ 
ብለው በ23/1/2016 ዓ.ም አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር 
የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ
ፍቃድና ቁጥጥር ባለስልጣን የአ/ከተማ ቅ/ጽ/ቤት

አመልካች  አቶ ቢኒያም እያሱ ወ/ኪዳን እና ተጠሪ ሻ/ል እያሱ ወ/ኪዳን ፎላ አመልካች 

ተጠሪ ያሉበትን አናውቅም ስላሉ ተጠሪ ካሉ ወይም ያሉበትን የሚያውቅ ሰው ካለ 

ለቀጠሮው ቀን ለመስከረም 30 ቀን 2016 ዓ.ም 3፡30 እንዲቀርብ ሲል ፍ/ቤቱ አዟል፡፡  

በአ/አ ከተማ የመጀመሪያ ደረጃ ፍ/ቤት
የቂርቆስ ምድብ ችሎት



አዲስ ዘመን    እሁድ መስከረም 27 ቀን 2016 ዓ.ም  ገጽ 12

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ከዚህ በቀደመ መጣጥፌ ሶስቱ አብርሃማዊ 
ዕምነቶች ማለትም ክርስትና ፣ እስልምና እና የአይሁድ 
ዕምነቶችን ከእነ በጎ ባህላቸው በተለይ ልሒቃን 
ወይም ጉልሀን ነን በምንል ዕቡያን ባለመገለጣቸው፣ 
በየዕለት ተዕለት ሕይወታችን ባለመታየታቸው ፣ 
በተግባር ስላልኖርናቸው ፣ ከዘመናዊው ትምህርት ጋር 
መሳ ለመሳ ስላላስኬድናቸው እንዲሁም ከምዕራብም 
ሆነ ከምስራቅ እንዳሉ በገለበጥናቸው ርዕዮተ 
ዓለሞች ስለደፈቅናቸው ሀገራችንን ዛሬ ለምትገኝበት 
ሁለንተናዊ ቀውስ ተዳርጋለች። ለዚህ ደግሞ ልሒቃን 
ተብዮዎች በአንድም በሌላ መልኩ ተጠያቂ ነን። 

በዛሬ መጣጥፌም ልሒቃንን በእርግጥ ኢሬቻን 
እንኖረዋለን በሕይወታችን እንተረጉመዋለን ስል 
እጠይቃለሁ። መቼም አፋችንን ሞልተን እንዴታ 
አንልም። ሀገራችን የምትገኝበት ነባራዊ ሁኔታ ፀሐይ 
የሞቀው ፣ ዓለም ያወቀው ፣ የአደባባይ ሀቅ ነውና። 
በተፈጥሮዬ ጨለምተኛ የሚሉት አይነት ሰው 
አይደለሁም ። ሆኖም ባህላዊ ወረቶቻችንን መኖር 
በተግባር መግለጥ ካልጀመርን መጭው ጊዜ ከዚህ 
የከፋ እንደሚሆን እነግራችኋለሁ። ለዚህ ነው ቆም 
ብለን ከእያንዳንዳችን ዕምነትና ባህል አኳያ ራሳችንን 
ያለ ርህራሔ አናዘን መቤዠት የሚያስፈልገን። ለቀብድ 
ያህል ይሄን ካልሁ ወደ ገደለው።

 ዓለም አቀፉ የእርቅ፣ የሰላም፣ የግልግልና 
የሽምግልና ረቡኒ (መምህር ) ፕሮፌሰር ሕዝቅያስ 
አሰፋ “የሰላምና ዕርቅ ትርጉምና መንገዶች” በሚለው 
ማለፊያ መጽሐፋቸው የሰላም የእርቅ አድማሶች 
በማለት በመጀመሪያ ሰው ከራሱ ጋር ከዚያ ከጎረቤቱ፤ 
ከማህበረሰቡ ጋር በመጨረሻም ከተፈጥሮ ጋር እርቅ፤ 
ሰላም ማውረድ እንዳለበት ይተነትናሉ። ሰሞኑን 
የሚከበረው የኢሬቻ በዓል ሰው በመጀመሪያ ከራሱ 
ጋር በመቀጠል ከጎረቤቱ ከዚያም ከተፈጥሮ ጋር 
የሚታረቅበት ማዕድ ነው። 

 ኢሬቻ ሰላም ፣ ፍቅር ፣ ይቅርታና አንድነት 
የሚፈፀምበት በመሆኑ አብሮነትን ስለሚያበረታታ 
አሳሳቢ ነው። ጥልን ቂምን ጥላቻን እያራገፈ መልካም 
መልካሙን ማለትም ሰላምን ዕርቅን የሚያጠናክር 
ስለሆነ በውስጠ ታዋቂ ሰላምን ይዟል። የኦሮሞ 
ባህልና ታሪክ ተመራማሪና ፀሐፊ ኦቦ ድርቢ ደምሴ 
ኢሬቻ ማለት ኦሮሞ ለምለም ሳርና አበባ ይዞ ፈጣሪን 
የሚያመስግንበት ክዋኔ ሲሆን በሀይቅ ፣ በወንዝ ፣ 
በምንጭ ወይም በውሃ ዳርና በተራራ ብቻ የተወሰነ 
ግን አይደለም ይላሉ። 

ልጅ ሲወለድ፣ አዲስ ቤት ሲሰራ፣ ሙሽራ ሲወጣ፣ 
በዘር ወቅትም፣ ወዘተረፈ ኢሬቻ ይደረጋል በማለት 
ከማህበረሰቡ የዕለት ተዕለት ሕይወት ጋር ምን ያህል 
የተቆራኘ እንደሆነ ያስረዳሉ። የኦሮሞ ተወላጅ የሆኑት 
ኦቦ ሙሉጌታ ደበበ (ፒ ኤች ዲ) በሌላ በኩል ኢሬቻ 
የገዳ ሥርዓት አንዱ አንጓ ነው ይላሉ። በማሳያነት 
ከሚጠቀሱት አበይት ምክንያቶች ቀዳሚው የሥርዓቱ 
ክዋኔ በቃሉና በአባ መልካ አጋፋሪነት መመራቱ ነው 
በማለት በዋቢነት ይጠቅሳሉ።

  ኢሬቻ በኦሮሞ ማህበረሰብ ዘንድ በዓመት ሁለት 
ጊዜ እንደሚከወንና የመጀመሪያው በበልግ በተራራ ላይ 
አምላክን የሚያመሰግንበትና ዝናብ የሚለማመንበት 
ሲሆን ቱሉ ኢሬቻ ይሰኛል። ኦቦ ድርቢ ቱሉ ኢሬቻ 
መሬት አፏን ከፍታ የበልግ ዝናብን የምትጠብቅበት 
ወቅት ስለሆነ ፈጣሪን ዝናብ የሚለማመኑበት ጊዜ 
መሆኑን ይገልጻሉ። ለምለም ሳርና አበባ ተይዞ 
በሀይቅ፣ በወንዝ፣ በምንጭ ዳር የተከበረው የምስጋና 
በዓል ደግሞ መልካ ኢሬቻ በመባል እንደሚታወቅ ኦቦ 
ሙሉጌታ ያብራራሉ።

ፈጣሪ ዝናብ ስለሰጠ ከክረምት ወደ ብራ ስለ 

አሸጋገረ የሚመሰገንበት እንዲሁም አዝመራው ደርሶ 
ተሰብስቦ ወደ ጎተራ እንዲገባ የሚለመንበት መሆኑን 
አክለው ይገልጻሉ። በፕሮፌሰር የሰላም አድማስ 
እይታ መሠረት ኢሬቻ ሦስቱንም የሰላም አለባውያን 
በአንድነት የያዘ የእርቅ፣ የሰላም ገበታ ነው ማለት 
ይቻላል። ጥያቄው እየኖርናቸው ነው ወይ !? የሚለው 
ነው። ለማንኛውም ሦስቱን የሰላም አድማሶች ከኢሬቻ 
እሴቶች አንጻር አንድ በአንድ እናመሳክር፦

                1ኛ . ከራስ ጋር ሰላም ፤
ዓለም አቀፍ አሸማጋይ እና የሰላም አባት ፕሮፌሰር 

ሕዝቅያስ ከፍ ብሎ በጠቀስሁት መጻሐፋቸው ገፅ 
– 102 ላይ”ውስጣዊና መንፈሳዊ ሰላም ከራስ ጋር 
ሰላም ማውረድ ፣ መታረቅ ነው። ከፈጣሪ ጋር ሰላም 
ከማውረድ ጋር ትስስር አለው። ውስጣዊ ሰላም ከሌሎች 
ጋር ለሚመሰረት ሰላም ወሳኝ ነው። ውስጣዊ ሰላም 
ያለው ሰው ምን ያህል ከሌሎች ጋር በሰላም እንደሚኖር 
እና ሰላም እንደሚያካፍል ይታወቃል። ውስጣዊ ሰላም 
ያላቸው ሰዎች አስታራቂና ሰላም ገንቢም ናቸው። 
ሰላማቸው ወደሌሎች ይፈሳል። ከራሱ ጋር የታረቀና 
ውስጣዊ ሰላም ያለው ሰው የሕይወትን መስተጋብር 
የተገነዘበ ስለሆነ ከማህበረሰቡና ከተፈጥሮ ጋርም 
ሰላምና እርቅን ያወረደ ነው። ከራስ ጋር የሚፈጠር 
ሰላም ለሰላም አድማሶች መነሻም ውጤትም ነው ። …”

ኢሬቻ ከመደረጉ በፊት ከራሱ ጋርም ሆነ ከሌሎች 
ጋር የተቀያየመ የተጋጨ ካለ እንዲወጣ ሽማግሌዎች 
በኦሮሞኛ “እውነትን ከአምላክ ፆታን ከምድር 
መደበቅ አይቻልም። በውሻም ሆነ በልጅ ምክንያት 
የተጋጨ ካለ ከፈጣሪ ጋር እንዳያቀያይመን ይውጣ” 
በማለት እንደሚያግባቡ ይህን ሳያደርጉ ቢቀሩ ደግሞ 
በማህበረሰቡ ዘንድ እንደሚያስወቅሳቸው ኦቦ ድርቢ 
ያስረዳሉ። የሀገር ሽማግሌዎች ቢያንስ በመጋቢትና 
በመስከረም በዓመት ሁለት ጊዜ እርቅ የማውረድ 
የመሸምገል አጋጣሚ እንዳላቸው ይገልጻሉ። መልካ 
ኢሬቻም ሆነ በወርሀ መጋቢት የሚከበረው ቱሉ ኢሬቻ 
ላይ ተሳታፊ ለመሆን ከራስ ጋር መታረቅ ሰላም ማውረድ 
ማህበራዊ ቅድመ ሁኔታ እንደሆነና በዓሉ ቤትን ራስን 
በእርቅ የማፅዳት፤ የጥል ግድግዳን የማፍረስና ፋይል 
ዘግቶ ወደ አዲስ ምዕራፍ የመሻገሪያ ድልድይ መሆኑን 
ኦቦ ሙሉጌታ አክለው ያብራራሉ። 

                 2ኛ . ማህበራዊ ሰላም፤
ፕሮፌሰር ሕዝቅያስ ስለ ሁለተኛው የሰላም አድማስ 

ገፅ – 103 ላይ ማህበራዊ ሰላም ከራስ ጋርና ከተፈጥሮ 
ጋር ከሚደረግ ሰላም ጋር ጥብቅ ትስስር አለው። ይህ 
ማለት ግን ማህበራዊ ሰላም ከሌለ ውስጣዊ ሰላም 
አይኖርም ወደሚል መደምደሚያ አያደርስም። ሆኖም 
ብጥብጥና ሁከት ባለበት ውስጣዊ ሰላምን ማስፈንንም 
ሆነ ማስቀጠልን ፈታኝ አያደርገውም ማለት አይደለም። 
ሌላው ማህበራዊ ሰላም ከተፈጥሮ ጋር ከሚደረገው 
ሰላም ጋር ጥብቅ ትስስር ያለው መሆኑን መገንዘብ 
ነው። ግጭትና ጦርነት በተደጋጋሚ የተካሄደባቸው 
አካባቢዎች የሚገኝ የተፈጥሮ ሀብት ስለሚጎዳ ደኑም 
ስለሚጨፈጨፍ አካባቢው ይራቆታል።

 በዚህም ሥነ ምህዳሩ ስለሚዛባ የከባቢ አየር 
ለውጥን ያስከትላል። ለዚህ ነው የማህበራዊ ሰላም 
መኖር ለፍጥረትና ለአካባቢ ጥበቃ ዋስትና ተደርጎ 
የሚወሰደው። ፕሮፌሰር እንደሚሉት ከራስ ጋር 
የሚፈጠር ውስጣዊ ሰላም ከጎረቤትና ከማህበረሰብ 
ጋር የሚደረግ እርቅ መሠረት ነው። በኢሬቻ ለመታደም 
ከራስ ጋር መታረቅ ማህበራዊ ቅድመ ሁኔታ ነው። 
ከራሱ ጋር ሰላም ያለው ደግሞ ከጎረቤቱ ጋር የመጋጨት 
አጋጣሚው ዝቅተኛ ነው።

ሆኖም ከጎረቤቱ ጋር ወይም ከሌላ ሰው ጋር ግጭት 
ቢፈጠር የሀገር ሽማግሌዎች በቱሉ ወይም በመልካ 

ደምቀው የሚታዩ ስለሆኑ ምንም ዓይነት ፖለቲካዊ 
ማጋጌጪያ አያሻቸውም። ቱባ መሆናቸው በራሱ 
ሙሉኡ አድርጓቸዋልና። አቶ አብዱልፈታህ ኢሬቻ 
ከበርካታ ዓመታት በኋላ ወደ አዲስ አበባ ይዞልን 
የሚመለሰው ምስጋናን፣ ይቅርታን ፣ ሰላምንና 
አንድነትን እንጂ ሌላ አጀንዳን ሊሆን አይገባም ይላሉ። 

ሆኖም የክልል ሰንደቅ አላማ እና የፓርቲ አርማ 
በማንገብ ፖለቲካዊ ቡልኮ መደረቡ ተገቢ አይደለም። 
ይህ ከኢሬቻም ሆነ ከሌሎች በዓላት እሴቶች ጋር 
የሚጣረስ ከመሆኑ ባሻገር አቃፊነቱ ላይ ጥያቄ ፣ 
ብዥታ ፣ ግርታ ሊያስነሳ ይችላል። ከባህላዊ ፣ እሴታዊ 
አንድምታው ይልቅ ፖለቲካዊ ቱማታው ላይ ጊዜያዊ 
ነጥብ ለማስመዝገብ የሚደረግ መሽሎክሎክ ፊት ሊነሳ 
ይገባል።

 ከሀገራዊ ፣ ከቀጣናዊ ፣ ከአህጉራዊና ከዓለም 
አቀፋዊ ስትራቴጂና ሕልማችን አንጻር አሉታዊ ተፅዕኖ 
እንዳይኖረው ሃይማኖትንና በዓላትን ለአማኙና 
ለተከታዩ መተው ሊበረታታ ይገባል። በነገራችን 
ላይ ሃይማኖትንና ባህልን ከፖለቲካ ጋር የማጣቀስ 
አባዜያችን ትናንት የተጀመረ አይደለም። የዋለ ያደረ 
አባዜ እንጂ። ይህ ቅርሻ በዜጎች መካከል መጠራጠርን፣ 
ልዩነትን የሚያነብር ስለሆነ ሰከን ብሎ ማሰብ ይገባል። 
ለብሽሽቅ፣ ለእልህ ፖለቲካ በር እንዳይከፍት ጥንቃቄ 
ማድረግም ያስፈልጋል።

 ከሁሉም በላይ ጠንካራ ዴሞክራሲያዊ ተቋማትን 
ላልገነባች ሀገርና ሕዝብ ፖለቲካዊ ትክክለኝነት Po-
litical Correctness የልብ ትርታዋ ሊሆን በተገባ። 
ሆኖም በገዥው ፓርቲም ሆነ በተፎካካሪ የፖለቲካ 
ፓርቲዎች የአፍ ወለምታ፣ ግራ ቀኙን ካለማመዛዘን፣ 
የመራጭን constituency ቀልብ ለመግዛት ፣ 
“የአንቂን” Activist ቡራኬ ለማግኘት የሚፈፀሙ 
ፖለቲካዊ ስህተቶች ሀገርን ያልተገባ ዋጋ ሲያስከፍሉት 
ኑረዋል። 

አንዳንድ ፖለቲከኞቻችን ለጭብጨባ ተሟጋች 
ነን ባዮች ለሰብስክራይብና ለላይክ ሲሉ በስሜት 
ከመጋለብ ዛሬም ሳይረፍድ ራሳቸውን በልጓም ፣ 
በልባብ ሊገቱ ይገባል። ወደ መነጋገሪያው ቀርቦ 
አንደበትን ከመክፈት በፊት ሁለት ሦስቴ ማሰብና 
ከስሜታዊነት መታቀብ ያስፈልጋል። ገና ብዙ 
ያልተሻገርናቸው ሸለቆዎች፣ ገደሎች አሉብንና 
በእንቅርት ላይ … እንዳይሆን አበክረን ልንጠነቀቅ 
ይገባል። ከጊዜያዊ ድል ዘላቂውን የሀገርና የሕዝብ 
ጥቅም ማስቀድም ትልቁን የተስፋ ስዕል አሻግሮ ማየት 
ያስፈልጋል።

 ታዋቂው አሜሪካዊ የጥቁሮች መብት ተሟጋችና 
የሰላማዊ ትግል ሐዋርያ ማርቲን ሉተር ኪንግ 
“… እያንዳንዳችንን በቀጥታ የሚጎዳ ሁላችንንም 
በተዘዋዋሪ ይጎዳል። …”ሲል የተናገረው ሰሞነኛውን 
አውድ ይዋጃል ብዬ ስለአሰብሁ አጋርቼ ፤ በመጀመሪያ 
ኦቦ ድርቢ በመቀጠል ኦቦ ሙሉጌታ ታች አምና 
ባስተላለፉት አባታዊና ወንድማዊ ዘመን ተሻጋሪ ምክር 
መጣጥፌን ልቋጭ ። “… ባለቤቱ የእኔ ነው በማለት 
ትልቅ ቦታ የሰጠውን በማጣጣል ጣትን መቀሰር 
አይገባም ።”

ከሁሉም በላይ ኢሬቻንም ሆነ መስቀልን በዓመት 
አንድ ጊዜ በአደባባይ ማክበር ብቻ ሳይሆን በዕለት 
ተዕለት ኑሯችን እንተርጉማቸው። እንኑራቸው። 
በልካቸው እንገኝ። ልካቸው ሰላም ፣ እርቅ ፣ ይቅርታ፣ 
መቀባበል ፣ መግባባት ፣ አብሮነት ፣ አንድነትና ሰው 
ሆኖ መገኘት ነውና ።

ፈጣሪ የከርሞ ሰው ይበለን !
አሜን ።

ኢሬቻ የማስታረቅ መልካም አጋጣሚም ኃላፊነትም 
ስላለባቸው ማህበራዊ ሰላምን ከመታወክ ይታደጉታል። 
ለዚህ ነው የሥነ ማህበረሰብ አጥኚዎች መጀመሪያ ከራስ 
በመቀጠል ከጎረቤት ጋር የሚፈጠር ሰላም ከተፈጥሮ 
ጋር ለሚደረስ ሰላም መደላድል እንደሆነ የሚያስረዱት። 
ታላቁ መጽሐፍስ “እኔ እንደ ወደድኋችሁ እርስ በርሳችሁ 
ትዋደዱ ዘንድ ትእዛዜ ይህች ናት።”አይደል የሚለው ! ?

                 3ኛ. የተፈጥሮ ሰላም፤
ፕሮፌሰር በገፅ - 104 ላይ “የተፈጥሮ ሰላም 

ከማህበራዊ እና ከውስጣዊ ሰላም ጋር ጥብቅ ትስስር 
አለው። ከተፈጥሮ ጋር ሰላም፣ እርቅ ማውረድ አካላችን 
ከታነፀበት ምድር ጋርም መታረቅ ነው። ከተፈጥሮ፣ 
ከዩኒቨርስ ሥርዓትና ኃይል ጋር መንሰላሰል የውስጣዊ 
ሰላም ምንጭ ነው። …የተፈጥሮ ፍቅርና እንክብካቤ 
ለማህበራዊ ሰላም መስፈን የማይተካ ሚና እንዳለው 
የተለያዩ ጥናቶች ያረጋግጣሉ። …” ኢሬቻ ከሁለቱ 
የሰላም አድማሶች ይልቅ ከተፈጥሮ ጋር ለሚደረግ እርቅ 
ያደላል ቢባል ማጋነን አይሆንም። 

በቱሉ ኢሬቻ ፈጣሪውን ለበልግ እርሻ፣ ለከብቶች 
ግጦሽና ለውሃ ዝናብ የሚለምንበት መሆኑ መልካ 
ኢሬቻው ደግሞ ፈጣሪው ዝናብ ስለሰጠው፣ ከክረምት 
ወደ ብራ ስላሸጋገረው የሚያመሰግንበት በሌላ በኩል 
ያልተሰበሰበውን እህል በአደራ የሚሰጥበት የአምላክን 
ጥበቃ የሚለማመንበት መሆኑ በተለይ ለምለም ሣርና 
አበባ ይዞ ውሃ ዳር ፈጣሪ የሚመሰገንበት መሆኑ 
ከተፈጥሮ ጋር በእጅጉ የተቆራኘ መሆኑን ያሳያል። 
ይሁንና ኢሬቻ ደረጃው፣ ስፋቱ፣ ጥልቀቱ በየሰላም 
አድማሱ የተለያየ ቢሆንም ሰው ከራሱ፣ ከጎረቤቱ 
በመጨረሻም ከተፈጥሮ ጋር በአንድ የእርቅ ፣ የሰላም፣ 
የመቀባበል ፣ ወዘተ... ማዕድ ቀርቦ የሚቋደስበት 
ስለመሆኑ አያጠያይቅም።

ፕሮፌሰር ሕዝቅያስ”…በተለያዩ ማህበረሰቦች 
ሀገር ግንባታ Nation Building በመሀላቸው ያለውን 
ልዩነት አጥብቦ ግድግዳዎችን አፍርሶ የጋራ ማንነት 
መገንባት ነው። …” ይላሉ። የሀገር በቀል እውቀቶችና 
የባህል ተመራማሪው አቶ አብዱልፈታህ አብደላ ይሄን 
የፕሮፌሰር ሃሳብ ይጋራሉ። በዓሉ በአዲስ አበባ ሌሎችን 
የማህበረሰብ ክፍሎች ባሳተፈ አግባብ መከበሩ ለሀገረ 
ግንባታ መሠረት ጥሏል ማለት ይቻላል ሲሉ ዘላቂ 
ፋይዳውን ያመላክታሉ። የጋራ የሆኑ እሴቶችን ባህሎችን 
እያጎለበትን እያሳደገን በሄድን ቁጥር መተዋወቅ፤ 
መከባበር ፤ መቀባበል ስለሚጨምር እኔነት በእኛነት 
እየተተካ ስለሚሄድ ለሀገርም ሆነ ለሀገር መንግሥት 
ግንባታ እርሾ እንደሚሆን ተመራማሪው ያስረዳሉ።

ዛሬ ከምንገኝበት መንታ መንገድ ላይ የደረስነው 
ባህሎቻችንን እሴቶቻችንን ለሀገር መንግሥትም ሆነ 
ለሀገር ግንባታ ባለማዋላችን ነው ሲሉ አቶ አብዱልፈታህ 
ይሞግታሉ። ኦቦ ሙሉጌታ በበኩላቸው እንደ ዓድዋ 
ያሉ የድል በዓሎቻችን ፣ ኢሬቻ ፣ ሻደይ፣ አሸንዳ፣ ፍቼ 
ጨምበላላ ፣ ጊፋታ ፣ ወዘተረፈ አንድ የሚያደርጉን 
ባህሎች በበዙ ቁጥር ኢትዮጵያዊነታችን ይጠናከራል። 
ከተገኘንበት ብሔር ይልቅ ኢትዮጵያዊነታችን እየገዘፈ 
ይሄዳል። እየተዋሀድን ፣ እየተቀባበልን፣ እየተከባበርን 
በሄድን ቁጥር እየተዋደድን እንሄዳለን አንድነታችንም 
በዚያው ልክ ይጎለብታል ሲሉ ይጠቁማሉ።

                    እንደ መውጫ
መስቀልንም ሆነ ኢሬቻም ወይም ጊፋታ ፣ 

መስቀላዮም ሆነ ፍቼ ጨምበላላ አሸንዳ ሻደይም ሆነ 
ሶለል ፣ ወዘተረፈ ሲከበሩ በተቻለ መጠን ከፖለቲካዊ 
አንድምታ ጋር ላለማቆራኘት ጥረት ሊደረግ ይገባል። 
በተወጠረች ፖለቲካዊ ገመድ በጥበብ በማስተዋል 
መጓዝ ግድ ይለናል። እሴቶቻችን ባህሎቻችን በራሳቸው 
ሙሉ፣ ጮኸው የሚናገሩ፣ ከሩቅ እንደ ቀስተ ዳመና 

የኢሬቻ እሴቶች በዕለት ተዕለት ሕይወታችን  ይገለጡ፤

ስፖርት

ዕለተ ሰንበት 

ለልጆች

ብርሃን ፈይሳ

የዓለማችን ትልቁና ተወዳጁ ስፖርታዊ 
ውድድር የሆነው የዓለም እግር ኳስ ዋንጫ አንድ 
ምዕተ ዓመት ሊያስቆጥር ተቃርቧል። እአአ በ1930 
ኡራጓይ ላይ የተጀመረው ይህ ውድድር ለዓመታት 
ሲከተለው ከነበረው የተለየ የውድድር አካሄድ 
100ኛ ዓመቱ ላይ ሊተገብር መሆኑን እግር ኳስን 
በበላይነት የሚመራው ፊፋ ከሰሞኑ አስታውቋል። 
ይህንን ተከትሎም የ2030 ዓለም ዋንጫ በሶስት 
አህጉራት የሚካሄድ ሲሆን፤ አፍሪካም በአዘጋጅነቱ 
ላይ ሚና ተሰጥቷታል፡፡

ሀገራት ለእግር ኳስ የበላይነት የሚፋለሙበትን 
የውድድር መድረክ በጥምረት ለማዘጋጀት የተለያዩ 
ሀገሮች ለፊፋ ጥያቄ ያቀረቡ ሲሆን፤ አውሮፓውያኑ 
ስፔንና ፖርቹጋል እንዲሁም አፍሪካዊቷ ሞሮኮ 
ዋነኞቹ አዘጋጆች መሆናቸው በፊፋ ተረጋግጧል። 
ሁለቱ የአውሮፓ ሀገራትና ሰሜን አፍሪካዊቷ 
ሞሮኮ ያቀረቡት ጥያቄ ተቀባይነት ማግኘቱን 
ተከትሎም በሁለቱ አህጉራት አውሮፓ እና አፍሪካ 
የሚዘጋጅ ይሆናል፡፡ ሶስተኛዋ አህጉር ደቡብ 
አሜሪካ ስትሆን ኡራጓይ፣ ፓራጓይና አርጀንቲና 
ሶስቱን የመክፈቻ ጨዋታዎች የማስተናገድ እድል 
ተሰጥቷቸዋል። ይኸውም ዓለም ዋንጫ በኡራጓይ 
የተጀመረበትን መቶኛ ዓመት ለማሰብ ነው፡፡

በስድስቱ ሀገራት የዓለም ዋንጫውን 
በማስተናገድ ሂደትም አፍሪካ ዳግም ታላቁን 
ውድድር በምድሯ የማካሄድ እድል ማግኘቷ 
ሌላኛው ታሪካዊ ሁነት ሆኗል፡፡ ደቡብ አፍሪካ 

ዓለም ዋንጫን እአአ 2010 እጅግ ደማቅና 
የአህጉሪቷን አቅም ባንጸባረቀ ሁኔታ ማስተናገዷ 
የሚታወስ ነው፡፡ በ2020 የካታር ዓለም ዋንጫ 
ባልተጠበቀ ሁኔታ አስደናቂ አቋም ያሳየችው ሞሮኮ 
ደግሞ በአህጉሪቷ የእግር ኳስ ታሪክ ለሁለተኛ 
ጊዜ የዓለም ዋንጫውን እንደምታስተናግድ 
ተረጋግጧል፡፡ ይህንን ተከትሎም የአፍሪካ እግር 
ኳስ ኮንፌዴሬሽን (ካፍ) የእንኳን ደስ አላችሁ 
መልዕክት አስተላልፏል፡፡    

የካፍ ፕሬዚዳንት  ፓትሪስ ሞሴፔ ‹‹ካፍ ሞሮኮና 

የሚወክሉ አባል ማህበራትንም እናመሰግናለን። 
ሞሮኮ የ2030 የፊፋ የዓለም ዋንጫን ማዘጋጀቷ 
ለአፍሪካ እግር ኳስ እድገት ከፍተኛ አስተዋጽኦ 
እንደሚያበረክት ካፍ ያምናል፡፡ በተለይም 
ከሕዝባቸው የወጣት ቁጥራቸው በፍጥነት እያደገ 
ለሚገኘው የአፍሪካዊያን ውድድሩ በመቶ ዓመታት 
ታሪክ ለሁለተኛ ጊዜ ወደ አፍሪካ መምጣቱ ትልቅ 
ጥቅም አለው›› ብለዋል።

የዓለም ዋንጫን 100ኛ ዓመት እንዲሁም 
ይፋ የሆነውን የውድድር አካሄድ ይፋ መሆን 
ተከትሎ የ203ኛው ውድድር መነጋገሪያ ሆነ 
እንጂ ከሁለት ዓመታት በኋላ ዓለም ዋንጫ 
እንደሚካሄድ ይታወቃል፡፡ ይህ በነበረው 
አካሄድ የሚደረገው የመጨረሻው የዓለም 
ዋንጫ ውድድርም በአሜሪካ፣ ካናዳ እና ሜክሲኮ 
በጥምረት ይካሄዳል፡፡ በአዲሱ የውድድር ሥነ 
ሥርዓት ከዓመታት በኋላ የሚካሄደው እአአ 
የ2034ቱ የዓለም ዋንጫ ደግሞ የታላቂቷ አህጉር 
እስያ እንዲሁም ትንሿ አህጉር ኦሺንያ የእግር 
ኳስ ኮንፌዴሬሽኖች የአዘጋጅነት እድሉን በስፋት 
እንደሚያገኙ ታውቋል፡፡ ይህንን ተከትሎም 
ሳውዲ አረቢያ ያላትን ከፍተኛ የአዘጋጅነት ፍላጎት 
አንጸባርቃለች፡፡ የሀገሪቱ እግር ኳስ ፌዴሬሽን 
ባወጣው መግለጫ መሠረትም ሳውዲ ጥያቄውን 
ያቀረበችው ደረጃውን የጠበቀ ውድድር ለማካሄድ 
ሲሆን ከዚህ ጎን ለጎን እያስመዘገበች ያለውን 
ማህበራዊ እና ኢኮኖሚያዊ ለውጥ እንዲሁም 
ሀገሪቱ በእግር ኳስ ያላትን ጥልቅ ፍቅር ለማነሳሳት 
መሆኑን ገልጿል።  

የዓለም ዋንጫ ዝግጅት አጋሮቿ ፖርቹጋል እና 
ስፔን የፊፋ ምክር ቤት በ2030 የዓለም ዋንጫን 
እንዲያስተናግዱ በመመረጣቸው እንኳን ደስ 
አለን ለማለት እወዳለሁ። ይህ አጋርነት አፍሪካን 
እና አውሮፓን በእግር ኳስ የሚያገናኝ እና 
ሁላችንም እንድንተባበር እንዲሁም ዓለምን 
የተሻለች ለማድረግ ያነሳሳናል። የሞሮኮው ንጉስ 
መሀመድ ስድስተኛ፣ መንግሥት እና የሞሮኮ 
ሕዝብ ላሳየው ድጋፍም እናመሰግናለን። ለሞሮኮ 
ድጋፍ ላደረጉት የካፍ ሥራ አስፈጻሚ ኮሚቴ 
እና የካፍ አባላት የሆኑትን 54 የአፍሪካ ሀገራት 

የዓለም ዋንጫ ዳግም በአፍሪካ

እየሩስ ተስፋዬ 

እንዴት ናችሁ ልጆች? መደበኛው የትምህርት መርሃ 
ግብር ሙሉ በሙሉ እንደጀመረ ምንም ጥርጥር የለኝም፡፡ 
እናንተም በእቅዳችሁ መሠረት እያጠናችሁ እንደሆነ ተስፋ 
አደርጋለሁ፡፡ ከዚህ ጎን ለጎንም ለእናንተ የሚጠቅማችሁን 
መጻሕፍት ባወጣችሁት እቅድ መሠረት በሚገባ 
እያነበባችሁ እንደሆነም እተማመናለሁ፡፡

ልጆች ፤ እናንተ መጻሕፍትን እንድታነቡ ‹ሕፃናት እና 
ታዳጊዎች›ን ያማከለ መጻሕፍት ከሚጽፉት መካከል ደራሲ 
የዝና ወርቁ አንዷ ናት፡፡ ልጆችዬ የዝናን ታውቋታላችሁ? 
እንግዲያውስ ለማታውቋት እናስተዋውቃችሁ አይደል? 
የዝና  በኢትዮጵያ የመጀመሪያ ሴት ዘመናዊ አጭር የልብ 
ወለድ ደራሲ ናት፡፡ ‹‹መፍቻው እና ሌሎች አጫጭር 
ልብ ወለድ›› ለታዳጊዎች፤ ‹የአፍንጮ በር ወፎች› እና 
‹ይቅርታ›› የተሰኙ የሕፃናት መጻሕፍትን እና ሌሎች ለንባብ 
አብቅታለች፡፡ “አበባ እና አበበ በሚል ርዕስ በተከታታይ 
በቴሌቭዥን ይተላለፉ ለነበሩ የሕፃናት ካርቱን ፊልሞች 
በግል እና በጋራ ስክሪፕቶችን አዘጋጅታለች፡፡ እንዲሁም 
ከአምስተኛ እስከ ስምንተኛ ክፍል ላሉት ተማሪዎች 
የሥነ ምግባር እና የሥነ ዜጋ መጻሕፍትን ለአንባብያን 
አብቅታለች፡፡ ከዚህ ቀደም በተለያዩ ኃላፊነቶች ላይ 
የሠራች ሲሆን ፤ በአሁን ወቅት በኢትዮጵያ ደራሲያን 
ማህበር ዋና ሥራ አስኪያጅ በመሆን እየሠራች ትገኛለች። 
ደራሲዋ የልጆች መጻሕፍትን በተመለከተ በአንድ መድረክ 
ላይ ያቀረበችውን ጠቃሚ ሃሳብ ለእናንተ እና ለወላጆች 
(አሳዳጊዎች) ይጠቅማል ብለን በማሰብ ጽሑፉን 
እንደሚከተለው አሰናድተነዋል፡፡

በሀገራችን ለመጀመሪያ ጊዜ የልጆች መጽሐፍ 
የተጻፈው ጥቅምት 1916 ዓ.ም ነበር፡፡ ርዕሱም ‹‹የፍቅር 
መላዕክት ለኢትዮጵያ ልጆች›› የሚል ነበር፡፡ ይህ መጽሐፍ 

በበቀለ ኃብተሚካኤል በአማርኛ ቋንቋ የታተመ ሲሆን፤ 
በውስጡ አንድነት ኃይል እንደሆነ፣ ስለጊዜ ጥቅም፣ 
አስቸጋሪ አጋጣሚዎች ወይም ሁኔታዎች ሲያጋጥሙ 
በኃይል እና በጉልበት ከመፍታት ይልቅ በብልሃት እና 
በጥበብ መፍታት እንደሚያስፈልግ የሚገልጽ ነው፡፡ 
እንዲሁም ዘመን ተሻጋሪ እና  አሁን ላሉት ልጆች ጭምር 
ጠቃሚ መረጃዎችን የሚሰጥ እንደሆነ የዝና አስረድታለች።

‹‹ስኳር እና ወተት ለልጆች ማሳደጊያ›› የተሰኘው 
መጽሐፍ ሁለተኛው ለልጆች ተብሎ የተዘጋጀ መጽሐፍ 
ነበር፡፡ መጽሐፉ ከ‹የፍቅር መላዕክት ለኢትዮጵያ ልጆች›› 
መጽሐፍ ጋር ተመሳሳይ ዓላማ(ይዘት) ያለው ነው፡፡ 
በኅሩይ ወልደሥላሴ የተጻፈው ይህ መጽሐፍ፤ በ1922 
ዓ.ም ነበር ለሕትመት የበቃው፡፡ በወቅቱ የሕትመት ሥራ 
እና የቴክኖሊጂ ውጤቶች እንደ አሁኑ ያልተስፋፋበት 

ትኩረት - ለልጆች መጽሐፍ

ይሁን እንጂ፤ አባቶቻችን ግን መጻሕፍትን በማሳተም 
ድርሻቸውን ተወጥተዋል፡፡ ደራሲዋ እንደምትናገረው፤ 
ሁለተኛው የልጆች መጽሐፍ ለንባብ ከበቃ በኋላ ወይም 
እስከ 1978 ድረስ  አልፎ አልፎ የሚታተሙበት እና ጭራሽ 
ያልታተሙበት ወቅቶች ነበሩ፡፡ ይህም ለልጆች መጽሐፍ 
የሚሰጠው ትኩረት አናሳ መሆኑን ያሳያል፡፡

ከ1978 ዓ.ም በኋላ ግን በኩራዝ አሳታሚ ድርጅት 
በኩል የሕፃናት መጽሐፍ በመጠኑም ቢሆን ትኩረት 
እያገኘ መጣ፡፡ ዛሬ ላይ ምንም እንኳን የልጆች መጻሕፍት 
ይኑሩ እንጂ፤ አንዳንዶቹ ለልጆች ጭራሽ የሚመጥኑ 
አይደሉም። ለዚህም ምክንያቶቹ በደራሲያን፣ በመንግሥት 
እና በወላጆች በኩል ትኩረት የተሰጠው ባለመሆኑ ነው፡፡ 
‹‹በተለይም በመንግሥት በኩል ከቀለም ትምህርት ውጭ 
ለሕፃናት መጽሐፍ ትኩረት እየተሰጠው አይደለም። የቀለም 

ትምህርት ጠቃሚ ነው፡፡ ነገር ግን በትምህርት ቤት ውስጥ 
አንድ ሙያ ብቻ ይዘው እንዲወጡ የሚያደርግ ሲሆን፤ 
የልጆች መጻሕፍት ግን ሰብዓና (መልካም ሰው) እንዲሆኑ 
በመቅረጽ፣ ሀገራቸውን የሚወዱ፣ ወላጆቻቸውን 
የሚያከበሩ እና ኃላፊነት የሚሰማው ትውልድ እንዲሆኑ 
የሚያግዟቸው የሥነ ጽሑፍ ሥራዎች ናቸው፡፡›› በማለት 
ደራሲዋ ለልጆች መጽሐፍ ትኩረት መሰጠት እንዳለበት 
አስገንዝባለች፡፡ 

በእኛ ጊዜ ‹‹ምርጥ ምርጡን ለወላጆች›› ነበር ፤ አሁን 
ግን ‹‹ምርጥ ምርጡን ለልጆች›› ተብሎ ወላጆች ለልጆች 
የተለያዩ ነገሮችን ይገዛሉ፡፡ ነገር ግን አብዛኛው ወላጅ  
የልጆች መጽሐፍ ‹‹ውድ ነው፡፡›› በማለት እንደማይገዙ 
የሚገልጸው ደራሲ የዝና፤ ወላጆች መጻሕፍትን በመግዛት 
ልጆቻቸው ብሎም ራሳቸው በማንበብ ሊያበረታቷቸው 
ይገባል፡፡

በሥነ ምግባር የታነፀ ትውልድ ለማፍራት  ልጆች 
በቀላሉ ሊረዷቸው የሚችሉ የሕፃናት መጽሐፍ ማዘጋጀት 
አስፈላጊ ነው፡፡ ‹‹በቤተሰብ ውስጥ የሚከወን ሥነ ቃል፣ 
ተረት እና ለልጆች ታሪክን መንገር የሚያስፈልግ ቢሆንም፤ 
አብዛኛው ወላጅ (አሳዳጊ)  ለልጁ ‹‹ተረት ተረት›› 
የመንገር ችሎታም ሆነ ጊዜም የለውም፡፡›› በማለትም 
ደራሲዋ፤  ይህንን ኃላፊነት መወጣት የሚቻለው የሕፃናት 
መጻሕፍትን በማዘጋጀት መሆኑን ጠቁማለች፡፡ 

‹‹ሥነ ጽሑፍ የሰዎችን አእምሮ በማዝናናት እና 
በማስተማር መልካም አስተሳሰብ እንዲሰርጽ ለማገዝ 
ድርሻ አለው፡፡ በመሆኑም የልጆች መጽሐፍ ትኩረት 
የሚጠይቅ ሥራ ስለሆነ ወላጆች ትኩረት እንስጥ፡፡›› ስትል 
መልዕክት በማስተላለፍ ፤ ጊዜያቸውን፣ ገንዘባቸውን እና 
እውቀታቸውን በመጠቀም የትውልድ ኃላፊነታቸውን 
ለሚወጡ ደራሲያን  ምስጋና አቅርባለች፡፡

ደራሲ የዝና ወርቁ፤

